
MESSAGE FROM THE GOVERNMENT OF NUNAVUT

ᐊᖅᑯᐅᕐᓂ
ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 
ᐊᑦᑐᐃᓂᕆᓯᒪᔭᖓ ᐊᒻᒪᓗ 
ᓱᖏᐅᑎᕙᓪᓕᐊᓇᓱᐊᕐᓂᖅ ᓄᓇᕗᒻᒥ

ᑐᓴᒐᑦᓴᖅ ᓄᓇᕗᑦ ᒐᕙᒪᖓᓂᒃ

33

ᒥᓂᔅᑕᐅᑉ ᐅᖃᐅᓯᖏᑦ

“ᐃᓄᐃᑦ ᓱᖏᐅᑎᔪᓐᓇᐃᓐᓇᖃᑦᑕᖅᓯᒪᔪᑦ 
ᐊᓯᔾᔨᕐᓂᐅᔪᓄᑦ ᐊᒻᒪᓗ ᐊᓯᔾᔨᐸᓪᓕᐊᓂᖅ 
ᓱᑲᑦᑐᐊᓗᒃ. ᓱᖏᐅᑎᕙᓪᓕᐊᒐᓗᐊᖅᑐᒍᑦ, ᑭᓯᐊᓂ 
ᐊᑭᖃᖅᑎᓪᓗᒍ ᑭᓯᐊᓂ ᐃᓚᖓ ᖃᓄᐃᓐᓂᑎᓐᓄᑦ, 
ᐃᓚᒌᓄᑦ, ᐊᒻᒪᓗ ᐃᓕᖅᑯᓯᑦᑎᓐᓄᑦ. ᐊᖏᕈᑎᒋᓪᓗᑎᒍ 
ᑐᓂᓯᒪᒍᑎᒋᓂᐊᖅᑕᕗᑦ - ᒪᑭᒪᒋᐊᖅᑐᒍᑦ 
ᓴᐳᔾᔨᓯᒪᒍᑎᒃᓴᑎᓐᓂᒃ ᐅᓗᕆᐊᓇᖅᑐᓂᒃ ᐃᓄᓐᓄᑦ 
- ᐊᒻᒪᓗ ᐃᑲᔫᑎᖃᕐᓂᐊᖅᑐᓂᒃ, ᐊᐅᓚᑕᑦᓴᐅᔪᓂᒃ 
ᐊᓯᔾᔩᓂᕐᒥᒃ ᐊᑐᐃᓐᓇᐅᒪᒍᑎᒋᓂᐊᖅᑕᑎᓐᓂᒃ 
ᓯᕗᓂᑦᓴᑎᓐᓄᑦ.”

ᑕᒪᑦᑕ Tamapta: ᓯᕗᓂᒃᓴᓕᐅᖃᑎᒌᓐᓂᖅ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᑦᓱᕈᕐᓇᖅᑐᒃᑰᒻᒪᕆᒍᑕᐅᖃᑕᐅᕗᖅ 
ᓵᓐᖓᔭᐅᔭᕆᐊᓕᓐᓂᒃ ᓄᓇᕗᒻᒥᐅᓄᑦ. ᐃᓐᓇᐃᑦ, 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑦ ᐊᒻᒪᓗ ᐊᓯᖏᑦ ᐅᓄᖅᑐᑦ 
ᑕᑯᕙᓪᓕᐊᑐᐃᓐᓇᖅᐳᑦ ᐋᓪᓚᒥᒃ ᓯᓚᐅᑉ ᖃᓄᐃᓐᓂᖓᓄᑦ 
ᐊᑦᑐᐃᓂᖃᒻᒪᕆᖃᑦᑕᓕᖅᑐᓂᒃ ᓇᐅᒃᑯᑐᐃᓐᓇᖅ ᐃᓅᓯᖏᓐᓂᒃ 
ᓄᓇᕗᒻᒥ.

ᑭᖑᕚᕇᕋᓵᓗᑦᑎᒍᑦ, ᓄᓇᕗᑦ ᐃᓄᖏᑦ ᓱᖏᐅᑎᒍᓐᓇᓂᕐᒥᓂᒃ 
ᖃᐅᔨᒪᓇᐃᓐᓇᖅᐳᑦ ᓱᖏᐅᑎᓵᓕᒍᓐᓇᓂᕐᒥᓂᒃ 
ᐊᒻᒪᓗ ᐊᓯᔾᔨᐸᓪᓕᐊᔪᒻᒪᕆᐊᓗᓐᓂᒃ ᒪᓕᒍᓐᓇᓂᕐᒥᓂᒃ. 
ᓱᖏᐅᑎᒍᓐᓇᕐᓂᖅ ᓄᓇᕗᒻᒥᐅᓄᑦ 
ᐊᓐᓇᓯᒪᒍᑕᐅᓯᒪᕗᖅ ᓯᓚᕐᔪᐊᕐᒥᐅᓕᒫᑲᓴᓐᓄᑦ 
ᐅᖃᐅᓯᕆᔭᐅᖃᑦᑕᖅᑐᒥ 
ᐃᒃᑮᓇᖅᑐᐊᓘᓂᖓᓂᒃ ᐊᒻᒪᓗ 
ᓂᑲᒍᓱᓐᖏᑦᑐᒥᒃ ᐊᕙᑎᒥᒃ. ᓄᓇᕗᑦ 
ᒐᕙᒪᖓ ᐊᖏᕈᑎᖃᖅᓯᒪᕗᖅ 
ᐃᑲᔪᕐᓂᐊᓂᕐᒥᓂᒃ ᓄᓇᕗᒻᒥᐅᓂᒃ 
ᒪᑭᑉᐸᓪᓕᐊᑐᐃᓐᓇᕈᑎᒃᓴᖏᓐᓂᒃ 
ᐊᑦᓱᕈᕐᓇᑐᒃᑰᕋᓗᐊᖅᑎᓪᓗᒋᑦ 
ᐊᒻᒪᓗ ᐱᕕᒃᓴᖃᖅᑎᑦᓯᓂᕐᒥᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᑕ ᓴᖅᑭᖅᑕᖏᑎᒍᑦ.

ᐊᖏᕈᑎᒋᓯᒪᔭᖓᑕ ᐃᓚᒋᓪᓗᓂᐅᒃ, 
ᐱᓕᕆᕝᕕᖁᑎᒐ, ᑲᑐᔾᔨᖃᑎᖃᖅᑐᓂ 
ᐅᓄᖅᑐᓂᒃ ᑎᒍᒥᐊᖅᑎᐅᖃᑕᐅᔪᓂᒃ, 
ᐋᖅᑭᑦᓱᐃᓚᐅᖅᐳᖅ ᑎᑎᕋᒥᒃ ᐅᐸᒋᐊᖅᑕᕗᑦ 
- ᐊᖅᑯᓯᐅᕐᓂᖅ: ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 
ᐊᑦᑐᐃᓂᖏᑦ ᐊᒻᒪᓗ ᓱᖏᐅᑎᕙᓪᓕᐊᓂᖅ 
ᓄᓇᕗᒻᒥ ᑐᑭᒧᐊᒍᑎᒃᓴᑦ ᑎᑎᕋᖅᑕᐅᓪᓗᑎᒃ. 
ᐅᐸᒋᐊᖅᑕᕗᑦ ᐊᖅᑯᓯᐅᕈᑕᐅᔪᖅ 
ᑐᑭᒧᐊᒍᑎᒃᓴᑦ ᑐᑭᒧᐊᒍᑎᒋᓂᐊᖅᑕᖏᓐᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᒍᑎᒃᓴᖅ ᓄᓇᕗᒻᒥ. 
ᑐᕌᒐᓕᐊᖑᓯᒪᔪᑦ ᑖᒃᑯᓇᓂ ᑎᑎᕋᖅᓯᒪᔪᓂ 
ᑐᕌᖓᔪᑦ ᓱᖏᐅᑎᒋᐊᒃᑲᓐᓂᕈᑎᒃᓴᖃᖁᓪᓗᑕ 
ᐊᐅᓚᒍᓐᓇᑕᑦᑎᒍᑦ ᓄᓇᕗᒻᒥᐅᓕᒫᑦ 

ᐊᑐᐃᓐᓇᖃᖁᓪᓗᒋᑦ ᐃᑲᔫᑎᒃᓴᓂᒃ, ᐊᔪᓐᖏᓐᓂᐅᔪᓂᒃ 
ᐊᒻᒪᓗ ᖃᐅᔨᒪᓂᕐᓂᒃ ᓱᖏᐅᑎᕙᓪᓕᐊᓂᕐᒧᑦ 
ᐊᑐᖅᑕᐅᖃᑦᑕᕆᐊᖃᕐᓂᐊᖅᑐᓂᒃ ᐊᑦᑐᐃᕙᓪᓕᐊᓂᐊᕐᓂᖓᓄᑦ 
ᓂᕆᐅᒋᔭᐅᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ.

ᓴᖅᑭᖅᑕᐅᓚᐅᖅᑎᓪᓗᒍ 2003-ᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑐᑭᒧᐊᒍᑎᒃᓴᖅ, ᐅᖃᖃᑎᒌᒍᑕᐅᒻᒪᕆᑦᓯᒪᕗᖅ ᒐᕙᒪᓄᑦ, 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓄᑦ, ᐊᒻᒪᓗ ᓄᓇᓕᓐᓄᑦ. ᑖᓐᓇ 
ᑎᑎᕋᖅᑕᐅᓯᒪᔪᖅ ᑖᒃᑯᓇᓐᖔᖅᑐᖅ ᐊᑐᕐᓂᓕᒻᒪᕆᐅᔪᓂᒃ 
ᐅᖃᐅᓯᕆᔭᐅᖃᑦᑕᓚᐅᖅᑐᓂᒃ ᐃᓐᓇᕐᓂᒃ ᐊᒻᒪᓗ ᒪᒃᑯᑦᑐᓂᒃ, 
ᓄᓇᓖᑦ ᐃᓄᖏᓐᓂᒃ, ᖃᐅᔨᓴᖅᑎᕐᔪᐊᓂᒃ, ᐊᔪᓐᖏᑐᕐᔪᐊᓂᒃ 
ᐸᕐᓇᑎᓂᒃ, ᒐᕙᒪᐅᔪᓂᒃ ᐊᔾᔨᒌᓐᖏᑦᑐᓂᒃ ᐊᒻᒪᓗ ᑲᑐᔾᔨᖃᑎᒌᓂᒃ 
ᓇᓗᓇᐃᖅᑕᐅᓯᒪᓐᖏᑐᒃᑯᑦ ᓇᓗᓇᐃᖅᑕᐅᓯᒪᔪᒃᑯᓪᓗ 
ᑲᑎᒪᓂᕐᓂᒃ, ᐃᓕᓐᓂᐊᖃᑎᒌᓐᓂᕐᓂᒃ, ᐊᒻᒪᓗ ᑎᑎᕋᖅᑕᐅᓯᒪᔪᓂᒃ 
ᑐᓂᔭᐅᖃᑦᑕᓚᐅᖅᑐᓂᒃ.

ᐅᐸᒋᐊᖅᑕᕗᑦ ᑐᑭᒧᐊᒍᑎᒃᓴᓕᐅᕐᓂᐅᔪᖅ ᓴᖅᑭᐅᒪᑦᓯᐊᖅᑐᒥᒃ 
ᓯᕗᓂᑦᑎᓐᓄᑦ. ᐃᑲᔫᑎᖃᕐᓂᐊᖅᑐᖅ ᐅᕙᑦᑎᓐᓄᑦ 
ᐃᖅᑲᓇᐃᔭᖃᑎᒌᓐᓂᕐᒥᒃ ᑐᕌᖅᐸᓪᓕᐊᓇᓱᐊᖅᑕᑎᓐᓄᑦ 
ᑕᑯᓐᓇᒐᕆᔭᑦᑎᓐᓄᑦ ᓯᕗᓂᑦᓴᖃᑦᓯᐊᓂᕐᒧᑦ ᐊᒻᒪᓗ 
ᐊᑐᖅᑕᐅᖏᓐᓇᖃᑦᑕᕈᓐᓇᓂᐊᕐᓂᖓᓄᑦ ᓯᕗᓂᑦᑎᓐᓂ “ᓄᓇᕗᑦ”, 
ᓄᓇᒋᔭᑦᑎᓐᓂ.

ᑖᓂᐊᓕ ᓲᓴᒃ 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ

ᑲᒪᒋᔭᖃᕋᓱᐊᕐᓂᖅ ᐱᔾᔪᑕᐅᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᒻᒪᓗ ᓱᖏᐅᑎᕙᓪᓕᐊᓇᓱᐊᕐᓂᖅ ᐊᑦᑐᐃᓂᕆᓯᒪᔭᖏᓐᓂᒃ 
ᖁᑦᓯᑐᒻᒪᕆᐊᓘᕗᖅ ᓯᕗᓪᓕᐸᐅᔾᔭᐅᔭᕆᐊᓕᖁᑎᒋᔭᖏᓐᓂ 
ᓄᓇᕗᑦ. ᓄᓇᕗᑦ ᒐᕙᒪᖓ ᐃᓕᓴᖅᓯᐅᒪᕗᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓ ᐱᔭᕐᓂᖏᑦᑐᕐᔪᐊᒻᒪᕆᐊᓘᓂᖓᓂᒃ 
ᐊᒻᒪᓗ ᐊᖏᔪᕐᔪᐊᖑᓪᓗᓂ. ᓄᓇᕗᑦ ᓄᓇᓕᖏᑦ ᒫᓐᓇ 
ᓵᓐᖓᑦᓯᔭᕆᐊᖃᖃᑦᑕᖅᑐᑦ ᐅᓄᖅᑐᓂᒃ ᐊᓯᔾᔨᕐᓂᐅᔪᓂᒃ 
ᐊᑦᑐᐃᓂᖃᖃᑦᑕᖅᑐᓂᒃ ᐃᓅᓯᖏᓐᓄᑦ ᖃᐅᑕᒫᖅᓯᐅᑎᖏᑎᒍᑦ 
ᐊᒻᒪᓗ ᑲᔪᓯᐊᑎᑦᓯᓇᓱᐊᕐᓂᕐᒥᒃ ᐱᖅᑯᓯᕐᒥᒍᑦ. ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᓂᕆᔭᐅᕙᑦᑐᑦ ᐅᓪᓗᒥ 
ᑕᑯᓐᓇᖅᑕᕗᑦ ᐱᕙᓪᓕᐊᑐᐃᓐᓇᕐᓂᐊᕋᓱᒋᔭᐅᔪᑦ ᓯᕗᓂᑦᑎᓐᓄᑦ 

ᑕᐃᒫᑦᓴᐃᓇᖅᑕᐅᖅ ᐱᕙᓪᓕᐊᓂᖃᑐᐃᓐᓇᕐᒥᓗᓂ 
ᐃᓚᖏᓐᓂ ᐊᑦᓱᕉᓐᓂᖓᓇᖅᓯᕙᓪᓕᐊᑐᐃᓐᓇᕐᓂᖓ ᐅᓪᓗᒥ 
ᓵᓐᖓᔭᕆᐊᓕᑦᑎᓐᓂ. ᑕᐃᒪᐃᑎᓪᓗᒍ, ᐋᖅᑭᒍᑎᒃᓴᖏᓐᓂᒃ 
ᐱᕙᓪᓕᐊᑎᑦᓯᔭᕆᐊᖃᖅᑐᒍᑦ ᐃᓅᓇᓱᐊᕈᑕᐅᕙᑦᑐᑦ ᐊᒻᒪᓗ 
ᐊᑐᖅᑕᐅᕙᑦᑐᑦ ᓄᓇᕗᒻᒥᐅᓄᑦ ᑲᔪᓯᕙᓪᓕᐊᑦᓯᐊᖁᓪᓗᒋᑦ. 
ᐃᓅᓪᓗᑕ ᓄᓇᑦᑎᓐᓂ ᐅᑭᐅᕋᓴᕐᔪᐊᕌᓗᓐᓂᒃ 
ᑕᐃᒪᐃᖃᑦᑕᖅᓯᒪᒐᑦᑕ, ᓱᖏᐅᑎᕙᓪᓕᐊᔭᕆᐊᖃᕐᓂᐊᕐᒥᔭᕗᑦ 
ᐊᓯᔾᔨᐸᓪᓕᐊᓂᐅᔪᑦ.

ᐃᓚᖏᑦ ᐅᔾᔨᕐᓇᓗᐊᖅᑐᑦ ᐊᑦᑐᐃᓂᖃᖃᑦᑕᖅᑐᓂ 
ᒫᓐᓇ ᐊᑐᓪᓚᑦᑖᖅᑕᕗᑦ ᓄᓇᕗᒻᒥ ᓴᖅᑭᖅᓯᒪᔪᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ ᐃᓚᒋᔭᐅᓪᓗᑎᒃ:

• ᓯᑯᓗᐊᖃᑦᑕᕈᓐᓃᕐᓂᖓ ᑕᕆᐅᖅ ᐃᔾᔪᖃᑦᑕᖅᓯᒪᓂᖓᑐᑦ 
ᐊᒻᒪᓗ ᓯᑯᓪᓚᑦᑖᖃᑦᑕᖅᓯᒪᓂᖓᑐᑦ, 
ᐊᓯᔾᔨᐸᓪᓕᐊᒍᑕᐅᔪᖅ ᓂᕐᔪᑏᑦ ᓇᔪᒐᕆᖃᑦᑕᓲᖏᓐᓂᒃ 
ᐊᒻᒪᓗ ᐊᑦᑐᐃᓂᖃᖅᓯᒪᓪᓗᑎᒃ ᐊᖑᓇᓱᑦᑏᑦ 
ᐆᒪᔪᖅᓯᐅᖃᑦᑕᕐᓂᖏᓐᓂᒃ.

• ᓯᕐᒦᑦ ᐊᐅᑉᐸᓪᓕᐊᔪᑦ, ᓯᑯᖃᑦᑕᕐᓂᐅᔪᑦ ᐊᓯᔾᔨᐸᓪᓕᐊᔪᑦ, 
ᓯᓚᓗᖃᑦᑕᕐᓂᖓ ᐊᒻᒪᓗ ᐊᐱᖃᑦᑕᕐᓂᖓ, ᑯᔾᔨᓃᑦ 
ᐊᓯᐊᒎᖃᑦᑕᓕᖅᑐᑦ, ᓯᓚᐅᑉ ᖃᓄᐃᓐᓂᖓ, ᐊᒻᒪᓗ 
ᓯᓚᕗᑦ ᐱᕐᔪᐊᓂᖅᓴᐅᖃᑦᑕᓕᕐᓂᖓ ᑕᒪᒃᑯᓂᖓᓕᒫᖅ 
ᐊᑦᑐᐃᓂᖃᖃᑦᑕᕈᓐᓇᖅᑐᑦ ᒫᓐᓇ ᐱᖁᑎᕐᔪᐊᕆᔭᐅᔪᓂᒃ 
(ᓲᕐᓗ ᐊᖅᑯᑏᑦ ᐊᒻᒪᓗ ᐃᓪᓗᕐᔪᐊᑦ); ᑕᒪᒃᑯᐊᓕᒫᑦ 

ᓴᓇᔭᐅᖃᑦᑕᖅᓯᒪᒻᒪᑕ ᕿᖅᓱᓚᐅᖅᓯᒪᓐᖏᑦᑐᒥ 
ᖁᐊᖑᐃᓐᓇᖅᑐᒥ ᐃᔾᔪᒥ.

• ᐊᑯᓂᐅᓂᖅᓴᖅ ᐃᒪᐃᖃᑦᑕᓕᕐᓂᖓᓄᑦ 
ᐱᕙᓪᓕᐊᔾᔪᑕᐅᑐᐃᓐᓇᕐᓂᐊᖅᑐᖅ 
ᐅᒥᐊᕐᔪᐊᖃᖃᑦᑕᕐᓂᕐᒥᒃ ᐃᑭᕋᓴᑦᑎᒍᑦ, 
ᐃᓚᒋᔭᐅᓪᓗᓂ ᐅᑭᐅᖅᑕᖅᑑᑉ ᓱᓪᓗᐊᓗᐊ. 
ᑕᒪᓐᓇ ᓴᖅᑭᕈᑕᐅᑐᐃᓐᓇᕆᐊᖃᕋᓗᐊᖅᑎᓪᓗᒍ 
ᒪᑭᒪᔾᔪᑎᒃᓴᑎᒍᑦ ᐃᑲᔫᑎᖃᕐᓗᓂ, ᑭᓯᐊᓂᑦᑕᐅᖅ 
ᐃᑭᕋᓴᐃᑦ ᓱᕈᓐᓇᖅᑐᑖᖅᐸᓪᓕᐊᑐᐃᓐᓇᕆᐊᖃᕐᓂᐊᖅᑐᑦ 
ᐅᖅᓱᐊᓗᐃᑦ ᑯᕕᖃᑦᑕᕐᓂᖏᓐᓂᒃ ᐊᒻᒪᓗ ᐊᓯᖏᑎᒍᑦ 

ᐳᔪᕐᓗᑦᑎᒍᑦ ᓱᕈᓐᓇᖅᑐᓕᑦᑎᒍᑦ.

•	 ᑕᒪᐅᓐᖓᐸᓪᓕᐊᑐᐃᓐᓇᖅᑐᑦ ᓄᑖᑦ 
ᖁᐱᕐᕈᐊᕐᔪᐃᑦ, ᑎᖕᒥᐊᑦ, ᐃᖃᓗᐃᑦ ᐊᒻᒪᓗ 
ᐊᓯᖏᑦ ᐆᒪᔪᑦ ᖃᐅᔨᒪᔭᐅᓐᖏᑦᑐᑦ 
ᐱᑕᖃᕋᔪᐃᑦᑐᓪᓗ ᓄᓇᕗᒻᒥ, ᐊᒻᒪᓗ 
ᐊᓯᔾᔨᕐᓂᖓ ᐆᒪᔪᖃᖃᑦᑕᑐᒻᒪᕆᐅᓲᖑᓂᖓ 
ᐊᒻᒪᓗ ᐆᒪᔪᕆᖃᑦᑕᓲᖏᑦ ᓱᖏᐅᓯᒪᓇᖅᑐᑦ 
ᑕᒫᓂ.

ᐃᓄᐃᑦ ᖃᐅᔨᒪᔭᑐᖃᖏᑦ 
ᓴᓐᖏᔪᕈᒃᑲᓂᖅᑎᑕᐅᓯᒪᔪᑦ ᐊᒻᒪᓗ 
ᐃᑲᔪᖅᓯᒪᔭᐅᓪᓗᑎᒃ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᑕ ᑕᑯᓐᓇᖅᑕᖏᓐᓄᑦ 
ᐊᓯᔾᔨᐸᓪᓕᐊᓂᐅᔪᒨᖓᔪᓂᒃ. ᐊᑐᕐᓂᓕᒻᒪᕆᒻᒥᒃ 
ᑕᑯᓐᓇᖅᑕᐅᓂᖓᓄᑦ ᓱᖏᐅᑎᕙᓪᓕᐊᓂᐅᑉ, 
ᐊᒻᒪᓗ ᑐᓴᐅᒪᔾᔪᑎᒃᓴᑦ ᖃᓄᖅ ᐊᓯᔾᔨᐸᓪᓕᐅᓂᐅᔪᑦ 
ᑕᒪᒃᑯᐊ ᐊᑦᑐᐃᓂᖃᕋᔭᕐᒪᖔᑕ ᓄᓇᕗᒻᒥᐅᓂᒃ 
ᐊᒻᒪᓗ ᒪᑭᒪᔾᔪᑎᓂᒃ ᐊᕙᑎᑦᑎᓐᓂ 
ᓱᖏᖅᓲᑎᒋᕙᑦᑕᑎᓐᓄᑦ.

ᐅᖅᑯᓯᕙᓪᓕᐊᓂᖓ ᐅᑭᐅᖅᑕᖅᑑᑉ ᓯᓚᖓᑕ ᐱᐅᔪᒥᒃ 
ᐱᐅᓐᖏᑦᑐᒥᓪᓗ ᓴᖅᑭᕈᑕᐅᓂᐊᖅᑐᖅ ᐊᕙᑎᑦᑎᓐᓄᑦ, 
ᒪᑭᒪᔾᔪᑎᒃᓴᓂᒃ ᐱᕙᓪᓕᐊᑎᑦᓯᓂᕐᒧᑦ, ᐊᒻᒪᓗ ᐃᓅᓯᖏᓐᓂ 
ᖃᓄᐃᓐᖏᑦᓯᐊᕈᑎᒃᓴᖏᓐᓂᒃ ᐅᑭᐅᖅᑕᖅᑐᒥᐅᑦ. ᓯᓚᐅᑉ 
ᐊᓯᔾᔨᐸᓪᓕᐊᓂᖓ ᐊᑦᑐᐃᓂᖃᕐᓂᐊᕐᒪᑦ ᐃᓕᖅᑯᓯᕐᒨᖓᔪᓂᒃ 
ᐊᑐᖅᑕᐅᖃᑦᑕᓲᓂᒃ ᐊᒻᒪᓗ ᐱᖅᑯᓯᑐᖃᒃᑯᑦ 
ᐊᐅᓚᓂᐅᖃᑦᑕᓲᒃᓂ, ᓂᕿᖏᓐᓂᒃ, ᐃᓗᓯᖏᓐᓂᒃ ᐃᓄᖏᑕ 
ᐊᒻᒪᓗ ᓂᕐᔪᑏ, ᓄᓇᓕᓐᓂ ᐱᖁᑎᕐᔪᐊᑦ, ᐃᖏᕐᕋᔾᔪᑏᑦ, 
ᐱᑐᖃᐃᑦ ᐊᑐᖅᑕᐅᖃᑦᑕᓲᒥᓃᑦ, ᐊᑐᕋᑦᓴᓕᐅᖅᐸᓪᓕᐊᓂᕐᒥᒃ, 
ᐊᒻᒪᓗ ᐊᐅᓚᔪᓐᓇᐅᑎᓂᒃ, ᐊᓯᖃᕋᓗᐊᕐᒥᑎᓪᓗᒋᑦ 
ᖃᐅᑕᒫᖅᓯᐅᑎᓂᒃ ᓄᓇᕗᒻᒥ ᐃᓅᓯᖏᓐᓂ.

ᓄᓇᕗᑦ ᒐᕙᒪᖓ ᒫᓐᓇ ᐱᓕᕆᖃᑕᐅᖃᖅᑕᖅᑐᖅ ᐊᒥᓱᒐᓚᓐᓂ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᐅᓚᔾᔭᑦᑕᐅᓯᒪᔪᓂ 
ᑐᕌᖓᓗᐊᓐᖑᐊᖅᑐᓄᑦ ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ 
ᓄᓇᓕᑦᑎᒍᑦ. ᓄᓇᕗᑦ ᒐᕙᒪᖓ ᑲᔪᓯᑎᑦᓯᐊᓂᑦᓯᒪᕗᖅ 
ᐃᖅᑲᓇᐃᔭᖃᑎᖃᕐᓂᕐᒥᒃ ᐊᔾᔨᒌᓐᖏᑦᑐᓂᒃ 
ᑲᒪᖃᑕᐅᕙᑦᑐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᖃᐅᔨᓴᕐᓂᕐᒥᒃ, ᖃᐅᔨᒪᒋᐊᖅᓯᒪᓂᕐᒥᒃ ᐊᒻᒪᓗ ᓄᓇᓕᓐᓂ 
ᓱᖏᐅᑎᕙᓪᓕᐊᒍᑎᒃᓴᓄᑦ ᑲᒪᒋᔭᐅᕙᓪᓕᐊᔪᓂᒃ.

ᐅᐸᒋᐊᖅᑕᕗᑦ ᑐᑭᒧᐊᒍᑎᒃᓴᓕᐊᖑᓯᒪᔪᑦ 
ᑐᓐᖓᕕᓕᐅᕈᑕᐅᓯᒪᓪᓗᑎᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᑦᑐᖅᑕᐅᔪᓄᑦ ᐊᒻᒪᓗ ᓱᖏᐅᑎᕙᓪᓕᐊᒍᑎᒃᓴᓄᑦ 

ᐊᖏᔪᖅᑲᐅᑎᓃᓐᖔᖅᑐᖅ ᓇᐃᓈᖅᓯᒪᔪᖅ

ᓄᓇᕗᒻᒥ. ᐃᓘᓐᓈᒍᑦ, ᐱᔾᔪᑕᐅᔪᖅ ᐅᐸᒋᐊᖅᑕᕗᑦ 
ᑐᑭᒧᐊᒍᑎᒃᓴᖅᑕᖃᖁᓪᓗᒍ ᐊᑐᖅᑕᐅᖃᑦᑕᓂᐊᖅᑐᓂᒃ, 
ᓱᖏᐅᑎᕙᓪᓕᐊᓯᐊᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᑦ 
ᐅᓪᓗᒥ ᐊᒻᒪᓗ ᓯᕗᓂᑦᑎᓐᓂ ᐊᓯᔾᔨᖃᑦᑕᕐᓂᐅᔪᓄᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ. ᐸᕐᓇᓯᒪᑦᓯᐊᖅᑐᓂᒃ 
ᐊᐅᓚᔾᔭᐃᒋᐊᕈᑎᒃᓴᑦ ᑐᓐᖓᕕᖏᔭᐅᔪᑦ ᑲᔪᓯᐊᑦᓯᐊᕈᑎᒃᓴᖓᓄᑦ 
ᓱᖏᐅᑎᕙᓪᓕᐊᓂᕐᒧᑦ.

ᓱᖏᐅᑎᕙᓪᓕᒍᑎᒃᓴᓕᐊᖑᓯᒪᔪᖅ ᐋᖅᑭᑦᓯᒪᔪᖅ ᐅᐸᒋᐊᖅᑕᕗᑦ 
ᓯᑕᒪᐅᓕᖅᑲᖓᓪᓗᐊᑕᖅᑐᓂᒃ ᐃᓗᓕᖃᖅᑐᓂ, ᐅᕝᕙᓘᓐᓃᑦ 
ᓇᐳᐃᑦ, ᐊᑐᓂᑦ ᐱᓇᓱᐊᕈᑎᒃᓴᓕᐅᖅᑕᐅᓯᒪᓪᓗᑎᒃ 
ᐃᓗᓕᖏᑎᒍᑦ. ᓇᐃᓈᖅᓯᒪᑎᓪᓗᒍ ᓇᐳᐃᑦ ᐃᒪᐃᓕᖓᔪᖅ:

ᓇᐳᒃ 1 – ᐱᓕᕆᖃᑎᒌᓐᓂᕐᒥᒃ ᐱᕙᓪᓕᐊᒍᑎᒃᓴᑦ
ᑐᕌᒐᑦᓴᖅ 1.1: ᖃᐅᔨᓇᓱᐊᕐᓗᒋᑦ ᓄᑖᑦ ᐊᒻᒪᓗ ᓄᑖᑎᒍᑦ 
ᓴᖅᑭᐸᓪᓕᐊᔪᖅᑎᒍᑦ ᐱᓕᕆᖃᑎᖃᕐᓂᖅ ᑲᓇᑕᐅᑉ 
ᒐᕙᒪᒃᑯᖏᓐᓂᒃ, ᐊᕕᑦᑐᖅᓯᒪᓂᐅᔪᓕᒫᑦ ᑲᓇᑕᒥ ᒐᕙᒪᖏᑦ, 
ᓄᓇᓖᑦ, ᐊᒻᒪᓗ ᐊᓯᖏᑦ ᑲᑐᔾᔨᖃᑎᒌᑦ, ᐃᓕᓐᓂᐊᕕᔾᔪᐊᑦ, 
ᓇᖕᒥᓂᓖᑦ, ᐊᒻᒪᓗ ᑭᒃᑯᑐᐃᓐᓇᐃᑦ ᐊᐅᓚᑦᓯᒍᓐᓇᖁᓪᓗᒋᑦ 
ᐋᖅᑭᑦᑕᐅᓯᒪᔪᒃᑯᑦ ᑲᒪᒍᑎᒃᓴᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ.

ᑐᕌᒐᑦᓴᖅ 1.2: ᓴᖅᑭᑎᑦᓯᓂᖅ ᐱᓕᕆᕝᕕᐅᔪᑎᒍᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐱᔭᕆᐊᑭᓪᓕᑎᕆᔨᓂᒃ.

ᓇᐳᒃ 2  – ᖃᐅᔨᓴᕐᓂᖅ ᖃᐅᔨᓇᓱᐊᕐᓂᕐᓗ 
ᑐᕌᒐᑦᓴᖅ 2.1: ᓴᕐᖓᑦᑎᒋᐊᒃᑲᓂᕐᓗᒍ ᖃᐅᔨᓴᕐᓂᖅ 
ᖃᐅᔨᓇᓱᐊᕐᓂᕐᓗ ᐊᑦᑐᐃᓂᕆᔭᐅᔪᑦ ᓄᓇᕗᒻᒥ 
ᑲᑐᔾᔨᖃᑎᒋᔭᐅᓗᑎᒃ ᓄᓇᓖᑦ, ᖃᐅᔨᓴᖅᑎᕐᔪᐊᑦ, ᑲᑐᔾᔨᖃᑎᒌᑦ 
ᐊᒻᒪᓗ ᒐᕙᒪᑐᖃᒃᑯᑦ.

ᓇᐳᒃ 3 – ᐃᓕᓐᓂᐊᕐᓂᖅ ᐊᒻᒪᓗ 
ᖃᐅᔨᑎᑦᓯᑲᓐᓂᕋᓱᐊᕐᓂᖅ
ᑐᕌᒐᑦᓴᖅ 3.1: ᐋᖅᑭᓱᕐᓗᒋᑦ ᐊᒻᒪᓗ ᑐᓂᐅᖅᑲᕐᓗᒋᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐅᔾᔨᕈᓱᒋᐊᒃᑲᓂᖅᑎᑦᓯᒍᑏᑦ ᓱᓇᑐᐃᓐᓇᑦ 
ᐃᑲᔫᑎᒃᓴᓪᓗ.

ᑐᕌᒐᑦᓴᖅ 3.2: ᑲᔪᖏᖅᓴᐃᒍᑕᐅᓗᑎᒃ ᐊᒻᒪᓗ 
ᐃᑲᔪᖅᓯᓯᒪᔭᐅᓗᑎᒃ ᐅᓂᒃᑳᕆᔭᐅᖏᓐᓇᖃᑦᑕᕈᑎᒃᓴᖏᓐᓄᑦ 
ᖃᐅᔨᒪᓂᐅᔪᑦ ᐊᔪᓐᖏᓐᓂᐅᔪᓪᓗ ᐃᓐᓇᕐᓂᒃ ᒪᒃᑯᑦᑐᓄᑦ.

ᑐᕌᒐᑦᓴᖅ 3.3: ᓯᓚᐅᑉ ᐊᓯᔾᔨᐸᓪᓕᐊᓂᖓᓅᖓᔪᑦ 
ᐃᓚᓕᐅᔾᔭᐅᓯᒪᓗᑎᒃ ᐃᓕᓐᓂᐊᕕᖕᓂ ᐃᓕᓐᓂᐊᕈᑎᒃᓴᓄᑦ. 

ᑐᕌᒐᑦᓴᖅ 3.4: ᐊᖏᓕᕙᓪᓕᐊᑎᓪᓗᒍ ᑲᓇᑕᒥ ᐊᒻᒪᓗ 
ᓯᓚᕐᔪᐊᒥ ᐅᔾᔨᕆᔭᐅᑎᑦᓯᕙᓪᓕᐊᓇᓱᐊᕐᓂᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᓂᖃᖅᓯᒪᓂᖓᓂᒃ ᓄᓇᕗᒻᒥ 
ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ.

ᓇᐳᒃ 4 – ᒐᕙᒪᒃᑯᑦ ᐊᑐᐊᒐᖏᑦ ᐸᕐᓇᐅᑎᖏᓪᓗ 
ᑐᕌᒐᑦᓴᖅ 4.1: ᐃᓚᓕᐅᑎᓗᒋᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐃᓱᒪᒋᔭᐅᔪᑦ ᑕᒪᐃᓐᓄᑦ ᒐᕙᒪᒃᑯᑦ ᐃᓱᒪᓕᐅᕈᑎᒋᕙᑦᑕᖏᓐᓄᑦ.

ᑐᕌᒐᑦᓴᖅ 4.2: ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᓱᒪᒋᔭᐅᔪᑦ 
ᐃᓚᓕᐅᔾᔭᐅᓯᐊᖅᓯᒪᖁᓪᓗᒋᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓄᑦ 
ᐊᒻᒪᓗ ᐊᕙᑎᒥᒃ ᖃᐅᔨᓴᕐᓂᕐᒧᑦ.

ᑐᕌᒐᑦᓴᖅ 4.3: ᓇᓗᓇᐃᕐᓗᒋᑦ ᓄᑖᑦ ᒪᑭᒪᔾᔪᑎᒃᓴᓄᑦ 
ᐃᑲᔫᑎᒍᓐᓇᖅᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓃᓐᖔᖅᑐᑦ.

ᑐᕌᒐᑦᓴᖅ 4.4: ᐱᓕᕆᖃᑎᖃᕐᓗᓂ 
ᑲᑐᔾᔨᖃᑎᒌᒍᑕᐅᑦᓯᐊᖁᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 
ᐊᑦᑐᐃᓂᐅᔪᑦ ᐃᓱᒪᒋᔭᐅᑦᓯᐊᖅᓯᒪᒍᑎᒃᓴᐅᓗᑎᒃ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂ.

ᐅᓂᒃᑳᓕᐅᖃᑦᑕᕐᓂᖅ ᐊᒻᒪᓗ ᖃᐅᔨᒪᓇᓱᐊᕐᓂᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓂᒃ 
ᐊᒻᒪᓗ ᖃᓄᐃᓕᐅᒃᑲᓐᓂᕈᑎᒃᓴᓂᒃ ᐊᐅᓚᑕᐅᓂᐊᖅᑐᖅ 
ᐱᓕᕆᕝᕕᐅᔪᑎᒍᑦ ᐱᔭᕆᐊᑭᓪᓕᑎᕆᔨᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᒍᑦ ᐊᑦᑐᖅᑕᐅᔪᓂᒃ ᐊᒻᒪᓗ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ. ᐅᐸᒋᐊᖅᑕᐅᕗᑦ 
ᑐᑭᒧᐊᒍᑕᐅᓂᐊᖅᑐᖅ ᐊᐅᓚᑕᐅᔪᓂᒃ ᐱᔭᕆᐊᑭᓪᓕᑎᕆᔨᓄᑦ 
ᑖᒃᑯᓄᖓ ᐊᒻᒪᓗ ᑭᖑᓂᓕᒫᖓᓂ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓕᐊᖑᔪᓕᒫᑦ 
ᐊᒻᒪᓗ ᐱᓕᕆᐊᖑᔪᑦ ᓄᓇᕗᒻᒥ. 

ᓄᓇᕗᑦ ᓄᓇᓕᖏᑦ ᒫᓐᓇ ᓵᓐᖓᑦᓯᔭᕆᐊᖃᖃᑦᑕᖅᑐᑦ 
ᐅᓄᖅᑐᓂᒃ ᐊᓯᔾᔨᕐᓂᐅᔪᓂᒃ ᐊᑦᑐᐃᓂᖃᖃᑦᑕᖅᑐᓂᒃ 
ᐃᓅᓯᖏᓐᓄᑦ ᖃᐅᑕᒫᖅᓯᐅᑎᖏᑎᒍᑦ ᐊᒻᒪᓗ 
ᑲᔪᓯᐊᑎᑦᓯᓇᓱᐊᕐᓂᕐᒥᒃ ᐱᖅᑯᓯᕐᒥᒍᑦ. ᐊᕙᑎᐅᑉ 
ᐊᓯᔾᔨᐸᓪᓕᐊᓂᖓ ᐃᓚᒋᔭᐅᓪᓗᓂ ᐊᓯᔾᔨᑕᕐᓂᖓ ᓯᓚᐅᑉ 
ᐊᒻᒪᓗ ᓯᓚᑦᑕ ᖃᓄᐃᓐᓂᕆᕙᑦᑕᖓ (ᐃᒃᑮᓇᕐᓂᖓ/
ᐅᖅᑰᓂᖓ) ᐊᑦᑐᐃᓂᖃᕈᓐᓇᕐᒪᑦ ᑭᓱᑐᐃᓐᓇᑦᓯᐊᓂᒃ 
ᑐᓐᖓᕕᖃᑦᓯᐊᕆᐊᖃᕐᓂᖏᓐᓂᒃ ᐃᓪᓗᕐᔪᐊᑦ ᓄᓇᓕᑦᑎᓐᓂ, 
ᖃᖓᐅᓕᕋᐃᒻᒪᑦ ᐊᖑᓇᓱᒋᐊᖃᑦᑕᕐᓃᑦ ᐊᒻᒪᓗ ᐊᖑᓇᓲᓯᐅᔪᑦ 
ᐊᑐᖃᑦᑕᓲᕗᑦ ᓂᕿᑦᓴᓯᐅᖅᓱᑕ ᓄᓇᒥᒃ ᐊᒻᒪᓗ ᑕᕆᐅᕐᒥᒃ.

ᐊᕙᑎᑦᑎᒍᑦ ᐊᓯᔾᔨᐸᓪᓕᐊᓂᖓ ᐊᑦᑐᐃᓯᒪᓂᕆᔭᖏᓪᓗ 
ᐅᓪᓗᒥ ᑕᑯᖃᑦᑕᑕᑦᑎᒍᑦ ᑲᔪᓯᕙᓪᓕᐊᑐᐃᓐᓇᕐᓂᐊᕋᓱᒋᔭᐅᔪᑦ 
ᓯᕗᓂᑦᑎᓐᓂ. ᑲᑐᔾᔨᖃᑎᒌᓐᓂᒃᑯᑦ ᐊᒻᒪᓗ ᑲᑎᖅᓱᖅᓯᒪᔪᑎᒍᑦ 
ᑲᒪᒍᑎᒃᓴᓕᐅᕆᐊᖃᖅᑐᒍᑦ ᓱᖏᐅᓯᒪᑦᓯᐊᖁᓪᓗᒋᑦ 
ᐃᓅᖃᑎᕗᑦ ᐊᒻᒪᓗ ᓄᓇᓕᖁᑎᕗᑦ. ᐅᐸᒋᐊᖅᑕᕗᑦ 
ᑐᑭᒧᐊᒍᑎᒃᓴᓕᐊᖑᓯᒪᓪᓗᓂ ᑎᑎᕋᖅᑕᐅᓯᒪᔪᖅ 
ᓇᓗᓇᐃᖅᑐᐃᓯᒪᔪᑦ ᑲᒪᒍᑎᒃᓴᐅᔪᓐᓇᕋᔭᖅᑐᓂᒃ ᑕᒪᒃᑯᓂᖓ, 
ᐊᒻᒪᓗ ᓇᓗᓇᐃᖅᓯᓯᒪᓪᓗᓂ ᓄᓇᕗᑦ ᒐᕙᒪᖓᑕ 
ᐸᕐᓇᐅᑎᖏᓐᓂᒃ ᐊᑐᖅᑕᐅᖃᑦᑕᕋᔭᖅᑐᓂᒃ ᐋᖅᑭᑦᓯᒪᐅᑎᒃᓴᓂᒃ 
ᓯᕗᓂᑦᓴᑎᓐᓂᒃ ᓄᓇᕗᒻᒥ ᐊᓯᔾᔨᐸᓪᓕᐊᖏᓐᓇᖅᑐᒥ ᓯᓚᖓ.

ᐅᖃᐅᓯᖃᕐᓂᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ ᓄᓇᕗᒻᒥ
ᒪᕐᕈᓪᓗᐊᑖᓐᓂᒃ ᐋᖅᑭᒋᐊᕈᑎᒃᓴᖅᑕᓕᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. ᐋᖅᑭᒋᐊᕈᑕᐅᔪᓐᓇᖅᑐᖅ, 
ᐃᑯᓪᓚᐅᒥᑎᑦᓯᓂᖅ, ᖃᐅᔨᓇᓱᐊᕐᓗᓂ ᐊᒻᒪᓗ ᐊᑐᓕᖅᑎᑦᓯᓗᓂ 
ᐋᖅᑭᒋᐊᕈᑕᐅᔪᓐᓇᖅᑐᓂᒃ ᐃᑯᓪᓚᐅᒥᒍᑎᒃᓴᓂᒃ ᐳᔪᕐᓗᐃᑦ 
ᐃᓰᑦ ᓱᕈᓐᓇᖅᑐᓖᑦ ᐊᑐᓐᖏᐹᓪᓕᕐᓗᒋᑦ”. ᐊᐃᑉᐹ 
ᐋᖅᑭᒋᐊᕈᑕᐅᓯᒪᔪᓐᓇᖅᑐᖅ, ᓱᖏᐅᑎᕙᓪᓕᐊᓂᖅ, 
ᑐᑭᓕᒃ ᑲᒪᒋᐊᕐᓂᖅ ᐊᑐᓐᖏᐹᓪᓕᕈᑎᒃᓴᐅᓇᔭᖅᑐᓂᒃ 
ᓱᒃᑯᐃᕙᓪᓕᐊᒍᑕᐅᔪᓂᒃ ᐊᑦᑐᐃᓂᖃᖃᑦᑕᖅᑐᓂᒃ ᐊᒻᒪᓗ 
ᐃᑲᔫᑎᔪᓐᓇᖅᑐᓂᒃ ᐊᖏᓂᖅᓴᐅᑎᑦᓯᓗᓂ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.

ᓄᓇᕗᑦ ᓯᓚᕐᔪᐊᑎᓐᓄᑦ 
ᐳᔪᕐᓗᓕᐅᖃᑦᑕᖃᑕᐅᓂᖓ ᓱᕈᓐᓇᖅᑐᓕᓐᓂᒃ 
ᐃᓯᕐᓗᓐᓂᒃ ᒥᑭᔪᒻᒪᕆᐅᒐᓗᐊᖅᑎᓪᓗᒍ, 
ᓄᓇᕗᑦ ᒐᕙᒪᖓ ᑲᒪᖃᑕᐅᖏᓐᓇᖅᑐᖅ 
ᐊᒻᒪᓗ ᐃᓚᒋᔭᐅᖏᓐᓇᖅᑐᓂ 
ᐃᑯᓪᓚᐅᒥᓯᒪᒍᑎᒃᓴᓕᕆᔪᓄᑦ. ᒫᓐᓇ 
ᐊᒻᒪᓗ ᐊᑦᑐᐃᓛᕋᓱᕆᔭᐅᓂᖓ 
ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐅᔾᔨᓇᖅᑐᒻᒪᕆᐅᓂᐊᕋᓱᒋᔭᐅᒻᒪᑦ 
ᐊᕙᑎᑦᑎᓐᓄᑦ, ᒪᑭᒪᔾᔪᑎᓄᑦ ᐊᒻᒪᓗ 
ᖃᐅᑕᒫᖅᓯᐅᑎᖏᓐᓄᑦ ᓄᓇᕗᒻᒥᐅᑦ. 
ᑕᐃᒪᐃᒻᒪᑦ, ᐱᖕᒪᕆᐊᓗᒻᒥᒃ ᑲᒪᒋᔭᑦᓴᖃᖅᑐᒍᑦ 
ᐃᓕᓐᓂᐊᑎᑦᓯᓂᕐᒥᒃ ᓯᓚᕐᔪᐊᒥᐅᓂᒃ 
ᐅᔾᔨᓇᖅᑐᒻᒪᕆᐊᓘᓕᕐᓂᖓᓂᒃ 
ᐊᑦᑐᐃᓂᕆᓯᒪᔭᖓ ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐱᕙᓪᓕᐊᑐᐃᓐᓇᓂᐊᖅᑐᓂᓗ, 
ᓄᓇᕗᒻᒥᐅᓄᑦ ᐊᒻᒪᓗ ᓄᓇᓕᖁᑎᑦᑎᓐᓄᑦ. 

ᓄᓇᕗᑦ ᐊᖏᕈᑎᖃᖅᓯᒪᒻᒪ ᑲᒪᖃᑕᐅᖏᓐᓇᓂᐊᕐᓂᕐᒥᒃ 
ᓯᓚᕐᔪᐊᕐᒥ ᐅᖃᖃᑎᒌᒍᑕᐅᖃᑦᑕᕐᓂᖓᓂᒃ 
ᐃᑯᓪᓚᐅᒥᒍᑎᒃᓴᓕᕆᓂᐅᔪᒧᑦ ᐳᔪᕐᓗᓐᓂᒃ 
ᓱᕈᓐᓇᖅᑐᓕᓐᓂᒃ ᐃᓯᕐᓗᐃᑦ ᐃᑯᓪᓚᐅᒥᒍᑎᒃᓴᖏᓐᓂᒃ, 
ᓂᕆᐅᖕᓂᖃᖅᑐᑎᒃ ᐊᑐᕐᓂᖃᖅᑐᓂᒃ ᐊᒻᒪᓗ 
ᑭᖑᕙᓗᐊᓐᖏᑦᑐᒥᒃ ᐊᐅᓚᔾᔭᐃᒋᐊᕈᑎᒃᓴᖅᑕᖃᕐᓂᐊᕐᓂᖓᓂᒃ 
ᐊᑦᑐᐃᓂᖃᒃᑲᓐᓂᓗᐊᓚᐅᓐᖏᓐᓂᖓᓂ ᐊᕙᑎᑦᑎᓐᓂᒃ ᐊᒻᒪᓗ 
ᐃᓅᓯᑦᑎᓐᓂᒃ ᐱᓗᐊᓕᓚᐅᓐᖏᓐᓂᖓᓂ.

ᑕᒪᓐᓇᐅᑎᓪᓗᒍ, ᓄᓇᕗᒻᒥᐅᑦ ᑐᑭᓯᓯᒪᔭᕐᒥᓂᒃ 
ᐊᖏᓕᕙᓪᓕᐊᑎᑦᓯᔭᕆᐊᖃᕐᓂᐊᖅᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᐋᖅᑭᒍᑎᒃᓴᐅᓂᐊᖅᑐᓂᒃ 
ᐸᕐᓇᓪᓗᑎᒃ ᐊᓯᔾᔨᕐᓂᐅᔪᓄᑦ ᓴᖅᑭᖅᑕᐅᔪᓄᑦ ᓯᓚᐅᑉ 
ᐅᖅᑯᓯᕙᓪᓕᐊᓂᖓᓄᑦ. ᐃᓄᐃᑦ ᐅᕙᑦᓯᐊᕈᕐᔪᐊᕌᓗᓂᒃ 
ᐅᑭᐅᕋᓴᕐᔪᐊᕌᓗᐃᑦ ᑕᐃᒪᐃᖃᑦᑕᖅᓯᒪᒻᒪᑕ, 
ᓱᖏᐅᑎᔭᕆᐊᖃᕐᓂᐊᕐᒥᔭᕗᑦ ᑕᒪᒃᑯᐊ ᓄᑖᑦ ᐊᒻᒪᓗ 
ᐊᓯᔾᔨᐸᓪᓕᐊᓂᐅᖏᓐᓇᓂᐊᖅᑐᑦ. ᑕᒪᓐᓇᐅᑎᓪᓗᒍ, 
ᓱᖏᐅᔾᔨᕙᓪᓕᐊᓂᕐᒧᑦ ᒪᑭᑉᐸᓪᓕᐊᒍᑎᒃᓴᖏᑦ ᓄᓇᕗᒻᒥᐅᑦ 
ᓵᓐᖓᐅᑎᒋᔭᖏᑦ ᓄᓇᕗᑦ ᒐᕙᒪᖓᑕ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐱᓂᐊᕐᓂᕋᐅᑎᒥᒍᑦ.   

ᓄᓇᕗᑦ ᒐᕙᒪᖓ ᐊᖏᕈᑎᖃᖅᓯᒪᒻᒪᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓂᒃ 
ᐊᐅᓚᔾᔭᐃᒋᐊᕈᑏᑦ 2003-ᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑐᑭᒧᐊᒍᑎᒃᓴᓂ. ᐱᓗᐊᖅᑐᒥ, ᑐᑭᒧᐊᒍᑎᒃᓴᓕᐊᖑᓯᒪᔪᑦ 
ᓇᓗᓇᐃᖅᓯᓂᕐᒥᒃ ᐊᒻᒪᓗ ᖃᐅᔨᓴᕐᓂᕐᒥᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᓯᒪᓂᖓ ᐊᒻᒪᓗ 
ᑐᑭᒧᐊᒍᑎᒃᓴᓕᐅᖅᐸᓪᓕᐊᖃᑦᑕᕐᓂᖅ ᐃᑲᔫᑎᖃᕋᔭᖅᑐᒥ 
ᓄᓇᕗᒻᒥᐅᑦ ᓱᖏᐅᑎᕙᓪᓕᐊᒍᑎᒃᓴᖏᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.

*ᕿᕐᓂᑎᒋᐊᖅᑕᐅᓯᒪᔪᓕᒫᑦ ᑎᑎᕋᖅᓯᒪᔪᓂ ᑖᒃᑯᓇᓂᓕᒫᖅ ᑎᑎᕋᖅᑕᐅᓯᒪᔪᓂ 
ᑐᑭᓕᐅᖅᑕᐅᓯᒪᔪᓂᒃ ᐱᓯᒪᔪᑦ ᓇᓗᓇᐃᖅᓯᒋᐊᕈᑎᖏᓐᓂᒃ ᐅᐃᒍᖓᓂ A, 
ᑖᒃᑯᐊ ᑎᑎᕋᖅᑲᐃᑦ ᑐᓄᐊᓃᑦᑐᑦ.

2003-ᒥᓂᒃ, ᓄᓇᕗᑦ ᒐᕙᒪᖓ ᓄᐊᖅᓯᓯᒪᔪᖅ ᐱᖕᒪᕆᐅᔪᓂᒃ 
ᑐᓴᐅᒪᔾᔪᑎᒃᓴᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ ᓇᑭᑐᐃᓐᓇᑦᓯᐊᖅ 
ᐃᑲᔫᑎᒃᓴᓂᒃ ᐊᐱᖅᓱᖃᑦᑕᓂᕐᒥᒍᑦ, ᑲᑎᓐᖓᑎᑦᓯᓂᒃᑯᑦ, 
ᐊᒻᒪᓗ ᓇᓗᓇᐃᖅᑕᐅᓯᒪᔪᒃᑯᑦ ᓇᓗᓇᐃᖅᓯᒪᓐᖏᑦᑐᑎᒍᓪᓗ 
ᑲᑎᒪᓂᐅᔪᓂᒃ. ᐱᓗᐊᖅᑐᒥ ᐱᖕᒪᕆᐅᓂᖅᐸᐅᓯᒪᔪᑦ 
ᓄᐊᑕᐅᖃᑦᑕᓚᐅᖅᑐᓂ ᐅᖃᐅᓯᕆᔭᐅᖃᑦᑕᓚᐅᖅᑐᑦ 
ᐊᒻᒪᓗ ᖃᐅᔨᒪᔪᕐᔪᐊᖑᓂᖏᓐᓂᒃ ᓈᓚᑦᑕᐅᓯᐊᖅᑐᑦ 
ᐃᓐᓇᐃᑦ ᓄᓇᕗᓕᒫᒥ. ᑕᒪᐅᓇ ᑲᒪᒋᔭᐅᕙᓪᓕᐊᔪᒃᑯᑦ 
ᐊᒻᒪᓗ ᐱᓇᓱᐊᕈᑎᕐᔪᐊᒻᒪᕆᐊᓘᓯᒪᓂᖓ ᖃᐅᔨᓴᖅᑎᓄᑦ 
ᐅᓄᖅᑐᓄᑦ, ᑐᑭᓯᒪᔭᑦᑎᒍᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐊᒻᒪᓗ ᐊᑦᑐᐃᕙᓪᓕᐊᑐᐃᓐᓇᕐᓂᐊᕋᓱᒋᔭᐅᓂᖓ 
ᐱᕙᓪᓕᖅᓯᒪᔪᒻᒪᕆᐅᔪᖅ.

ᓄᓇᕗᑦ ᒐᕙᒪᖓ ᐃᓚᒋᔭᐅᖃᑦᑕᖅᓯᒪᒻᒥᔪᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓇᓱᐊᕈᑎᒃᓴᓕᕆᓂᕐᒧᑦ 
ᐱᓕᕆᖃᑎᖃᕐᓂᕐᒥᒍᑦ ᐊᔾᔨᒌᓐᖏᑦᑐᓂᒃ ᒐᕙᒪᓕᕆᔨᐅᔪᑎᒍᑦ 
ᑲᑎᒪᕐᔪᐊᕈᑕᐅᖃᑦᑕᖅᓯᒪᓂᖏᓐᓂ. ᑲᑎᒪᔩᑦ ᑲᑐᔾᔨᖃᑎᒌᕐᔪᐊᖏᑦ 
ᔪᓚᐃ 2008-ᒥ, ᑲᓇᑕᒥᐅᑦ ᓯᕗᓕᖅᑎᖏᑦ ᐊᖏᖃᑎᒌᓚᐅᖅᑐᑦ 
ᐊᕕᑦᑐᖅᓯᒪᓂᐅᔪᓂ ᖃᐅᔨᓴᖅᑎᕐᔪᐊᑦ ᑎᒥᖏᑦ 
ᑲᑐᔾᔨᖃᑎᒌᓐᓂᐊᕐᓂᖏᓐᓂᒃ ᐊᖏᓕᕙᓪᓕᐊᑎᑦᓯᒍᑎᒃᓴᓂᒃ 
ᓇᓗᓇᐃᖅᑐᐃᓂᐅᕙᑦᑐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓅᖓᔪᓂᒃ 
ᖃᐅᔨᓴᕐᓂᐅᔪᑦ ᐊᒻᒪᓗ ᓴᖅᑭᑎᑦᓯᕙᓪᓕᐊᓂᕐᒥᒃ ᐊᑐᖃᑦᑕᖅᑐᓂᒃ 
ᖃᐅᔨᒪᓂᓕᕐᔪᐊᑦ ᐅᖃᐅᓯᕆᓯᒪᔭᖏᓐᓂᒃ ᐃᑲᔫᑎᖃᕐᓂᐊᖅᑐᓂᒃ 
ᐊᐅᓚᑦᓯᔪᓐᓇᕐᕕᖃᐅᖅᑐᑦ ᐊᔾᔨᒌᓐᖏᑦᑐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓂᒃ.

2008-ᒥ ᑲᑎᒪᓂᕐᔪᐊᕐᓂᕆᓚᐅᖅᑕᖓᓂ 
ᓇᓗᓇᐃᖅᑕᐅᓚᐅᖅᑐᖅ, ᐅᑭᐅᖅᑕᖅᑐᒥ ᑲᑎᒪᔨᖏᑦ 
ᐅᖃᐅᔾᔨᓚᐅᖅᑐᑦ ᒐᕙᒪᓂᒃ ᐅᑭᐅᖅᑕᖅᑐᒥ 
ᖃᐅᔨᓴᕐᓂᐅᖃᑦᑕᖅᑐᒥᒃ ᐱᕙᓪᓕᐊᑎᑦᓯᑲᓐᓂᖁᔨᓪᓗᑎᒃ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
ᑐᕌᖓᔭᕆᐊᖃᕋᔭᖅᑐᖅ ᖃᐅᔨᓴᕐᓂᖅ ᑲᒪᒋᐊᕈᑎᒃᓴᓂᒃ 
ᐃᓅᓯᓕᕆᓂᕐᒧᑦ ᐊᒻᒪᓗ ᒪᑭᒪᔾᔪᑎᒃᓴᐅᓂᐊᖅᑐᓂᒃ 
ᐊᑐᖃᑦᑕᕆᐊᓕᖏᓐᓂᒃ ᐅᑭᐅᖅᑕᖅᑐᒥᐅᑕᑦ. ᓅᕙᐃᒻᕙ 2009-ᒥ 
ᐃᓄᐃᑦ ᓯᓚᕐᔪᐊᕐᒥ ᑲᑎᒪᔨᖏᑦ ᐅᖃᐅᔾᔨᓚᐅᖅᑐᑦ ᓯᓚᕐᔪᐊᕐᒥ 
ᓯᕗᓕᖅᑎᖏᓐᓂᒃ ᐃᓕᓴᖅᓯᐅᒪᖁᓪᓗᒋᑦ ᒪᓂᒪᑦᓯᐊᕐᓂᖏᓐᓂᒃ 
ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᓯᒪᔪᑦ ᐋᖅᑭᑦᓯᒪᔪᒃᑯᑦ 
ᓱᖏᐅᑎᕙᓪᓕᐊᓇᓱᐊᕈᑎᒃᓴᐅᔪᓄᑦ ᐃᑲᔫᑎᒃᓴᖏᓐᓂᒃ

ᐅᐸᒋᐊᖅᑕᕗᑦ ᑐᑭᒧᐊᒍᑎᒃᓴᖅ 
ᑎᑎᕋᖅᑕᐅᓯᒪᔪᖅ
ᑖᒃᑯᑎᒎᓇ ᓇᓗᓇᐃᔭᖅᑕᐅᓯᒪᔪᑎᒍᑦ ᖁᓛᓂ ᑎᑎᕋᖅᓯᒪᔪᑦ, 
ᐊᒻᒪᓗ ᐅᓄᖅᑐᑲᓐᓂᐅᔪᑎᒍᑦ ᓄᑖᑎᒍᑦ ᐊᒻᒪᓗ 
ᐊᐅᓚᑕᐅᖏᓐᓇᑐᖅᑎᒍᑦ ᑲᒪᒋᔭᐅᓂᐅᔪᑎᒍᑦ ᐊᒻᒪᓗ 
ᐊᐅᓚᔾᔭᑦᑕᐅᕙᓪᓕᐊᔪᑎᒍᑦ, ᓄᓇᕗᑦ ᒐᕙᒪᖓ ᑐᕌᒐᖃᖅᐳᖅ 
ᐱᕙᓪᓕᐊᑎᑦᓯᓇᓱᐊᕈᑎᒃᓴᓂᒃ ᓱᖏᐅᑎᕙᓪᓕᐊᒍᑎᒃᓴᓂᒃ 
ᐊᐅᓚᑦᓯᒍᓐᓇᕈᑎᒃᓴᓂᒃ ᓱᖏᐅᑎᔭᑦᓯᐊᖁᓪᓗᒍ ᓄᓇᕗᑦ. 
ᓯᕗᓕᕐᓂᐊᖅᑕᕗᑦ ᐊᒻᒪᓗ ᐃᑲᔪᖅᓱᕐᓗᒋᑦ ᓄᓇᕗᒻᒥᐅᑦ 
ᐊᑕᐅᓯᕐᒨᖓᔪᒥᒃ ᑕᑯᓐᓇᒐᖃᕐᓂᑎᓐᓄᑦ ᐃᑲᔪᕐᓗᒋᑦ 
ᐋᖅᑭᑦᓯᒪᐅᑕᐅᓂᐊᖅᑐᒥᒃ ᐸᕐᓇᓯᒪᐅᑎᒃᓴᓕᐅᕐᓂᑦᑎᒍᑦ 
ᐊᑦᑐᐃᓂᕐᓗᑦᓯᒪᓂᕆᔭᖓᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ, 
ᐊᒻᒪᓗ ᐊᐅᓚᑦᓯᓗᑎᒃ ᑲᒪᒋᔭᕆᐊᓕᓐᓂᒃ ᓴᖅᑭᐸᓪᓕᐊᔪᓂᒃ 
ᓄᑖᓂᒃ ᐱᔾᔪᑕᐅᔪᓐᓇᖅᑐᓂᒃ ᑕᕝᕙᓐᖔᖅᑐᓂᒃ. 

ᓇᓗᓇᐃᖅᑕᐅᒋᐊᒃᑲᓂᖅᓯᒪᓂᖓ ᐊᕕᑦᑐᖅᓯᒪᓂᖓᓂ 
7 ᑖᒃᑯᓇᓂ ᑎᑎᕋᖅᓯᒪᔪᓂ, ᓄᓇᕗᑦ ᒐᕙᒪᒃᑯᖏᑕ 
ᑲᒪᕙᓪᓕᐊᒍᑎᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ ᓯᑕᒪᐅᓕᖅᑲᖓᓪᓗᐊᑕᖅᑐᖅ 
ᑐᕌᖓᓪᓗᐊᑕᕐᕕᒋᔭᖏᑦ: ᑲᑐᔾᔨᖃᑎᒌᓐᓂᕐᒥᒃ ᐱᕙᓪᓕᐊᑎᑦᓯᓂᖅ, 
ᖃᐅᔨᓇᓱᐊᕐᓂᖅ ᐊᒻᒪᓗ ᖃᐅᔨᓴᕐᓂᖅ, ᐃᓕᓐᓂᐊᕐᓂᖅ 
ᐊᒻᒪᓗ ᖃᐅᔨᑎᑦᓯᑲᓐᓂᕋᓱᐊᕐᓂᖅ, ᒐᕙᒪᒃᑯᑦ ᐊᑐᐊᒐᖏᑦ 
ᐸᕐᓇᐅᑎᖏᓪᓗ.

ᑐᑭᒧᐊᒍᑎᒃᓴᓄᑦ ᐱᓇᓱᐊᕈᑎᒃᓴᐅᔪᑦ ᓇᓗᓇᐃᔭᖅᓯᒪᔪᑦ 
ᑖᒃᑯᓇᓂ ᐊᑐᓂᑦ ᓯᑕᒪᐅᓕᖅᑲᖓᔪᓂ ᑲᒪᒍᑎᒃᓴᐅᔪᓂ 
ᑐᑭᒧᐊᒍᑎᒃᓴᓕᐊᖑᓯᒪᔪᑦ ᓱᖏᑎᕙᓪᓕᐊᒍᑎᒃᓴᑦ ᓄᓇᕗᒻᒥ.

ᓲᕐᓗ ᐊᖑᓇᓱᑦᑎ ᐸᕐᓇᒋᐊᖃᓲᖑᒻᒪᑦ ᖃᓄᐃᓕᐅᕐᓂᐊᓂᕐᒥᓂᒃ 
ᐊᒻᒪᓗ ᐅᓯᓕᖅᑐᖅᓱᒋᑦ ᖃᒧᑎᓂ ᐊᑐᕆᐊᖃᕐᓂᐊᖅᑕᒥᓂᒃ 
ᓅᓯᒪᓗᓂ, ᐅᐸᒋᐊᖅᑕᕗᑦ ᐋᖅᑭᑦᓯᒪᑦᓯᒍᑎᒃᓴᐅᒻᒥᔪᖅ 
ᖃᓄᐃᓕᐅᕐᓂᐊᓂᕐᒥᒃ ᐊᒻᒪᓗ ᓇᓗᓇᐃᖅᑐᐃᔾᔪᑕᐅᓯᒪᓪᓗᓂ 
ᐊᑐᕆᐊᖃᕐᓂᐊᖅᑕᖏᓐᓂᒃ ᓄᓇᕗᑦ ᓯᕗᓂᑦᑎᓐᓂ. 
ᓴᓇᔭᐅᓯᒪᔪᖅ ᑐᓐᖓᕕᓕᐅᖅᑕᐅᓯᒪᑦᓯᐊᖅᑐᓂ ᐊᐅᓚᓐᖏᑦᑐᒥᒃ 
ᑲᑎᓐᖓᒍᑎᒋᓂᐊᖅᑕᖏᓐᓂᒃ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓂᒃ 
ᐊᒻᒪᓗ ᐃᓄᐃᑦ ᓯᓚᑐᓂᖏᓐᓂᒃ ᑎᒍᓯᔾᔪᑕᐅᓯᒪᓪᓗᓂ 
ᑲᑐᔾᔨᖃᑎᒌᑦᓯᐊᓂᒃᑯᑦ ᐊᓯᔾᔨᐸᓪᓕᐊᔪᒻᒪᕆᐅᓂᖓᓄᑦ ᓄᓇᖓᑕ. 
ᑖᓐᓇ ᑐᑭᒧᐊᒍᑎᒃᓴᖅ ᑎᑎᕋᖅᑕᐅᓯᒪᓂᖓ ᐃᑲᔪᖅᓯᒪᔪᖅ 
ᓄᓇᕗᒻᒥᐅᑦ ᓯᕗᒧᐊᑉᐸᓪᓕᐊᓂᖓᓂᒃ ᓯᕗᓂᑦᑎᓐᓄᑦ: 
ᐸᕐᓇᓯᒪᓂᖅ ᐊᒻᒪᓗ ᑕᖁᔾᔨᓯᐊᖅᓯᒪᓂᖅ ᓯᕗᓂᑦᑎᓐᓂ 
ᐃᒪᐃᓛᕐᓂᐊᕐᓂᖓᓄᑦ.   

II. ᑐᑭᒧᐊᒍᑎᒃᓴᑦ ᑐᓐᖓᕕᓕᐊᖑᓯᒪᔪᑦ

ᐅᐸᒋᐊᖅᑕᕗᑦ ᓯᕗᓕᖅᑕᐅᔪᖅ ᐅᑯᑎᒎᓇ 
ᑐᓐᖓᕕᓕᐊᖑᓯᒪᔪᑎᒍᑦ ᓄᓇᕗᑦ ᒐᕙᒪᒃᑯᖏᓐᓂ 
ᑕᒪᑉᑕ: ᓯᕗᓂᑦᓴᓕᐅᕈᑎᒋᔭᕗᑦ ᐱᓂᐊᕐᓂᕋᐅᑏᑦ 
ᑐᕌᒐᓕᐊᖑᓯᒪᔪᑦ. ᑖᒃᑯᐊ ᑐᑭᒧᐊᒍᑎᒃᓴᑦ ᑐᓐᖓᕕᓕᐊᖑᓯᒪᔪᑦ, 
ᑖᒃᑯᓇᓐᖔᖅᓯᒪᓪᓗᑎᒃ ᐃᓄᐃᑦ ᐃᓅᓯᖏᓐᓄᑦ 
ᐱᖕᒪᕆᐅᔪᖁᑎᒋᔭᖏᓐᓂᒃ, ᐃᑲᔫᑎᓂᐊᖅᑐᑦ ᐊᐅᓚᑦᓯᒍᑕᐅᓗᑎᒃ 
ᓱᖏᖅᓲᑎᒃᓴᐅᔪᓂᒃ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ 
ᓱᖏᐅᑎᕙᓪᓕᐊᔾᔪᑎᒃᓴᓄᑦ ᐊᐅᓚᑦᓯᕙᓪᓕᐊᓂᕐᒥᒃ ᓄᓇᕗᒻᒥ.

ᐃᓅᖃᑎᒌᑦᓯᐊᕐᓂᖅ – ᐃᑉᐱᒍᓱᑦᓯᐊᕐᓂᖅ ᐊᓯᒥᓂᒃ, 
ᐃᓚᖃᑦᓯᐊᕐᓂᖅ ᐊᒻᒪᓗ ᑲᒪᑦᓯᐊᕐᓂᖅ ᐃᓅᖃᑎᒥᓂᒃ.
ᓄᓇᕗᑦ ᒐᕙᒪᖓ ᐃᓕᓴᖅᓯᐅᒪᕗᖅ ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐃᓱᒫᓗᓐᓇᕐᓂᖓᓂᒃ ᐊᑦᑐᐃᓂᖃᕐᓂᐊᖅᑐᖅ ᐃᓅᓯᖏᓐᓂᒃ 
ᓄᓇᕗᒻᒥᐅᑦ. ᑐᑭᒧᐊᒍᑎᒃᓴᐅᓂᐊᖅᑐᓂᒃ ᐸᕐᓇᐸᓪᓕᐊᓂᐅᔪᖅ 
ᑲᒪᑦᓯᐊᓂᕐᒧᑦ ᓄᓇᕗᒻᒥᐅᓂᒃ ᐃᑉᐱᒍᓱᑦᓯᐊᕈᑕᐅᓪᓗᓂ ᐊᒻᒪᓗ 
ᐱᔭᕆᐊᓕᖏᓐᓂᒃ. ᐅᐸᒋᐊᖅᑕᕗᑦ ᐃᑉᐱᒍᓱᑦᓯᐊᓂᐅᒻᒪᑦ ᐃᓄᐃᑦ 
ᖃᐅᔨᒪᔭᖏᓐᓂᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕆᐊᖃᑦᑕᓂᕐᒥᒃ 
ᐱᖕᒪᕆᐅᔪᓂᒃ ᐃᑲᔫᑎᒋᕙᑦᑕᖏᓐᓂᒃ ᓄᓇᕗᒻᒥᐅᓕᒫᑦ 
ᐸᕐᓇᐸᓪᓕᐊᓂᕐᒥᒃ ᓯᕗᓂᑦᓴᑎᓐᓂᒃ ᐊᑐᖅᑕᐅᖃᑦᑕᓂᐊᖅᑐᓂᒃ.

ᑐᓐᖓᓇᕐᓂᖅ – ᑐᓐᖓᓇᕐᓂᖅ ᐃᓄᑦᓯᐊᕙᐅᓂᕐᒧᑦ 
ᒪᑐᐃᖓᑦᓯᐊᕐᓗᓂ, ᐃᓕᕋᓇᓐᖏᓪᓗᓂ ᐊᒻᒪᓗ 
ᐊᔾᔨᒌᑎᑦᓯᓗᓂ
ᒐᕙᒪᒃᑯᑦ ᐃᓚᓕᐅᔾᔨᓯᒪᓂᐊᖅᑐᑦ ᐃᓘᓐᓇᑦᓯᐊᖏᓐᓂᒃ 
ᐊᒻᒪᓗ ᑲᑐᔾᔨᖃᑎᒌᓐᓂᒃᑯᑦ ᑲᒪᒋᔭᖃᕐᓗᑎᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓂᒃ ᐸᕐᓇᐅᑎᒥᓂᒃ 
ᐊᒻᒪᓗ ᖃᐅᔨᓴᕈᑎᒥᓂᒃ.

ᐱᔨᑦᓯᕐᓂᖅ – ᐱᔨᑦᓯᕐᓂᖅ ᐊᒻᒪᓗ ᒥᓇᕋᕐᓂᖅ 
ᐃᓚᑦᑎᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᓐᓄᑦ.
ᐅᐸᒋᐊᖅᑕᕗᑦ ᑕᑯᑦᓴᐅᑎᑦᓯᕗᖅ ᒐᕙᒪᒃᑯᑦ 
ᐊᖏᕈᑎᒋᓯᒪᖓᓂᒃ ᐱᖃᖅᑎᑦᓯᓂᕐᒥᒃ ᓄᓇᕗᒻᒥ 
ᐃᓚᒌᓄᑦ ᐊᒻᒪᓗ ᓄᓇᓕᓐᓂᒃ ᐱᓕᕆᔾᔪᑎᒃᓴᓂᒃ 
ᐊᒻᒪᓗ ᐃᑲᔫᑎᒃᓴᓂᒃ ᑲᔪᓯᑦᓯᐊᕈᑎᒃᓴᐅᓂᐊᖅᑐᓂᒃ 
ᓱᖏᐅᑎᕙᓪᓕᐊᓂᕐᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ.

ᐋᔩᖃᑎᒌᓐᓂᖅ – ᐃᓱᒪᓕᐅᕈᑎᖃᕐᓂᖅ 
ᐋᔩᕋᖃᑎᒌᓐᓂᒃᑯᑦ ᐊᖏᖃᑎᒌᓐᓂᑯᓪᓗ.
ᑭᒃᑯᑐᐃᓐᓇᐃᑦ, ᓄᓇᓖᑦ ᒐᕙᒪᖏᑦ ᐊᒻᒪᓗ 
ᐊᓯᖏᑦ ᑲᑐᔾᔨᖃᑎᒌᑦ ᐱᕕᖃᖅᑎᑕᐅᑦᓯᐊᓂᐊᖅᑐᑦ 
ᐃᓱᒪᒋᔭᒥᓂᒃ ᐅᖃᐅᓯᖃᕈᓐᓇᖁᓪᓗᒋᑦ ᐊᒻᒪᓗ 
ᐃᓚᒋᔭᐅᓗᑎᒃ ᐃᓱᒪᓕᐅᕈᑕᐅᒋᐊᓕᓐᓄᑦ 
ᐊᑦᑐᐃᓂᖃᕐᓂᐊᖅᑐᓄᑦ ᐃᖕᒥᓐᓄᑦ ᐊᒻᒪᓗ ᓄᓇᒥᓐᓄᑦ.

ᐱᓕᒻᒪᒃᓴᕐᓂᖅ/ᐱᔭᕆᐅᕐᓴᕐᓂᖅ – 
ᐊᔪᕈᓐᓃᓴᖅᐸᓪᓕᐊᓂᖅ ᑕᑯᓐᓇᓂᒃᑯᑦ, 
ᐃᓕᓴᔭᐅᓂᒃᑯᑦ, ᐊᑐᖃᑦᑕᓂᒃᑯᑦ ᐊᒻᒪᓗ 
ᐱᓇᓱᐊᕐᓂᒃᑯᑦ.
ᐃᓚᒋᔭᐅᓂᖅ ᐱᕙᓪᓕᐊᑎᑕᐅᓂᖏᓐᓄᑦ 
ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ 
ᓱᖏᐅᑎᓇᓱᐊᕈᑎᒃᓴᓄᑦ ᐱᕚᓪᓕᕈᑕᐅᓂᐊᖅᐳᑦ 
ᑭᓇᑐᐃᓐᓇᕐᒧᑦ ᐊᒻᒪᓗ ᓄᓇᓖᑦ 
ᒪᑭᒪᔾᔪᑎᖏᓐᓄᑦ, ᓴᓐᖏᓂᕐᒥᓂᒃ ᐊᑐᕐᓗᑎᒃ 
ᐊᒻᒪᓗ ᐊᐅᓚᑦᓯᒍᓐᓇᓂᕐᒥᓂᒃ. ᐃᓕᓐᓂᐊᕐᓂᕐᒥᒃ, 
ᒪᑭᑉᐸᓪᓕᐊᓂᕐᒥᒃ ᐊᒻᒪᓗ ᐊᔪᕈᓐᓃᖅᓴᕐᓂᕐᒥᒃ 
ᑎᒍᓯᕙᓪᓕᐊᓂᒃᑯᑦ ᐱᕙᓪᓕᐊᔾᔪᑎᒃᓴᓪᓗᐊᑕᐅᔪᑦ 
ᓄᓇᓖᑦ ᓱᖏᐅᑎᕙᓪᓕᐊᒍᑎᒃᓴᖏᓐᓄᑦ 
ᐊᐅᓚᑦᓯᔪᓐᓇᖅᓯᕙᓪᓕᐊᓂᕐᒥᒃ.

ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ – 
ᐃᖅᑲᓇᐃᔭᖃᑎᒌᓐᓂᖅ ᐱᔾᔪᑕᐅᔪᒧᑦ.
ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᒌᖃᑦᑕᕐᓃᑦ 
ᑖᒃᑯᓇᓐᖔᖅᑐᑦ ᑲᑎᑕᐅᓯᒪᔪᒃᑯᑦ 
ᑐᒃᓯᕋᐅᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᓄᓇᓖᑦ ᖃᐅᔨᒪᓂᖏᑦ ᐊᒻᒪᓗ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᑦ ᐃᑲᔫᑎᖃᕐᓂᐊᖅᑐᑦ 
ᐱᓕᕆᖃᑎᒌᓐᓂᑎᓐᓄᑦ ᐃᑲᔪᖅᑎᒌᓪᓗᑕ ᓄᑖᑦ 
ᓴᖅᑭᐸᓪᓕᐊᓂᖏᓐᓄᑦ ᑲᑐᔾᔨᖃᑎᒌᓐᓂᒃᑯᑦ ᐱᕙᓪᓕᐊᒍᑕᐅᓗᑎᒃ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ.

ᖃᓄᖅᑑᕐᓂᖅ – ᓴᓇᑐᓂᖅ ᐊᒻᒪᓗ ᐃᑲᔫᑎᒃᓴᓕᐅᕐᓂᖅ. 
ᐅᐸᒋᐊᖅᑕᕗᑦ ᓇᓗᓇᐃᖅᓯᒪᒍᑕᐅᕗᖅ ᓯᓚᑐᓂᖃᕐᓗᓂ 
ᐊᑐᖅᑕᐅᒍᑎᒃᓴᖏᓐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ, 
ᓄᓇᒦᓐᖔᖅᑐᓂᒃ ᐊᒻᒪᓗ ᑮᓇᐅᔭᓕᕆᓂᕐᒨᖓᔪᓂᒃ 
ᓄᑖᑎᒍᑦ ᓴᖅᑭᐸᓪᓕᐊᔪᑎᒍᑦ ᑲᑐᔾᔨᖃᑎᒌᖑᔪᓂᒃ ᐊᒻᒪᓗ  
ᑲᑐᔾᔨᖃᑎᒌᓐᓂᒃᑯᑦ ᑲᒪᖃᑎᑕᓂᕐᒥᒃ. ᓄᑕᑦ ᓴᖅᑭᐸᓪᓕᐊᔪᑦ 
ᐊᒻᒪᓗ ᐃᑲᔫᑎᒃᓴᐅᓇᔭᖅᑐᓂᒃ ᐃᑲᔫᑎᖃᒻᒪᕆᓐᓂᐊᖅᐳᖅ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᐅᔨᒪᓂᐅᔪᓄᑦ ᐊᒻᒪᓗ 
ᑲᔪᓯᑦᓯᐊᕈᓐᓇᕈᑎᒋᓗᑎᒍ ᓱᖏᐅᑎᕙᓪᓕᐊᓂᕐᒧᑦ.

ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ – ᐃᑉᐱᒍᓱᑦᓯᐊᕐᓂᖅ 
ᐊᒻᒪᓗ ᑲᒪᑦᓯᐊᕐᓂᖅ ᓄᓇᑦᑎᓐᓂᒃ, ᐆᒪᔪᓂᒃ ᐊᒻᒪᓗ 
ᐊᕙᑎᑦᑎᓐᓂᒃ. ᓄᓇᕗᑦ ᒐᕙᒪᖓ ᑕᑯᑦᓴᐅᑎᑦᓯᓂᐊᖅᐳᖅ 
ᓯᕗᓕᖅᑎᐅᓂᕐᒥᓂᒃ ᑲᔪᓯᑎᑦᓯᕙᓪᓕᐊᓗᓂ ᑲᒪᑦᓯᐊᓂᒃᑯᑦ 
ᐊᒻᒪᓗ ᑲᒪᒋᔭᕆᐊᓕᒻᒥᓂᒃ ᑲᒪᒋᐊᖃᑦᑕᓂᒃᑯᑦ 
ᐊᐅᓚᑕᒥᒍᑦ ᓇᖕᒥᓂᖅ ᐃᓯᕐᓗᓕᐊᒥᓂᒃ ᐳᔪᕐᓗᓐᓂᒃ 
ᓱᕈᓐᓇᖅᑐᓕᓐᓂᒃ ᐊᒻᒪᓗ ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᓂᖃᖅᓯᒪᔪᓂᒃ. 
ᑲᑐᔾᔨᖃᑎᒌᓐᓂᖏᑎᒍᑦ ᑕᒪᕐᒥᒃ ᑲᒪᖃᑕᐅᕙᑦᑐᓕᒫᑦ, 
ᐃᓱᒪᓕᐅᕈᑕᐅᕙᓪᓕᐊᔪᑦ ᐃᑲᔫᑎᖃᕐᓂᐊᖅᑐᑦ ᐊᑯᓂᐅᔪᒧᑦ-
ᐃᓕᖓᔪᓂᒃ ᐊᑐᖅᑕᐅᖃᑦᑕᕈᓐᓇᓂᐊᖅᑐᓂᒃ ᓄᓇᕗᑦ 
ᐃᓄᖏᓐᓄᑦ ᐊᒻᒪᓗ ᓄᓇᖓᓄᑦ ᐊᒻᒪᓗ ᓂᕐᔪᑎᖏᓐᓄᑦ 
ᐅᕙᑦᑎᓐᓄᓕᒫᖅ ᓱᖏᖅᓲᑎᒋᔭᐅᕙᑦᑐᑦ.

ᓯᓚᐅᑉ ᐊᓯᔾᔨᐸᓪᓕᐊᓂᖓ ᓇᖕᒥᓂᖅ ᐊᐅᓚᓂᐅᔪᖅ 
ᐊᒻᒪᓗ ᐊᐅᓚᐃᓐᓇᖅᑐᓂ; ᑭᓯᐊᓂᓕ, ᖃᐅᓴᕈᑕᐅᓯᒪᔪᑎᒍᑦ 
ᓇᓗᓇᐃᖅᑕᐅᓯᒪᔪᖅ ᓯᓚᕐᔪᐊᒥ ᓯᓚᖓ ᐅᖅᑯᓯᕙᓪᓕᐊᓂᖓ 
ᓱᒃᑲᓕᔪᒻᒪᕆᐊᓘᓂᖅᓴᐅᓕᕐᓂᖓᓂᒃ ᖃᐅᔨᔭᐅᓯᒪᓕᕐᓂᖓᓂᒃ. 
ᐊᕙᖕᒧᑦ ᐊᖏᖅᑕᐅᓯᒪᓕᖅᑐᖅ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓄᑦ 
ᐃᓄᖕᓂᒃ-ᐊᐅᓚᑕᐅᔪᓄᑦ (ᐃᓄᖕᓂᒃ ᐊᐅᓚᑕᐅᔪᑦ) 
ᐅᖅᑰᓯᕙᓪᓕᐊᓂᖓ ᐱᕙᓪᓕᖅᓯᒪᔭᒻᒪᕆᐊᓘᓂᖓᓂᒃ ᐊᒻᒪᓗ 
ᑕᐃᒫᑦᓴᐃᓐᓇᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, ᐱᓗᐊᖅᑐᒥ 
ᐅᑭᐅᖅᑕᖅᑐᒥ ᓄᓇᖏᓐᓂ. ᐃᓯᕐᓗᐃᑦ ᐳᔪᕐᓗᐃᑦ ᓱᕈᓐᓇᖅᑐᓖᑦ 

ᓴᓇᔭᐅᓯᒪᔪᓄᑦ ᐃᓄᖕᓂᒃ 
ᐃᑯᐊᓚᑎᑕᐅᖃᑦᑕᕐᓂᖏᑎᒍᑦ 
ᐅᖅᓱᐊᓗᑦᑎᒍᑦ ᐊᒻᒪᓗ 
ᐊᓯᔾᔨᖅᓯᒪᓕᕐᓂᖓᓄᑦ 
ᓄᓇᒥᒃ ᐊᑐᖃᑦᑕᕐᓂᖅ 
ᐱᕙᓪᓕᕈᑎᕐᔪᐊᒻᒪᕆᐊᓘᓯᒪᔪᖅ 
ᓯᓚᕐᔪᐊᑉ 
ᐅᖅᑰᓯᕙᓪᓕᐊᖃᑦᑕᖅᓯᒪᓂᖓᓄᑦ.

ᑎᑎᕋᖅᑕᐅᓯᒪᔪᑦ 
ᐊᓯᔾᔨᖅᓯᒪᓂᐅᔪᑦ ᐅᑭᐅᖅᑕᖅᑐᒥ 
ᐃᓚᒋᔭᐅᓪᓗᑎᒃ: ᓯᕐᒦᑦ 
ᐊᐅᑉᐸᓪᓕᐊᔪᑦ, ᑯᐃᖃᑦᑕᕐᓂᖓ 
ᑕᕆᐅᖅ ᐊᒻᒪᓗ ᑕᓰᑦ 
ᓵᓪᓕᕙᓪᓕᖅᓯᒪᔪᑦ, ᐊᐅᑦᓯᒪᓕᖅᑐᑦ 
ᑯᐊᖑᐃᓐᓇᓲᑦ, ᓯᔾᔭᐃᑦ (ᐃᒪᐃᑦ 
ᑭᓪᓕᖏᑦ) ᐃᓕᖅᑮᓪᓕᕙᓪᓕᖅᓯᒪᔪᑦ 
ᒪᓖᑦ ᐊᐅᓚᓂᖏᓐᓄᑦ, 
ᐊᓯᔾᔨᖅᓯᒪᓕᖅᑐᑦ 
ᑕᕆᐅᕐᒥ ᐃᖏᕐᕋᓃᑦ, 
ᐊᒻᒪᓗ ᖃᖓᐅᓕᕋᐃᒻᒪᑦ 
ᐊᓯᔾᔨᖅᓯᒪᓂᕐᓂᖏᑦ 
ᐱᕈᖅᑐᑦ ᐊᒻᒪᓗ ᓂᕐᔪᑏᑦ 

ᐆᒪᔪᑦ ᐱᕙᓪᓕᐊᖃᑦᑕᕐᓂᖏᑦ1,2,3,4,5. ᖃᖓᒃᑯᑦ, ᓯᓚᖓᑕ 
ᖃᓄᐃᓐᓂᕆᓂᐊᖅᑕᖓ ᐊᒻᒪᓗ ᐊᖏᔪᒻᒪᕆᐊᓘᓂᖓ 
ᐊᑦᑐᖅᑕᐅᓂᕆᕙᑦᑕᖏᑦ ᓄᓇᕗᒻᒥ ᓄᓇᓖᑦ 
ᐃᒪᐃᓛᕐᓂᐊᕋᓱᒋᔭᐅᓂᖓᓄᑦ ᓇᓚᐅᑦᓵᕋᑦᓴᐅᓐᖏᑦᑐᖅ ᐊᒻᒪᓗ 
ᐊᔾᔨᒌᔾᔮᖏᑦᑐᑦ ᓄᓇᓕᑦᑎᒍᑦ ᐊᒻᒪᓗ ᐊᕕᑦᑐᖅᓯᒪᓂᖅᑎᒍᑦ 
ᖃᓄᐃᑉᐸᓪᓕᐊᓂᐅᔪᑦ.

ᓄᓇᕗᑦ, ᓲᕐᓗ ᑕᒪᒃᑯᐊᑎᑐᑦ 
ᓄᓇᖃᖅᑐᐃᑦ ᐃᓄᖏᑦ 
ᓯᓚᕐᔪᐊᒥ, ᐱᓇᓱᐊᒐᓖᑦ 
ᐃᑯᓪᓚᐅᒥᒍᑎᒃᓴᐅᓇᔭᖅᑐᓂᒃ 
ᐃᓯᕐᓗᓐᓂᒃ ᑲᒪᒋᐊᕈᑎᒋᓇᓱᐊᖅᑐᒍ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
ᑭᓯᐊᓂᓕ, ᐱᓇᓱᐊᒐᕆᓪᓗᐊᑕᖅᑕᖓ 
ᓄᓇᕗᑦ ᓱᖏᐅᑎᓇᓱᐊᕐᓂᕐᒧᑦ 
ᐱᕙᓪᓕᐊᔾᔪᑎᒃᓴᐅᓂᐊᖅᑐᓂᒃ 
ᓯᓚᖓ ᐊᔾᔨᐅᒍᓐᓃᖅᓯᒪᓂᖓᓄᑦ 
ᓴᖅᑭᖅᓯᒪᔪᒥᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. 

ᐱᓇᓱᐊᖅᑕᐅᖃᑕᐅᓪᓗᑎᒃ ᐋᖅᑭᒋᐊᕈᑎᒃᓴᓄᑦ ᐸᕐᓇᓐᓂᖅ, 
ᐃᓱᒪᓕᐅᕈᑏᑦ, ᐊᒻᒪᓗ ᐊᐅᓚᑕᐅᔪᑦ ᑲᒪᒋᐊᕈᑎᒃᓴᓂᒃ 
ᐊᑦᑐᐃᓂᐅᓛᕐᓂᐊᒐᓱᒋᔭᐅᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
ᒫᓐᓇ ᖃᐅᔨᒪᓂᕗᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑖᒃᑯᓇᓐᖔᖅᑐᑦ ᑐᓴᐅᒪᔾᔪᑎᒃᓴᓂᒃ ᑲᑎᖅᓱᖅᑕᐅᖃᑦᑕᖅᓯᒪᔪᓂᒃ 
ᓇᑭᑐᐃᓐᓇᑦᓯᐊᖅ ᐃᑲᔪᕋᓱᐊᖅᑐᓂᒃ. ᑖᓐᓇ ᑎᑎᕋᖅᑕᐅᓯᒪᓂᖓ 
ᓴᖅᑭᐅᒪᑎᑦᓯᔪᖅ ᐃᓘᓐᓈᒍᑦ ᖃᓄᐃᓕᖓᓂᖓᓂᒃ 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓃᓐᖔᓪᓗᐊᑕᖅᓯᒪᔪᖅ 
ᖃᐅᔨᓯᒪᔭᖏᓐᓂᒃ ᐊᒻᒪᓗ ᓄᓇᓖᑦ ᑕᑯᓯᒪᔭᖏᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᑕ ᐊᑦᑐᐃᓂᕆᓯᒪᔭᖏᓐᓂᒃ ᓄᓇᕗᒻᒥ. 
ᒫᓐᓇᐃᓇᕐᒧᑦ ᐃᓕᖓᔪᒥᒃ, ᐃᑯᓪᓚᐅᒥᒍᑎᒃᓴᐅᒐᓗᐊᖅᐸᑦ 
ᓱᖏᐅᑎᓇᓱᐊᕐᓂᕐᒧᑦ ᑲᒪᒋᐊᕈᑎᒃᓴᐅᒐᓗᐊᖅᐸᑦ 
ᑖᒃᑯᑑᑎᓪᓗᒋᑦ ᓴᐳᔾᔨᓯᒪᒍᑎᒃᓴᖅᑕᖃᓐᖏᑦᑐᖅ 
ᐅᔾᔨᓇᖅᑐᒥᒃ ᓈᖕᒪᖏᓪᓕᐅᕈᑎᒋᔭᐅᔪᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᑦᑐᖅᑕᐅᓂᐅᔪᓂᒃ. ᑭᓯᐊᓂᓕ, 
ᓱᖏᐅᑎᕙᓪᓕᐊᒍᑎᒃᓴᓂᒃ ᑲᒪᒋᐊᕈᑎᒃᓴᑦ ᐃᑯᓪᓚᐅᒥᒍᑕᐅᓂᐊᖅᑐᑦ 
ᖃᓄᐃᓕᒍᑕᐅᔪᓐᓇᖅᑐᓂᒃ ᐃᓄᖕᓄᑦ ᐊᒻᒪᓗ ᓄᓇᓕᓐᓄᑦ ᐊᒻᒪᓗ 
ᑎᒍᓯᕙᓪᓕᐊᒍᑕᐅᓗᑎᒃ ᓄᓇᕗᒻᒥᐅᓄᑦ ᐱᔾᔪᑕᐅᕙᓪᓕᐊᓗᑎᒃ 
ᐱᐅᓂᖏᓐᓂᒃ ᐊᑦᑐᐃᓂᐅᔪᒥᒃ ᑕᕝᕙᓐᖓᑦ ᐅᖃᐅᓯᕆᔭᐅᓯᒪᔪᓂᒃ.  

.ᓯᓚᐅᑉ ᖃᓄᐃᓐᓂᖓᑕ ᐊᓯᔾᔨᐸᓪᓕᐊᓂᖓ
ᐊᕐᕌᒎᓚᐅᖅᑐᓂ 100-ᓂ, ᐅᑭᐅᖅᑕᖅᑐᒥ ᐅᖅᑰᓯᕙᓪᓕᖅᓯᒪᓕᖅᑐᖅ 
1.5̊C; ᑭᓯᐊᓂᓕ, ᐊᕕᑦᑐᖅᓯᒪᓂᖏᑎᒍᑦ ᐱᕙᓪᓕᕐᓂᕆᔭᐅᓯᒪᔪᑦ 
1- 3̊C ᓱᓕᐅᒻᒥᔪᑦ,7. ᒫᓐᓇᕐᓂᓴᐅᓂᖅᐹᑦ ᐅᓂᒃᑳᓕᐊᒥᓃᑦ 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓂᒃ, ᐊᖑᓇᓱᑦᑎᓂᒃ, ᐊᒻᒪᓗ 
ᐃᓐᓇᕐᓂᒃ ᐃᓱᒪᒋᔭᐅᒧᑦ ᐅᔾᔨᓇᖅᑐᒻᒪᕆᐅᓯᒪᓂᖓᓂᒃ ᓄᓇᖓᓂ 
ᐅᖅᑰᓯᕙᓪᓕᖅᓯᒪᓂᐅᔪᖅ ᓄᓇᕗᓕᒫᒥ ᐅᑭᐅᖑᓚᐅᖅᑐᓂ 50-ᓂ5, 
8. ᑖᒃᑯᐊ ᐊᓯᔾᔨᕐᓂᐅᔪᑦ ᓯᓚᐅᑉ ᖃᓄᐃᓐᓂᖓᓄᑦ ᐱᔾᔪᑕᐅᔪᑦ 
ᐊᑯᓂᐅᓂᖅᓴᖅ ᐊᒻᒪᓗ ᐱᕙᓪᓕᐊᒍᑕᐅᓪᓗᑎᒃ ᐊᔾᔨᒌᓐᖏᑦᑐᓂ 
ᐊᕐᕌᒍᒥ ᓯᓚᖓᓄᑦ, ᐱᓗᐊᖅᑐᒥ ᐱᖅᑯᓯᕆᔭᖏᓐᓄᑦ ᐃᓄᐃᑦ 
ᓯᓚᒋᕙᑦᑕᖏᓐᓄᑦ, ᑖᒃᑯᐊ ᕿᓚᑦᓯᒪᒻᒪᑕ ᐃᓄᐃᑦ ᐱᖅᑯᓯᕐᒥᑎᒍᑦ 
ᓄᓇᒥᒃ ᐊᑐᖃᑦᑕᕐᓂᖏᓐᓄᑦ. ᓯᓚᐅᑉ ᖃᓄᐃᓐᓂᖓᑕ 
ᐊᔾᔨᖅᓯᒪᓂᖓ ᐱᔾᔪᑕᐅᑐᐃᓐᓇᕆᐊᖃᕐᒥᔪᖅ ᐊᓯᔾᔨᕐᓂᕆᔭᖓᓄᑦ 
ᓄᓇᕗᑦ ᓯᓚᖓᑕ, ᓲᕐᓗ ᐱᕙᓪᓕᖅᓯᒪᔪᒻᒪᕆᐅᓂᖓ 
ᐱᖅᓯᕋᔪᓕᕐᓂᖓᓄᑦ ᐊᒻᒪᓗ ᓇᑭᑐᐃᓐᓇᖅ 
ᐊᔾᔨᐅᖃᑦᑕᕈᓐᓃᕐᓂᖓᓄᑦ ᐊᒻᒪᓗ ᓇᓗᓇᖅᓯᓯᒪᓂᖓᓄᑦ 

ᐊᓄᕌᖃᑦᑕᕐᓂᖓ.

ᒫᓐᓇᕐᓂᓴᐅᓂᖅᐹᑦ 
ᐃᒪᐃᓛᕐᓂᐊᕋᓱᒋᔭᐅᓂᐅᔪᑦ 
ᓇᓗᓇᐃᖅᓯᒪᒍᑕᐅᔪᑦ 
ᐅᖅᑰᓯᕙᓪᓕᖅᓯᒪᓂᖓ ᓱᓕ 
ᑲᔪᓯᓂᐊᕐᓂᖓᓂᒃ ᐅᑭᐅᖑᓂᐊᖅᑐᓄᑦ 
100-ᓄᑦ ᐊᓪᓛᑦ ᐊᔪᐃᓐᓈᖑᒐᓗᐊᖅᐸᑦ 
ᐃᑯᓪᓚᐅᒥᑎᑕᐅᓇᓱᐊᕐᓗᓂ ᐊᒻᒪᓗ 
ᐊᑐᖅᑕᐅᓗᐊᑦᑕᐃᓕᒪᑎᑦᓯᓂᖅ 
ᓯᓚᕐᔪᐊᒥ 
ᐃᓯᕐᓗᖃᓗᐊᑦᑕᐃᓕᒪᒍᑎᒃᓴᓂᒃ 
ᑲᔪᓯᑦᓯᐊᖅᑐᒥᓂᐅᒐᓗᐊᖅᐸᑦ. 
ᓯᓚᖏᑎᒍᑦ 

III. ᓯᓚᐅᑉ ᐊᓯᔾᔨᐸᓪᓕᐊᓂᖓ ᓄᓇᕗᒻᒥ

ᑭᓱ ᐊᔾᔨᒌᓐᖏᔾᔪᑎᒋᒻᒪᐅᒃ ᓯᓚ  
(climate) ᐊᒻᒪᓗ ᓯᓚᖓ 
(weather) ?

ᓯᓚ ᑐᑭᓕ ᐊᑯᓂᐅᔪᒧᑦ-ᐃᓕᖓᔪᒥᒃ  
ᓯᓚᖓᑕ ᖃᓄᐃᓐᖏᕆᕙᑦᑕᖓᓂᒃ 
ᓄᓇᖏᑎᒍᑦ. ᓯᓚᐅᑉ ᖃᓄᐃᓐᓂᖏᑦ 
(“ᐊᑐᖅᑕᐅᓲᖅ”) ᓈᓴᐅᖅᑕᐅᒐᔪᑦᑐᑦ 30 
ᐊᕐᕌᒍᑦ ᓈᒐᐃᒻᒪᑕ. ᓯᓚᕗᑦ ᒫᓐᓇ ᑕᑯᔭᕗᑦ 
ᐃᒐᓛᒃᑯᑦ ᐅᓪᓗᒥ ᓯᓚᒋᔭᕗᑦ, ᐅᕝᕙᓘᓐᓃᑦ 
ᖃᓄᐃᖃᑦᑕᕐᓂᖓ ᐊᑯᓂᐅᓐᖏᑦᑐᒥᒃ (ᓲᕐᓗ 
ᐊᔾᔨᐅᑎᓪᓗᒍ ‘ᐱᓇᓱᐊᕈᓯᖅ ᒪᖁᐃᓐᓇᖅᑐᖅ’).

ᖃᐅᔨᓴᖅᑎᕐᔪᐊᑦ ᐅᖃᖅᓯᒪᔪᑦ 
ᐃᒪᐃᓛᕐᓂᐊᕋᓱᒋᑦᓯᓂᕐᒥᒍᑦ 
ᐊᑯᓚᐃᖅᑎᓂᖅᓴᐅᖃᑦᑕᕐᓗᑎᒃ 
ᓯᓚᕐᓂᓗᔾᔪᐊᑦ ᐊᑯᓚᐅᑦᑐᒥᒃ 
ᐱᕙᓪᓕᐊᑐᐃᓐᓇᓂᐊᕐᓂᖏᓐᓂᒃ 
ᐱᕐᔪᐊᓂᖅᓴᐅᖃᑦᑕᕐᓗᑎᒃ ᓯᓚᐅᑉ 
ᐊᓯᔾᐸᓪᓕᐊᓂᖓᓄᑦ ᐱᔾᔪᑎᖃᕐᓗᑎᒃ

ᐊᕕᑦᑐᖅᓯᒪᓂᖓ 1: ᐊᓯᔾᔨᐸᓪᓕᐊᔪᑦ ᐊᒻᒪᓗ ᐊᑦᑐᐃᓯᒪᓂᕆᔭᖓ

ᐋᖅᑭᑦᓯᒪᒍᑕᐅᔪᑎᒍᑦ ᐃᓱᒪᒋᔭᐅᔪᖅ ᓯᕗᓂᑦᑎᓐᓂ 
ᐅᖅᑰᓯᕙᓪᓕᐊᔪᐃᓐᓈᓘᔾᔮᖏᓐᓂᖏᓐᓂᒃ ᐊᑕᐅᑦᓯᒃᑯᑦ ᓄᓇᕗᓕᒫᒥ; 
ᐃᓚᖏᓐᓂ ᓄᓇᐃᑦ (ᓲᕐᓗ, ᐱᖓᓐᓈᓂ ᓄᓇᕗᑦ ᐊᒻᒪᓗ 
ᖁᑦᓯᑦᑐᒥ) ᕿᓚᒥᐊᓗᒃ ᐅᖅᑰᓯᕙᓪᓕᕈᓐᓇᓂᖅᓴᖅ ᐊᓯᓕᒫᖏᓐᓂᒃ 
ᓄᓇᓂ (ᓲᕐᓗ, ᕿᑭᖅᑖᓘᑉ ᓂᒋᐊᓂ/ᕿᑭᖅᑖᓗᒃ ᓄᓇᕕᒃ 
ᐃᑭᖓᓂ). ᑭᓯᐊᓂᓕ, ᑕᐃᒫᑦᓴᐃᓐᓇᖅ ᓇᓗᓇᖅᓯᓯᒪᓕᕐᓂᖓᓄᑦ 
ᖃᓄᐃᓛᕐᒪᖔᖅ, ᓇᓗᓇᕐᒥᔪᖅᑕᐅᖅ ᑖᓐᓇ ᑕᐃᒪᐃᓛᕐᒪᖔᖅ 
ᐃᒪᐃᓛᕐᓂᐊᕋᓱᒋᔭᐅᓂᖓᒍᑦ.

ᐊᓯᔾᔨᖅᓯᒪᓕᕐᓂᖓ ᓯᓚ ᐊᒻᒪᓗ ᐊᐃᓪᓕᕐᓂᖓ
ᐊᖏᓂᖓ, ᖃᓄᐃᑦᑐᓂᖓ, ᐊᒻᒪᓗ ᖃᓄᐃᓕᖓᓂᖏᑦ 
ᐊᐃᓪᓕᕐᓂᖓᑕ ᓄᓇᕗᑦ ᐊᓯᔾᔨᓛᕐᓂᐊᕋᓱᒋᔭᐅᓂᖓ ᐊᒻᒪᓗ 
ᐊᑦᑐᐃᓂᖃᕐᓗᓂ ᒫᓐᓇ ᐊᑐᖅᑕᐅᕙᑦᑐᓂᒃ ᐃᓕᖅᑯᓯᕐᒨᖓᔪᓂᒃ, 
ᐃᓅᓯᕐᒧᑦ ᐊᒻᒪᓗ ᐊᕙᑎᑦᑎᓐᓅᖓᔪᓂᒃ. ᐅᑭᐅᖅᑕᖅᑐᒥ 
ᐊᐃᓪᓕᕐᓂᖓ ᐱᕚᓪᓕᖅᓯᒪᔪᖅ 8%-ᒐᓚᒻᒥᒃ ᐅᑭᐅᖑᓚᐅᖅᑐᓂ 
100-ᓂ9 ᐊᒻᒪᓗ ᐱᕙᓪᓕᐊᑐᐃᓐᓇᕐᓂᐊᕋᓱᒋᔭᐅᔪᖅ 
ᐊᐃᓪᓕᕐᓂᖓ. ᑕᐃᒫᑦᓴᐃᓐᓇᐸᓗᒃ, ᐅᓄᕐᓂᖏᑦ ᐊᒻᒪᓗ 

ᕿᓚᒥᐅᓂᖅᓴᐅᖃᑦᑕᓕᕐᓂᖏᑦ 
ᓯᓚᕐᓂᓪᓗᐃᑦ ᓲᕐᓗ 
ᖁᐊᑦᓴᐅᑎᒋᔭᖅᑐᒥᒃ ᓯᓚᓗᓐᓂᖅ, 
ᐊᓄᕌᕐᔪᐊᖃᑦᑕᕐᓂᖓ, ᐊᒻᒪᓗ 
ᐊᓄᕌᖅᑐᔪᒻᒪᕆᐅᖃᑦᑕᕐᓂᖓᑕ 
ᓴᓐᖏᔪᒻᒪᕆᐅᓂᕆᖃᑦᑕᓕᖅᑕᖓ, 
ᐊᕐᕌᒍᒥ ᐊᑕᐅᓯᕐᒥ 
ᓂᕆᐅᒋᔭᐅᔪᖅ 
ᐱᕙᓪᓕᐊᑐᐃᓐᓇᕐᓂᐊᕆᐊᖓ. 
ᐊᐃᓪᓕᖃᑦᑕᕐᓂᖓ 
ᓇᓗᓇᕐᓂᖅᓴᐅᔪᖅ 
ᓇᓗᓇᐃᕋᓱᐊᕆᐊᖓ 
ᐃᒪᐃᓛᕐᓂᐊᕋᓱᒋᔭᐅᓂᖓᓂᒃ 
ᓯᓚᖓᑕ. ᐃᓱᒪᒋᔭᐅᓂᖏᑦ 
ᓯᕗᓂᑦᑎᓐᓂ 
ᐊᐃᓪᓕᕐᓂᕆᒐᔭᖅᑕᖓᓂ 
ᓄᓇᖏᑎᒍ 
ᐊᕕᑦᑐᖅᓯᒪᓂᐅᔪᑎᒍᓪᓘᓐᓃᑦ 
ᓄᓇᕗᒻᒥ ᑕᐃᒪᐃᒻᒪᑦ 
ᓇᓗᒋᔭᐅᓂᖓ 
ᐊᖏᔪᕐᔪᐊᒻᒪᕆᐊᓘᔪᖅ.

ᑕᕆᐅᖅ ᑭᒡᓕᖓᑕ ᐊᓯᔾᔨᖅᓯᒪᓂᖓ10

ᑕᕆᐅᖅ ᐅᓕᑦᑕᕐᓂᖓᑕ ᑭᒡᓕᖓᓄᑦ 
ᐃᒪᐃᓛᕐᓂᐊᕋᓱᒋᔭᐅᓂᖏᑦ ᐊᔾᔨᒌᓐᖏᑐᕐᔪᐊᒻᒪᕆᐊᓗᐃᑦ. 
ᒐᕙᒪᒃᑯᓃᓐᖔᖅᑐᑦ ᐊᐱᖅᓱᕋᑦᓴᐅᓪᓗᑎᒃ ᑲᑎᒪᔨᕈᓚᐅᖅᑐᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ11 ᒫᓐᓇᒫᖑᓚᐅᖅᑐᖅ 
ᐃᒪᐃᓛᕐᓂᐊᕋᓱᒋᔭᐅᓂᖓ ᓯᓚᕐᔪᐊᒥ ᑕᕆᐅᖅ-ᐅᓕᑎᓐᖓᓂᖓ 
ᖁᕝᕙᐸᓪᓕᐊᓂᐊᕋᓱᒋᔭᐅᓪᓗᓂ ᑎᑭᐅᑎᓯᒪᔪᒥᒃ ᒥᑦᓯᑎᓐᓂᒃ 
20 ᓯᓐᑎᒦᑕ ᑎᑭᐅᑎᓯᒪᓗᓂ 60 ᓯᓐᑎᒦᑕᓚᓚᒻᒧᑦ ᑕᕆᐅᖅ 
ᐅᓪᓕᖓᓂ ᖁᕝᕙᐸᓪᓕᕐᓗᓂ 21-ᒋᓕᖅᑕᖓᓂ ᐊᕐᕋᒍᕐᔪᐊᑦ.

ᓄᓇᕗᓕᒫᑲᓴᒻᒥ, ᓄᓇᖓ ᖃᑉᕙᐸᓪᓕᐊᔪᖅ ᐱᔾᔪᑕᐅᓪᓗᓂ 
ᓄᖑᑉᐸᓪᓕᐊᓂᖏᑦ ᐊᖏᔫᑎᐊᓗᐃᑦ ᑐᕙᐃᑦ ᑲᓇᑕᓕᒫᑲᓴᒻᒥᒃ 

ᓴᐅᓯᒪᑦᓯᓚᐅᖅᑐᑦ ᑭᖑᓪᓕᖅᐹᒥ ᖁᐊᖅᑐᐊᓘᑎᓪᓗᒍ 
ᓄᓇᕐᔪᐊᖅ 11,500 ᐅᑭᐅᑦ ᓇᓕᖅᑐᑦ12. ᑕᒪᓐᓇ ᑕᐃᔭᖅ 
ᖃᑉᕙᐸᓪᓕᖅᑐᑦ ᓯᑯᓯᒪᓚᐅᖅᑐᓂ ᐊᐅᒻᒪᑦ. ᐃᓚᖓ ᓄᓇᕗᑦ 
ᓄᓈᓗᐊᑕ ᖃᑉᕙᐸᓪᓕᐊᔪᒻᒪᕆᒃ ᓱᑲᑦᑐᐊᓗᒻᒥ ᑕᕆᐅᖓ 
ᑲᑕᑉᐸᓪᓕᐊᔫᔮᖓᕐᓂᐊᖅᑐᓂ, ᐊᓪᓛᑦ ᑕᑯᓐᓇᕋᓗᐊᕐᓗᒍ 
ᐅᓕᑎᓐᖓᓕᖅᐸᓪᓕᐊᓂᖓ ᓯᓚᕐᔪᐊᒥ ᑕᕆᐅᖓ. ᑕᐃᒪᐃᑎᓪᓗᒍ 
ᓇᒥᐅᒐᓗᐊᖅᐸᑦ, ᑕᕆᐅᖅ ᐅᓕᓐᓂᖓᑕ ᐊᓯᔾᔨᕐᓂᖓ 
ᐱᕙᓪᓕᐊᓂᖓ ᑕᕝᕙᓐᖔᖅᑐᖅ ᖃᓄᑎᒋ ᓱᒃᑲᓕᔪᒥᒃ ᓄᓇᖓ 
ᖃᑉᕙᐸᓪᓕᐊᓂᖓᓂᒃ ᑭᕕᕙᓪᓕᐊᓂᖓᓂᓪᓘᓐᓃᑦ. ᑕᐃᒪᐃᒻᒪᑦ, 
ᐊᑦᑐᐃᓂᖓ ᓄᓇᕗᒻᒥ ᓄᓇᓕᖏᓐᓂ ᐊᔾᔨᒌᔾᔮᖏᑦᑐᖅ. 
ᖃᐅᔨᓴᖅᑕᐅᖏᓐᓇᕆᐊᖃᕐᓂᐊᖅᑐᖅ ᓄᓇᖓᑕ ᐊᐅᓚᓂᖓ 
ᑐᑭᓯᔭᐅᑦᓯᐊᕈᑎᒃᓴᖓᓄᑦ ᒫᓐᓇ ᐊᒻᒪᓗ ᓯᕗᓂᑦᑎᓐᓂ 
ᖃᓄᐃᑉᐸᓪᓕᐊᓂᖓ ᑕᕆᐅᖅ ᑭᒡᓕᖓᑕ ᖃᑉᕙᐸᓪᓕᐊᓂᖓ 
ᓄᓇᕗᒻᒥ.

ᖁᐊᖑᐃᓐᓇᖅᑐᑦ ᐊᓯᔾᔨᖅᓯᒪᓂᖓ13 
ᖁᐊᖑᐃᓐᓇᖅᑐᖅ ᐃᑎᓂᖓ ᐊᒻᒪᓗ ᖃᓄᐃᓪᓕᐊᖅᑐᒥᒃ 
ᐅᓕᑦᓯᓯᒪᓂᖓ ᓄᓇᕗᓕᒫᒥ ᒥᑭᓪᓕᕙᓪᓕᐊᓂᐊᕋᓱᒋᔭᐅᔪᖅ 
ᐅᑭᐅᖅᑕᖅᑐᒥ ᓯᓚᖓᑕ ᖃᓄᐃᓐᓂᕆᖃᑦᑕᓲᖏᑦ 
ᖁᕝᕙᐸᓪᓕᐊᑎᓪᓗᒋᑦ. ᖁᐊᖑᐃᓐᓇᖅᑐᖅ ᓄᓇᐅᑉ 
ᐃᑭᐊᖓᓃᑦᑐᖅ ᑐᓐᖓᕕᒋᔭᐅᔪᖅ ᖁᐊᖑᐃᓐᓇᖅᑐᖅ ᒪᕐᕉᓐᓂᒃ 
ᐅᑭᐅᓐᓂᒃ ᐊᐅᓚᐅᖅᓯᒪᒐᓂ ᑐᒡᓕᕇᓐᓂᒃ2. ᖁᐊᖑᐃᓐᓇᕐᓂᖓ 
ᒪᓐᖑᐸᓪᓕᐊᑎᓪᓗᒍ, ᓄᑮᕈᑎᕙᓪᓕᐊᓂᐊᖅᑐᖅ 
ᑐᓐᖓᕕᖓ ᓄᓇ, ᑕᐃᒪᐃᑎᓪᓗᒍ ᐃᓕᖅᑮᓪᓕᕙᓪᓕᐊᓂᖓ 
ᓱᒃᑲᓕᕙᓪᓕᐊᔪᒻᒪᕆᐅᓂᐊᖅᑐᖅ1,4,14. ᑎᓂᓐᓃᑦ 
ᓯᑯᓯᒪᐃᓐᓇᖅᑐᑦ ᖁᐊᖑᐃᓐᓇᓂᕐᒧᑦ ᐃᓱᒪᒋᔭᐅᓂᖅᐸᐅᔪᑦ 
ᖁᑦᓯᓂᖅᐸᐅᓂᐊᕐᓂᖏᓐᓂᒃ ᐃᓕᖅᑮᓪᓕᕙᓪᓕᐊᓂᐊᕐᓂᖏᑦ 
ᒪᓪᓕᖅᑕᐅᖃᑦᑕᓂᕐᒧᑦ2. ᒪᓐᖑᐸᓪᓕᐊᓂᖏᑦ ᖁᐊᖑᐃᓐᓇᖅᑐᑦ 
ᐱᕙᓪᓕᐊᒍᑕᐅᓂᐊᕐᒥᔪᖅ ᖃᒧᖓᒋᐊᒃᑲᓐᓂᖅ ᐃᑎᓂᖓᑕ 
ᐊᐅᑉᐸᓪᓕᐊᑎᑦᓯᓗᓂ ᑐᓐᖓᕕᒋᔭᐅᔪᒥᒃ ᐊᐅᓚᓂᖓᓄᑦ, ᑕᒪᐅᓇ 
ᐊᓯᔾᔨᕈᑕᐅᓂᐊᖅᑐᖅ ᐃᖏᕐᕋᓂᐅᔪᓂᒃ, ᐊᐅᓚᓂᕆᖃᑦᑕᓲᖏᑦ 
ᐊᓯᐊᒎᓕᕐᓗᑎᒃ ᐊᒻᒪᓗ ᒥᓗᑦᓯᕙᓪᓕᐊᓂᖓᓄᑦ ᐃᒥᕐᒥᒃ 
ᑕᐃᒪᐃᑎᓪᓗᒍ.2 

ISOSTATIC REBOUND 
ᓯᑰᓚᐅᖅᑐᓂ ᐊᐅᓐᓂᖓᓄᑦ 
ᐊᐅᓚᔾᔭᓐᓂᖓ ᓄᓇ

ᑭᖑᓪᓕᖅᐸᒥ ᓄᓇᕐᔪᐊᖅ 
ᓯᑯᔪᐊᓘᓚᐅᖅᑎᓪᓗᒍ, ᓄᓇᕗᒻᒥᐅᑦ 
ᐅᓕᑦᑕᐅᓯᒪᑦᓯᐊᓚᐅᖅᑐᑦ ᓯᕐᒥᐊᓗᒻᒧᑦ 
ᖃᑦᑐᔫᒻᒪᕆᓕᖅᑐᓂ. ᐊᖏᔪᐊᓘᓂᖓᓄᑦ 
ᐅᖁᒪᐃᑦᑐᐊᓘᓪᓗᓂ ᓄᓇ ᑲᑕᑦᓯᒪᓪᓗᓂ 
ᐅᖁᒪᐃᑦᓴᖅᑎᑕᐅᓂᕐᒧᑦ. ᑕᒪᒃᑯᐊ 
ᓄᖑᓕᖅᑎᓪᓗᒋᑦ ᓯᕐᒥᐊᓗᐃᑦ,  ᒫᓐᓇ 
ᓄᓇᖓ “ᐅᑎᖅᐸᓪᓕᐊᓕᖅᑐᖅ” 
(ᐅᑎᕆᐊᖅᑐᖅ); ᖁᑦᓯᓐᓂᕆᓯᒪᔭᒥᓄᑦ 
ᖃᕝᕙᐸᓪᓕᐊᔪᖅ. ᑕᐃᒫᑦᓴᐃᓐᓇᖅ 
ᑕᐃᒪᐃᒐᔭᕐᒥᔪᖅ ᐅᖁᒪᐃᑦᑐᒥᒃ ᐅᔭᕋᒻᒥᒃ 
ᐃᓕᓯᒍᕕᑦ ᐊᐅᔫᒧᑦ. ᐊᐅᔫᖅ ᐃᓂᓕᐅᕐᓗᓂ 
ᐃᓕᖅᑮᓕᕐᓗᓂ ᑲᑕᑦᓯᑦᓯᓗᓂᓗ ᑭᓯᐊᓂ 
ᐱᕈᕕᐅᒃ ᐅᔭᕋᒃ ᑕᕝᕙᓐᖓᑦ, ᐊᐅᔫᖅ 
ᐅᑎᕆᐊᕐᓂᐊᖅᑐᖅ ᐃᓐᓂᕆᖅᑲᐅᔭᒥᓄᑦ. 
ᑕᒪᓐᓇ ᑕᐃᔭᐅᔪᖅ ᓯᑰᓚᐅᖅᑐᓂ 
ᐊᐅᓐᓂᖓᓄᑦ ᐊᐅᓚᔾᔭᓐᓂᖓ ᓄᓇ 
(isostasy). ᐃᓚᖓᓂ ᓄᓇᓂ ᓄᓇᕗᑦ 
ᑕᐃᒪᐃᑦᑐᖃᐅᖅᑐᖅ ᓲᕐᓗ ᐊᕐᕕᐊᓂ.  

ᓄᓇ ᑐᓐᖓᕕᒋᔭᐅᔪᖅ 

ᑐᓐᖓᕕᒋᔭᐅᔪᖅ ᐊᐅᓚᑦᓯᕕᐅᖃᑦᑕᓲᖅ ᓄᓇᐅᑉ ᖄᖓ 
ᐃᔾᔫᑉ (ᖄᖓᓃᑦᑐᓪᓘᓐᓃᑦ) ᒪᓐᖑᑕᕐᓂᖓ ᐊᐅᔭᒃᑯᑦ 
ᐊᒻᒪᓗ ᖁᐊᖃᑦᑕᕐᓂᖓ ᐅᑭᐊᑦᓵᒃᑯᑦ. ᐃᑎᓂᖓ ᓄᓇ 
ᑐᓐᖓᕕᒋᔭᐅᔪᖅ ᐊᔾᔨᒌᓐᖏᑦᑐᖅ ᓄᓇᕗᓕᒫᒥ, ᐊᓪᓛᑦ 
ᓄᓇᓖᑦ ᐃᓗᐊᓐᓂ ᖃᓄᐃᑦᑑᓂᖓᓂᒃ ᒪᓕᑦᓯᒪᔪᖅ 
ᓲᕐᓗ ᐃᔾᔪ ᖃᓄᐃᑦᑑᓂᖓᓂᒃ ᐊᒻᒪᓗ ᓇᓃᓐᓂᖓᓂᒃ 
(ᓲᕐᓗ, ᐅᖓᓯᑦᑎᒋᓂᖓ ᑰᖕᒥᒃ).

ᒪᓐᖑᐸᓪᓕᐊᓂᖓ ᖁᐊᖑᐃᓐᓇᖅᑐᖅ 
ᐊᑯᓂᐅᔪᒧᑦ ᐊᒻᒪᓗ ᐱᕙᓪᓕᐊᖏᓐᓇᕐᓗᓂ 
ᐊᑦᑐᐃᓂᖃᖅᓯᒪᓂᐊᖅᑐᖅ ᐅᑭᐅᖅᑕᖅᑐᒥ 
ᐱᖁᑎᕐᔪᐊᖏᓐᓂᒃ ᓲᕐᓗ ᐃᓪᓗᕐᔪᐊᑦ, ᐊᖅᑯᑎᑦ 
ᐊᒻᒪᓗ ᐊᓯᖏᑦ ᓄᓇᓕᓐᓂ ᐱᖁᑎᕐᔪᐊᓂᒃ. ᑕᒪᓐᓇ 
ᓇᓗᓇᐃᖅᑕᐅᒋᐊᒃᑲᓂᕐᓂᐊᖅᑐᖅ ᐊᕕᑦᑐᖅᓯᒪᓂᖓᓂ 
5, ᐊᑦᑐᖅᑕᐅᑐᐃᓐᓇᕆᐊᖃᕐᓂᐊᖅᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.

ᓯᑯᖃᑦᑕᕐᓂᖓᑕ ᐊᓯᔾᔨᖅᓯᒪᓂᖓ15   
ᐱᓗᐊᕐᔪᐊᕐᒥᔪᖅᑕᐅᖅ ᑕᒪᑦᓱᒧᖓ 
ᐊᓯᔾᔨᐸᓪᓕᐊᓂᐅᔪᒧᑦ ᐅᑭᐅᖅᑕᖅᑐᒥ ᐊᐅᔭᒥ 
ᑐᕙᐅᖃᑦᑕᓲᖅ. ᖃᖓᑦᑕᖅᑎᑕᐅᓯᒪᔪᒃᑯᑦ 
ᐊᔾᔨᓕᐅᒐᒥᓂᐅᔪᓂ ᑕᑯᑦᓴᐅᔪᖅ 
ᖃᐅᔨᓇᑦᓯᐊᖅᑐᓂ ᐊᖏᓂᕆᓯᒪᔭᖓ ᐅᑭᐅᖅᑕᖅᑐᒥ ᑐᕚᓗᐊ 
ᒥᑭᓪᓕᕙᓪᓕᐊᓯᒪᓂᖓᓂᒃ 1978-ᒥᓂᒃ ᐅᑭᐅᑦ ᖁᓕᑦ ᓈᒐᐃᒻᒪᑕ; 
ᓯᕗᓪᓕᖅᐹᒥ ᐊᔾᔨᓕᐅᒐᒥᓂᐅᔪᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ 
ᑲᑎᑕᐅᓯᒪᔪᑦ ᑐᓴᐅᒪᔾᔪᑎᒃᓴᑦ ᐊᑐᐃᓐᓇᕈᓚᐅᖅᓯᒪᒻᒪᑕᓂᒃ. 
ᐊᑦᓯᓂᖅᐹᖑᓚᐅᖅᑐᖅ ᑎᑭᐅᑎᓯᒪᓂᖓ ᐊᐅᔭᒃᑯᑦ 

ᑐᕙᐅᖃᑦᑕᓲᖅ ᐅᓪᓗᒥᒧᑦ ᓯᑉᑎᒻᕙ 
2007-ᒥ. ᐱᔾᔪᑕᐅᓪᓗᐊᑕᖅᑐᖅ 
ᓵᓪᓕᕙᓪᓕᖅᓯᒪᓂᖓ ᑐᕚᓗᒃ 
ᐃᔾᔪᓂᕆᖃᑦᑕᓲᖓ ᐊᒻᒪᓗ ᐊᐅᔭᑐᖃᒃᑯᑦ 
ᑐᕙᐅᑉ ᐅᓕᑦᓯᓯᒪᓂᖓ ᐱᓗᖅᑯᓯᖅᓯᒪᔪᖅ 
ᑐᕙᑐᖄᓗᒃ ᓄᖑᓯᒪᓕᕐᓂᖓᓄᑦ 
ᐃᓇᖏᖅᑕᐅᕙᓪᓕᐊᓪᓗᓂ ᓯᑯᑖᖅᑲᐅᒧᑦ, 
ᓯᑯᓪᓚᑦᑖᖅᓯᒪᓐᖏᓂᖅᓴᒧᑦ. ᐊᑭᒋᓂᐊᖅᑖ 
ᓯᑯᑐᖃᖅ ᒥᑭᓪᓕᕙᓪᓕᐊᓂᖓᓄᑦ 
ᐊᑐᕋᑦᓴᐅᖃᑦᑕᖅᓯᒪᓐᖏᑦᑐᑦ ᐃᒪᐃᑦ 
ᐊᑐᕋᑦᓴᕈᕐᓂᐊᖅᑐᑦ, ᑕᐃᒪᐃᒻᒪᑦ 
ᐊᖏᓕᕙᓪᓖᓂᐊᖅᑐᖅ ᐅᒥᐊᕐᔪᐊᓄᑦ 
ᐃᖏᕐᕋᔭᒐᕐᕕᑦᓴᐅᓂᖓᓂᒃ 
ᐱᕕᑦᓴᖃᕈᑕᐅᑦᓯᐊᓕᕐᓗᓂ, ᐱᔾᔪᑎᒃᓴᓂᒃ 
ᕿᓂᖅᑐᑦ ᐊᒻᒪᓗ ᑭᖑᓂᐊᒍᑦ 
ᓴᓇᕕᐅᕙᓪᓕᐊᖃᑦᑕᓕᕐᓗᓂ15. 

ᐊᑐᕋᑦᓴᐅᓂᖓ ᐊᖏᓕᕙᓪᓕᖅᑎᓪᓗᒍ ᐊᒻᒪᓗ 
ᓴᓇᕕᐅᖃᑦᑕᓕᖅᐸᓪᓕᐊᓂᖓ ᑐᑭᓕᐅᖅᑕᐅᓯᒪᒍᓐᓇᖅᑐᖅ 
ᐅᓗᕆᐊᓇᕐᓂᖅᓴᓂᒃ ᐊᕙᑎᑦᑎᓐᓄᑦ 
ᖃᓄᐃᑦᑐᖃᑲᓪᓚᓐᓂᐅᓴᓂᖅᓴᐅᓗᓂ ᑲᑐᔾᔨᖃᑎᒌᓪᓗᓂ 
ᑲᒪᒋᔭᐅᒐᓱᐊᕆᐊᓕᓐᓂᒃ. 

ᐅᓄᖅᑐᓂᒃ ᐊᓯᖏᓐᓂᒃ ᐊᓯᔾᔨᕐᓂᐅᔪᓂᒃ 
ᓯᑯᖃᑦᑕᕐᓂᖓᓄᑦ ᖃᐅᔨᔪᖃᖅᓯᒪᔪᖅ. ᓲᕐᓗ ᐊᔾᔨᐅᑎᓪᓗᒍ, 
ᓯᑯᓇᓵᕐᓂᖅᓴᐅᖃᑦᑕᓕᕐᓂᖏᑦ ᐃᒪᐅᑯᑖᖃᑦᑕᓕᕐᓂᖏᑦ 
ᐅᓪᓗᕋᓴᐅᓂᖅᓴᓂᒃ ᑕᓰᑦ, 
ᑰᑦ ᐊᒻᒪᓗ ᑕᕆᐅᖅ 
ᐱᕙᓪᓕᐊᑐᐃᓐᓇᖅᑐᖅ 
ᐅᑭᐅᖅᑕᖅᑐᓕᒫᒥ ᓯᑯᖃᑦᑕᕐᓂᖓ 
ᑭᖑᕙᖃᑦᑕᑎᓕᖅᑎᓪᓗᒍ ᐊᒻᒪᓗ 
ᐊᐅᓴᕋᐃᓐᓂᖅᓴᐅᖃᑦᑕᓕᖅᑎᓪᓗᒍ. 
ᖃᐅᔨᔭᐅᕙᓪᓕᐊᑐᐃᓐᓇᕐᒥᔪᖅ 
ᓄᓇᕗᒻᒥ ᓯᕐᒥᖏᑦ 
ᐊᐅᑉᐸᓪᓕᐊᓂᖏᓐᓂᒃ ᐊᒻᒪᓗ 
ᒥᑭᓪᓕᕙᓪᓕᐊᓂᖏᓐᓂᒃ 

ᐃᓚᖏᓐᓂ ᐱᔾᔪᑕᐅᓪᓗᓂ ᐱᖃᓗᔭᐃᑦ ᑲᑕᒐᖃᑦᑕᓕᕐᓂᖏᓐᓄᑦ. 
ᑕᒪᓐᓇ ᓴᖅᑭᕈᑕᐅᔪᓐᓇᖅᑐᖅ ᐊᓯᔾᔨᕈᑕᐅᓗᓂ ᑰᖕᓄᑦ, 
ᐊᑦᑐᐃᓂᖃᕐᓗᓂ ᑖᒃᑯᓇᓐᖔᖅᑐᓂᒃ ᐊᐅᔪᐃᑦᑐᓃᓐᖔᖅᑐᓂᒃ 
ᑰᖕᓄᑦ ᐊᒻᒪᓗ ᑰᒐᓛᓄᑦ. ᐊᑦᑐᖅᑕᐅᓂᕆᔭᖏᑦ 
ᐱᕙᓪᓕᐊᑐᐃᓐᓇᕐᓂᖏᓐᓂᒃ ᓯᕐᒥᓃᓐᖔᖅᑐᑦ ᑰᑦ ᐃᓚᒋᔭᐅᓪᓗᑎᒃ 
ᐊᓯᔾᔨᐸᓪᓕᐊᓂᖏᑦ ᐅᓕᓐᓃᑦ, ᐊᓯᔾᔨᕈᑕᐅᓗᓂ ᑕᕆᐅᖑᓂᖓᓄᑦ 
ᑕᕆᐅᖅ ᐊᒻᒪᓗ ᐃᒥᖅ ᐱᐊᑦᓯᓗᓂ, ᐃᒥᑦᓯᐊᕙᐃᑦ ᐊᓯᔾᔨᕐᓗᑎᒃ, 
ᐊᒻᒪᓗ ᐊᑐᐃᓐᓴᐅᓂᖏᑦ ᐊᒻᒪᓗ ᐱᐅᓂᖏᑦ ᐃᒥᖅᑕᐅᕙᑦᑐᑦ.

ᐆᒪᔪᑦ ᐊᒻᒪᓗ ᐱᕈᖅᑐᑦ ᐊᓯᔾᔨᖅᓯᒪᓂᖏᑦ 9,21

ᓯᓚᐅᑉ ᐊᓯᔾᔨᐸᓪᓕᐊᓂᖓᑦ ᐊᑦᑐᐃᓂᓕᒃ ᐅᑭᐅᖅᑕᖅᑐᒥ 
ᐱᕈᖅᑐᖏᓐᓂᒃ ᐊᒻᒪᓗ ᓂᕐᔪᑎᖏᓐᓂᒃ ᐊᔾᔨᒌᓐᖏᑐᖅᑎᒍᑦ 
ᐊᑦᑐᐃᓂᖃᖅᑐᓂ. ᑕᑯᔭᐅᕌᓂᑦᓯᒪᓕᖅᑐᑦ ᐊᓯᔾᔨᕐᓂᐅᔪᑦ 
ᐊᔾᔨᒌᓐᖏᑦᑐᓂ ᐱᑕᖃᐅᕐᓂᖏᓐᓂ, ᓇᔪᒐᕆᔭᐅᒐᔪᑦᑐᓂ, 
ᐱᑕᓕᒻᒪᕆᐅᕙᓐᓂᐅᔪᓂ, ᓇᑭᓐᖔᖅᓯᒪᓂᖏᑕ 
ᐊᔾᔨᒌᓐᖏᓐᓂᖏᓐᓂ, ᐊᒻᒪᓗ ᐃᓕᖅᑯᓯᖏᓐᓂ ᐅᑎᖅᑕᖅᑐᓂ 
ᐊᒻᒪᓗ ᐅᑎᖅᑕᖏᑦᑑᒐᓗᐊᓂ ᐆᒪᔪᖏᓐᓂ.

ᐃᓘᓐᓈᒍᑦ ᐅᓄᖅᑐᑦ ᐆᒪᔪᖏᑦ ᓄᓇᕗᑦ 
ᐅᓄᖅᓯᕙᓪᓕᐊᑐᐃᓐᓇᕐᓂᐊᕋᓱᒋᔭᐅᔪᑦ ᖃᓪᓗᓈᓃᓐᖔᖅᑐᑦ 
ᐆᒪᔪᑦ ᑕᒪᐅᖓ ᓄᑦᑎᐸᓪᓕᐊᓕᖅᑎᓪᓗᒋᑦ ᐅᑭᐅᖅᑕᖅᑐᒧᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᒫᓐᓴ ᐅᑭᐅᖅᑕᖅᑐᒥ 
ᐆᒪᔪᖏᑦ ᐊᓯᔾᔨᕐᓂᐅᔪᓂᒃ ᑕᑯᓂᐊᖅᑐᑦ ᓇᔪᒐᕆᖃᑦᑕᓲᒥᓂ 
ᐃᓚᒋᔭᐅᓪᓗᑎᒃ ᓄᑖᑦ ᐱᕈᖅᑐᑦ, ᒥᑭᓂᖅᓴᐅᓕᕐᓂᖓ 
ᓯᑯᓯᒪᓂᐅᔪᖅ ᐅᓕᑦᓯᓯᒪᓂᖓ, ᐊᓯᔾᔨᕐᓂᐅᔪᑦ ᐊᐱᖃᑦᑕᕐᓂᖓᑕ, 
ᐊᓯᔾᔨᕐᓂᐅᔪᑦ ᑕᕆᐅᖅ ᑕᕆᐅᖑᖃᑦᑕᓲᖑᓂᖓᑕ ᐊᒻᒪᓗ 
ᐱᕙᓪᓕᖅᓯᒪᓂᖓᓂᒃ ᐊᕕᑎᕐᓇᕈᑕᐅᕙᑦᑐᑦ. ᑕᒪᓐᓇ 
ᐊᑦᑐᐃᓂᖃᑐᐃᓐᓇᕆᐊᖃᕐᓂᐊᖅᑐᖅ ᐆᒪᔪᑦ ᐅᓄᕐᓂᖏᓐᓂᒃ 
ᐊᒻᒪᓗ ᐱᑕᖃᓲᖑᓂᖏᓐᓂᒃ.

ᓲᕐᓗ ᐊᔾᔨᐅᑎᓪᓗᒍ, ᓇᓄᐃᑦ ᓯᓚᑐᔪᕐᔪᐊᒻᒪᕆᐊᓘᒐᒥᒃ 
ᐊᒻᒪᓗ ᓱᖏᐅᑎᓴᕋᐃᑦᑐᑎᒃ ᕿᓚᒥᐊᓗᒃ ᐊᓯᔾᔨᕐᓂᐅᔪᓄᑦ. 
ᐊᓐᓇᓯᒪᒍᓐᓇᖅᓯᒪᔪᑦ ᐊᔾᔨᒌᓐᖏᑐᕐᔪᐊᕌᓗᓐᓂ 
ᓯᓚᐅᑉ ᐊᓯᔾᔨᖅᓯᒪᓕᕐᓂᖓᑕ ᐊᐅᓚᑕᖏᓐᓄᑦ 
ᑭᖑᓂᖔᑦᑎᓐᓂ, ᑕᐃᒫᑦᑕᐅᖅ ᓱᖏᐅᑎᔭᓐᓂᕐᒥᓄᑦ 
ᓱᖏᐅᑎᓂᐅᓴᑐᐃᓐᓇᓂᐊᕐᒥᔪᑦ ᖃᓄᐃᑦᑑᒐᓗᐊᖅᐸᑕ 
ᐊᓯᔾᔨᕈᑕᐅᓂᐊᕋᓱᒋᔭᐅᔪᑦ. ᑭᓯᐊᓂᓕ ᐃᒪᐃᑐᐃᓐᓇᕆᐊᖃᕐᒥᔪᑦ 
ᐊᓯᔾᔨᕐᓗᑎᒃ ᑎᑭᐅᑎᖃᑦᑕᕐᕕᒋᓲᖏᓐᓄᑦ ᓇᓄᖃᖃᑦᑕᓕᕐᓗᓂ 
ᐊᒻᒪᓗ ᖃᓄᐃᓐᓂᖏᓐᓄᑦ. ᐃᓚᖏᑦ ᖃᐅᔨᓂᐊᖅᑐᑦᓴᐅᔪᑦ 
ᐃᑯᓪᓚᐅᒥᓂᖏᓐᓂᒃ ᓇᓄᖃᖃᑦᑕᓲᖑᓂᖓᑕ 
ᐅᕝᕙᓘᓐᓃᑦ ᐊᓪᓛᑦ ᐱᑕᖃᕈᓐᓃᓯᐊᒻᒪᕆᓪᓗᑎᒃ 

ᖃᐅᔨᒪᕖᑦ?

ᐅᕙᑦᓯᐊᕈᓐᓂᓴᓂᒃ ᑕᕆᐅᖅ 
ᓯᑯᖃᑦᑕᕐᓂᒥᓂᖓᓂᒃ 
ᖃᐅᔨᔾᔪᑎᒃᓴᖅᑕᓕᒃ ᑲᑎᑕᐅᓯᒪᒧᓂᒃ 
ᐊᔾᔨᐅᖏᑦᑐᓂᒃ ᐃᑲᔪᖅᓯᒪᒍᓐᓇᖅᑐᓂᒃ. 
ᐃᓚᒋᔭᐅᓪᓗᑎᒃ ᐊᕐᕖᑦ 
ᓴᐅᓂᒥᓂᖏᓐᓂᒃ ᓄᓇᓂ 
ᓄᓇᒋᔭᐅᕙᑦᑐᒥᓂᕐᓂᒃ ᑑᓕᓄᑦ16. 
ᐅᑭᐅᖏᑦ ᐊᒻᒪᓗ ᐱᑕᖃᕐᓂᖓᒍᑦ 
ᓴᐅᓃᑦ ᓴᖅᑭᐅᒪᒍᑕᐅᔪᑦ 
ᐊᓯᔾᔨᐸᓪᓕᐊᓯᒪᓂᖓᓂ ᑕᕆᐅᖅ 
ᓯᑯᖃᑦᑕᖅᓯᒪᓂᖓᓂᒃ ᐊᒻᒪᓗ 
ᐃᓄᖃᖃᑦᑕᖅᓯᒪᓂᖓᓂ ᐅᑭᐅᖅᑕᖅᑑᑉ 
ᓱᓪᓗᐊᓗᐊ.

ᐱᖃᓗᔭᐃᑦ 
ᓯᖁᑦᑎᕐᓂᖏᑦ

ᐱᖃᓗᐃᔭᐃᑦ ᓯᖁᑦᑎᕐᓂᖏᑦ 
ᕿᓚᒥᑲᓪᓛᓗᒃ ᓱᑲᑦᑐᐊᓗᒻᒥᒃ 
ᐊᒻᒪᓗ ᓯᖁᑦᑎᕐᓂᖏᑦ ᓯᑯᑦ 
ᐱᖃᓗᔭᓂᒃ, ᐊᐅᔪᐃᑦᑐᓂᒃ 
ᐅᕝᕙᓘᓐᓃᑦ ᓇᖕᒥᓂᖅ 
ᐱᖃᓗᔭᓂᒃ ᓇᖕᒥᓂᖅ. 

“ᑲᑉᐱᐊᓱᖃᑦᑕᓂᖅᓴᐅᓕᖅᑐᖓ ᓯᑯᒥ ᖃᐅᔨᒪᒍᓐᓃᕋᑦᑕ 
ᐃᖏᕐᕋᕕᑦᓴᐅᓪᓗᓂ ᐊᑦᑕᓇᖃᑦᑕᓚᐅᓐᖏᑦᑑᒐᓗᐊᑦ 
ᐊᑦᑕᓇᑐᐃᓐᓇᕆᐊᖃᓕᕐᓂᖏᓐᓂᒃ. ᐊᑦᑕᓇᖅᑐᖃᐅᓕᕐᒪᑕ ᑕᕆᐅᖅ 
ᓯᑯᖓᓂ ᐊᒻᒪᓗ ᑕᓯᑦ ᓯᑯᐊᖅᓯᒪᓂᖏᓐᓂᑦᑕᐅᖅ.”

- ᔮᓂ ᖃᕆᑕ - ᐃᓄᐃᑦ ᖃᐅᔨᒪᔭᑐᖃᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓄᓇᕗᒻᒥ-ᑭᕙᓪᓕᕐᒥ, ᓄᓇᕗᑦ

“ᓇᓗᓇᖅᓯᕙᓪᓕᐊᑐᐃᓐᓇᖅᑐᖅ ᐃᒪᐃᓛᕐᓂᖓᓂᒃ ᐅᖃᐅᓯᕆᓇᓱᐊᕆᐊᖓ; 
ᐱᔾᔪᑎᒋᓪᓗᒍ ᑕᑯᑦᓴᐅᔪᒃᑯᑦ ᖃᓄᐃᓐᓂᖓᒍᑦ ᓇᓕᖅᑯᑦᓯᖃᑦᑕᕈᓐᓃᕐᒪᑦ 
ᖃᐅᔨᒪᔭᐅᔪᓂᒃ ᐃᓄᖕᓄᑦ ᓱᖏᐅᑎᓯᒪᔪᓄᑦ ᓯᓚᒥᒃ ᒪᓕᖃᑦᑕᓲᓄᑦ 
ᑕᒪᒃᑯᓂᖓ ᑕᑯᑦᓴᐅᓂᖏᓐᓂᒃ.”
 
- ᓴᐃᑐᑭ ᔫᒥ – ᐃᓄᐃᑦ ᖃᐅᔨᒪᔭᑐᖃᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓄᓇᕗᒻᒥ-ᕿᑭᖅᑖᓘᑉ ᓂᒋᐊᓂ, ᓄᓇᕗᑦ 

“ᖃᐅᔨᒪᓇᕈᓐᓃᖅᑐᖅ [ᑕᒪᓐᓇ] ᓯᓚ ᖃᓄᐃᓐᓂᐊᕐᓂᖓᓂᒃ. 
ᓇᓗᓇᖅᓯᓯᒪᓕᖅᑐᖅ ᐅᓪᓗᒥᐅᔪᖅ”.

- ᐹᐱ ᐊᐅᒎᓇ - ᐃᓄᐃᑦ ᖃᐅᔨᒪᔭᑐᖃᖏᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ-ᕿᑎᕐᒥᐅᓂ, ᓄᓇᕗᑦ

“ᖃᐅᔨᒪᖃᑦᑕᓚᐅᕋᓗᐊᕋᑦᑕ ᓯᓚᖓ ᐃᒪᐃᓛᕐᓂᐊᕐᓂᖓᓂᒃ 
ᓇᑭᓐᖔᕐᓂᖓᓂᒃ ᐊᓄᕆᐅᑉ ᐊᒻᒪᓗ ᓄᕗᔭᑎᒍᑦ. 
ᖃᐅᔨᒪᒍᓐᓇᖃᑦᑕᓚᐅᖅᑐᒍᑦ ᓇᑭᑦ ᐊᓄᕌᓚᕐᓂᖓᓂᒃ ᐅᕝᕙᓘᓐᓃᑦ 
ᓯᓚᑦᓯᐊᖑᓛᕐᒪᖔᖅ ᖃᐅᖓᓂ. ᒫᓐᓇᓕ ᖃᐅᔨᒪᓇᕈᓐᓃᖅᑐᖅ 
ᓇᑭᓐᖔᓛᕐᒪᖔᖅ ᐊᓄᕆ ᐊᒻᒪᓗ ᖃᓄᑎᒋ ᐊᓄᕌᓛᕐᒪᖔᖅ.” 

- ᐅᑭᐅᖅᑕᖅᑐᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᑕᑯᓐᓇᖅᑕᐅᓂᖓ - 
ᑭᕙᓪᓕᖅ

(ᓇᓄᐃᑦ ᐅᐸᖃᑦᑕᓚᐅᖅᑕᕋᓗᐊᒥᓅᕈᒪᐃᕐᓂᖏᓐᓄᑦ) 
ᐅᖅᑰᓗᐊᕐᓂᖓᓂ. ᐊᓯᖏᑦᑕᐅᖅ ᐅᓄᖅᓯᕙᓪᓕᕐᓂᖏᓐᓂᒃ 
ᓇᓄᖃᖃᑦᑕᓚᐅᓐᖏᑦᑑᒐᓗᐊᓂᒃ ᖃᐅᔨᓂᐊᖅᑐᑦᓴᐅᕗᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐱᔾᔪᑎᖃᕐᓗᑎᒃ 
ᐱᐅᓂᖅᓴᐅᔪᓃᒋᐊᖃᑦᑕᓂᐊᕐᒪᑕ ᓇᓄᐃᑦ 
ᓇᔪᒐᕆᖃᑦᑕᓂᐊᖅᑕᒥᓂ ᒥᑭᓪᓕᕙᓪᓕᐊᓂᖓᓄᑦ ᑐᕙᑐᖃᖅ. 
ᐊᓯᖏᓐᓂᓕ, ᓇᓄᐃᑦ ᐅᓄᕐᓂᖏᑦ ᐊᒻᒪᓗ ᓇᓄᐃᑦ 
ᐃᕐᓂᐅᖃᑦᑕᕐᓂᖏᑦ ᑕᐃᒪᐃᑐᐃᓐᓇᕋᔭᖅᑐᑦᓴᐅᔪᓪᓕ.

ᓂᕐᔪᑏᑦ ᑕᐃᒪᓐᖓᓕᒫᖅ ᐊᒻᒪᓗ ᓱᓕ ᐅᓪᓗᒥᒧᑦ ᐱᖕᒪᕆᐊᓘᒻᒪᑦ 
ᐱᖅᑯᓯᖏᓐᓄᑦ, ᐃᓕᖅᑯᓯᖏᓐᓄᑦ, ᒪᑭᒪᔾᔪᑎᖏᓐᓄᑦ ᐊᒻᒪᓗ 
ᓂᕿᒋᔭᐅᓪᓗᑦ ᓄᓇᕗᒻᒥᐅᓄᑦ. ᐱᖕᒪᕆᐊᓘᓂᐊᖅᑐᖅ ᓄᓇᕗᒻᒧᑦ 
ᖃᐅᔨᓴᖅᑕᐅᒻᒪᕆᖃᑦᑕᕆᐊᖃᕐᓂᖏᑦ ᓂᕐᔪᑎᖁᑎᕗᑦ 
ᐊᒻᒪᓗ ᐋᖅᑭᒋᐊᕆᖃᑦᑕᕐᓂᖅ ᓂᕐᔪᑎᓄᑦ ᐊᐅᓚᑦᓯᔾᔪᑏᑦ 
ᐊᐅᓚᑕᐅᓂᖏᓐᓂᒃ ᒪᓕᓪᓗᒋᑦ. 

IV. ᐃᓄᐃᑦ ᖃᐅᔨᒪᔭᑐᖃᖏᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ17-20

ᐃᓄᐃᑦ ᖃᐅᔨᒪᔭᑐᖃᖏᑦ, ᐊᐅᓚᑦᓯᒍᓯᖏᑦ ᐃᓄᐃᑦ 
ᐱᖅᑯᓯᕐᒥᒍᑦ ᖃᐅᔨᒪᓂᖏᑦ ᐊᒻᒪᓗ ᐱᖕᒪᕆᐅᔪᖁᑎᒋᔭᖏᑦ 
ᐃᓅᓯᕐᒥᓂ, ᑕᕝᕙᓐᖔᖅᓯᒪᔪᖅ ᐊᑯᓂᐊᓗᒃ ᐊᒻᒪᓗ 
ᐃᓚᖃᐃᓐᓇᖅᓯᒪᓂᕐᒥᓂᒃ ᓄᓇᒥ ᐊᒻᒪᓗ ᐊᕙᑎᒥᒃ. ᐱᕕᒃᓴᐅᔪᖅ 
ᐊᔪᖅᓴᓇᓐᖏᑦᑐᒥᒃ ᐊᒻᒪᓗ ᓇᓗᓇᐃᖅᓯᒪᔪᒥᒃ ᑕᑯᓐᓇᖅᑕᖓ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐊᒻᒪᓗ ᓱᖏᐅᑎᕙᓪᓕᐊᓇᓱᐊᕐᓂᕐᒥᒃ, 
ᐊᒻᒪᓗ ᐊᑐᐃᓐᓇᖃᖅᑐᑎᒃ ᐃᓗᓂᖏᓐᓂᒃ ᐃᑲᔫᑎᒃᓴᓂᒃ 
ᑐᑭᓯᒍᑎᒃᓴᐅᔪᓐᓇᖅᑐᓂᒃ ᖃᓄᖅ ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐊᑦᑐᐃᓂᖃᕐᓂᐊᕐᓂᖓᓂᒃ ᐃᓄᐃᑦ ᐃᓕᖅᑯᓯᖓᓂᒃ, ᓄᓇᓕᖏᓐᓂ, 
ᐊᒻᒪᓗ ᑭᒃᑯᐃᓐᓇᕐᓂᒃ.

ᐊᐱᖅᓱᖅᑕᐅᖃᑦᑕᖅᓯᒪᓂᖏᑦ ᐃᓐᓇᐃᑦ, ᐊᖑᓇᓱᑦᑏᑦ ᐊᒻᒪᓗ 
ᓄᓇᓖᑦ ᐃᓄᖏᑦ ᐃᓚᒋᐊᕈᑕᐅᓯᒪᔪᑦ ᐊᒻᒪᓗ ᐱᕚᓪᓕᕈᑕᐅᓯᒪᔪᑦ 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑕ ᖃᐅᔨᓴᕈᑎᒥᓂᖏᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. ᐃᓄᐃᑦ ᑕᑯᓯᒪᔭᖏᑦ ᐊᑐᕐᓂᓕᒻᒪᕆᐅᓯᒪᕗᑦ 
ᑐᓴᐅᒪᔾᔪᑎᒃᓴᐅᓪᓗᑎᒃ ᑕᕝᕙᓂᑦᓴᐃᓇᐅᓐᖏᑦᑐᖅ ᖃᖓᐅᓕᕋᐃᒻᒪᑦ 
ᐊᔾᔨᒌᓐᖏᑦᑐᓂ ᓇᓗᓇᐃᖅᓯᒪᔭᐅᔪᓂ ᐊᒻᒪᓗ ᓇᓗᓇᐃᖅᓯᓯᒪᓂᖏᑦ 
ᖃᓄᐃᓐᓂᕆᔭᐅᓯᒪᔪᑎᒍᑦ ᐅᔾᔨᓇᖅᑐᒻᒪᕆᐊᓗᒻᒥᒃ ᐃᑲᔫᑎᓯᒪᕗᑦ 
ᑐᑭᓯᒪᔭᑦᑎᓐᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ.

ᐅᖃᐅᓯᕆᔭᐅᓕᖅᑭᑦᑖᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦᒍᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐃᓚᒋᔭᐅᓪᓗᑎᒃ:

• ᓯᑯᖃᑦᑕᕐᓂᖓ ᐋᓪᓚᐅᓕᖅᑐᖅ; ᓯᑯᖓ ᓵᓐᓂᖅᓴᐅᓕᖅᑐᖅ, 
ᓯᑯᓇᓵᖃᑦᑕᖅᑐᓂ ᐊᐅᓵᓕᖃᑦᑕᓕᖅᑐᖅ. ᑕᐃᒫᑦᓴᐃᓐᓇᒐᓚᒃ 
ᖃᐅᔨᔭᐅᓯᒪᒻᒥᔪᑦ ᑕᓰᑦ ᓯᑯᐊᖃᑦᑕᕐᓂᖏᓐᓂᒃ.

• ᐊᓂᐅᕙᐃᑦ (ᐊᓂᐅᕙᐃᑦ ᐊᐅᔪᐃᑦᑐᑦ) ᒥᑭᓪᓕᕙᓪᓕᐊᔪᑦ. 
ᓯᓚᓗᓐᓂᖅᓴᐅᖃᑦᑕᓕᖅᑐᖅ, ᐊᒻᒪᓗ ᐊᐱᖃᑦᑕᕐᓂᖓ 
ᓯᑯᖃᑦᑕᕐᓂᖓ ᑭᖑᕙᖓᓕᖅᑐᖅ ᐊᕐᕌᒍᒥ ᐊᒻᒪᓗ 
ᐊᐅᓵᓕᓂᖅᓴᐅᖃᑦᑕᓕᖅᑐᓂ.

• ᓯᓚᖓ ᓇᓚᐅᑦᓵᕋᑦᓴᐅᒍᓐᓃᖅᑐᖅ. ᐊᓯᔾᔨᖃᑦᑕᕐᓂᖓ 
ᓱᑲᓐᓂᖅᓴᐅᓕᖅᑐᖅ ᑕᐃᑦᓱᒪᓂᓂᒃ ᓯᓚᕐᓂᓪᓗᓕᖃᑦᑕᓕᖅᑐᖅ 
ᑕᕝᕙᓴᐃᓐᓇᖅ ᓂᕆᐅᓇᓐᖏᑦᑐᒥᒃ.

• ᑎᓂᑎᓐᖓᓂᖅᓴᐅᓕᖅᑐᖅ ᐃᒪᐃᑦ ᑲᑕᑉᐸᓕᖅᓯᒪᔪᑦ, 
ᐱᔭᕆᐊᑐᔪᒻᒪᕆᐅᓕᖅᑐᖅ ᐊᔪᕐᓇᓕᖅᑐᓘᓐᓃᑦ ᐃᓚᖓᒍᑦ 

ᐃᖏᕐᕋᓇᓱᐊᕐᕕᒋᒋᐊᖓ ᐅᒥᐊᖅᑐᕐᓗᓂ ᐃᓚᖏᓐᓂ.

• ᐅᖅᑰᓂᖅᓴᐅᓕᖅᑐᖅ ᓯᓚᖓ ᐊᕐᕌᒎᑉ ᐃᓗᓕᒫᖓᓂ.

• ᐆᒪᔪᑦ ᑕᒫᓂᒥᐅᑕᐅᓐᖏᑦᑐᑦ ᑕᑯᔭᐅᖃᑦᑕᖅᓯᒪᓕᖅᑐᑦ.

• ᓄᓇᖓ ᖃᐅᔨᔭᐅᓯᒪᓕᖅᑐᖅ ᐸᓂᕐᓂᖅᓴᐅᓂᖓᓂᒃ ᐊᒻᒪᓗ 
ᑐᓐᖓᕕᒋᔭᐅᔪᓐᓴᕐᓂᖓ ᖁᐊᖑᐃᓐᓇᕐᓂᖓ ᐊᓯᔾᔨᐸᓪᓕᐊᔪᖅ.

•	ᓯᕕᑐᑎᒋᓂᖏᑦ ᐊᒻᒪᓗ ᖃᖓᐅᓕᕋᐃᒻᒪᑦ ᐃᓄᐃᑦ 
ᐃᓕᖅᑯᓯᖓᒍᑦ ᐱᖅᑯᓯᕆᓲᖏᑦ 

V. ᐊᑦᑐᖅᑕᐅᑐᐃᓐᓇᕆᐊᓖᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ 

ᐅᖅᑰᓯᕙᓪᓕᐊᔪᖅ ᐅᑭᐅᖅᑕᖅᑑᑉ ᓯᓚᖓ ᐱᐅᔪᓂᒃ 
ᐱᐅᓐᖏᑦᑐᓂᓪᓗ ᓴᖅᑭᕈᑕᐅᒍᓐᓇᖅᑐᖅ ᑖᒃᑯᓄᖓ 
ᐊᕙᑎᒧᑦ, ᒪᑭᒪᔾᔪᑎᓄᑦ, ᐊᒻᒪᓗ ᐃᓅᓯᖃᑦᓯᐊᕆᐊᖃᕐᓂᕐᒧᑦ 
ᖃᓄᐃᓐᖏᓯᐊᖅᑐᒥᒃ ᐃᓄᖏᓐᓄᑦ ᐅᑭᐅᖅᑕᖅᑑᑉ. 
ᓲᕐᓗ ᐊᔾᔨᐅᑎᓪᓗᒍ, ᒥᑭᓪᓕᕙᓪᓕᖅᓯᒪᓂᖓ ᐊᕐᕌᒍᒥ 
ᓯᑯᓂᐅᕙᑦᑐᖅ ᐊᒻᒪᓗ ᑐᕙᑐᖃᑦ ᐱᕙᓪᓕᕈᑕᐅᓂᐊᖅᑐᑦ 
ᐅᒥᐊᕐᔪᐊᑕᐅᖃᑦᑕᕐᓂᖓᓄᑦ ᐅᑭᐅᖅᑕᖅᑐᒥ ᐃᑭᕋᓴᖏᑦ, 
ᐃᓚᒋᔭᐅᓪᓗᓂ ᐅᑭᐅᖅᑕᖅᑑᑉ ᓱᓪᓗᐊᓗᐊ. ᑕᒪᓐᓇ 
ᓴᖅᑭᕈᑕᐅᑐᐃᓐᓇᕆᐊᖃᕋᓗᐊᕆᓪᓗᓂ ᒪᑭᒪᔾᔪᑎᑎᒍᑦ 
ᐱᕚᓪᓕᕈᑎᒃᓴᐅᔪᓄᑦ, ᐊᖏᓪᓕᕙᓪᓕᕈᑕᐅᔪᓐᓇᕐᒥᔪᖅ 
ᐅᓗᕆᓇᕈᓐᓇᖅᑐᓄᑦ ᐃᑭᕋᓴᓐᓂ ᓱᕈᓐᓇᖅᑐᓄᑦ ᐅᖅᓱᐊᓗᐃᑦ 

ᐊᒻᒪᓗ ᐆᓐᓇᖅᑐᐃᑦ ᑯᕕᖃᑦᑕᓕᖅᐸᑕ. ᐅᓄᖅᓯᕙᓪᓕᕐᓗᑎᒃ 
ᓄᓇᒥᒃ ᐊᑐᖅᑐᑦ ᑲᒪᕕᒋᔭᐅᔪᓂ ᐊᒻᒪᓗ ᐱᔪᒪᓕᖅᐸᓪᓕᐊᓂᖏᑦ 
ᓄᓇᒥᐅᑕᕐᓂᒃ, ᓱᓕ ᐃᓄᖏᓐᓄᑦ ᐅᓄᖅᓯᕙᓪᓕᕈᑕᐅᓂᐊᕐᒥᔪᖅ 
ᐊᒻᒪᓗ ᐊᖏᓪᓕᕙᓪᓕᕐᓂᖓᓄᑦ ᒪᑭᒪᔾᔪᑏᑦ ᑐᑭᓕᒃ 
ᐋᖅᑭᑦᓯᒪᑦᓯᐊᖅᑐᒥᒃ ᐸᕐᓇᐅᓯᐅᖅᓯᒪᔭᕆᐊᖃᕐᓂᐊᖅᑐᑦ ᐊᕙᑎ 
ᐊᑐᖅᑕᐅᖏᓐᓇᕈᓐᓇᕈᑎᒃᓴᖓᓂᒃ ᓯᕗᓂᑦᑎᓐᓂ. 

ᐃᓕᖅᑯᓯᖅ, ᐃᓗᓯᖅ ᐊᒻᒪᓗ 
ᖃᓄᐃᓐᖏᓯᐊᕐᓂᖅ 17-24
ᐅᑭᐅᕋᓴᔾᔪᐊᕌᓗᓐᓂ, ᐃᓄᐃᑦ ᑕᐃᒪᓐᖓᓕᒫᖅ ᑲᓲᒪᑦᓰᓇᖅᓯᒪᕗᑦ 
ᓯᑯᒥᒃ (ᓯᑯ), ᓄᓇ (ᓄᓇ), ᕿᓚᒃ (ᕿᓚᒃ), ᐊᒻᒪᓗ ᐆᒪᔪᓂᒃ 
(ᐆᒪᔪᑦ). ᐃᓄᐃᑦ ᑕᑎᖃᐃᓐᓇᖅᓯᒪᕗᑦ ᓴᓇᑐᓂᕐᒥᓄᑦ ᓄᑖᓂᒃ 
ᐊᓐᓇᐅᒪᒐᓱᐊᕐᓂᕐᒧᑦ ᐊᔪᕈᓐᓃᐸᓪᓕᐊᓪᓗᒋᑦ ᐊᑐᕋᑦᓴᒥᓂᒃ 
ᓱᖏᐅᔾᔨᕙᑦᑐᑎᒃ ᐊᑐᓯᖃᑦᑕᖅᓱᒋᑦ ᐊᔾᔨᐅᖏᑦᑐᒥᒃ ᓯᓚᒧᑦ 
ᐊᒻᒪᓗ ᓯᓚᖓᓄᑦ ᐅᑭᐅᖅᑕᖅᑑᑉ. ᓱᑲᑦᑐᐊᓗᒻᒥᒃ ᐊᕙᑎ 
ᐊᓯᔾᔨᐸᓪᓕᐊᓂᖃᐃᓐᓇᓂᐊᖅᑐᖅ ᐊᑦᑐᐃᓂᖃᕐᓂᐊᖅᑐᒥᒃ 
ᐃᓄᐃᑦ ᐃᓕᖅᑯᓯᖓᓂᒃ, ᐊᒻᒪᓗ ᖃᓄᐃᓐᖏᑦᓯᐊᕐᓂᖏᓐᓂᒃ 
ᐊᒻᒪᓗ ᐃᓗᓯᖏᓐᓂᒃ ᓄᓇᕗᒻᒥᐅᓕᒫᑦ.

ᐱᖕᒪᕆᐅᕗᖅ ᐃᓕᓴᖅᓯᐅᒪᔭᕆᐊᖃᕐᓂᖅ ᓄᓇᕗᒻᒥᐅᑦ 
ᐱᔭᕐᓂᖏᑦᑐᒦᓐᓂᖏᓐᓂᒃ ᐃᓅᓯᕐᒧᑦ ᐊᕙᑎᒧᓪᓗ 
ᐊᐅᓚᓂᖓᓂ. ᓯᓚᐅᑉ ᐊᓯᔾᔨᐸᓪᓕᐊᓂᖓ ᐋᖅᑭᒐᑦᓴᐅᖏᓪᓚᖅ 
ᐅᖓᓯᑦᑐᒥᐅᑕᐅᓗᓂ. ᓄᓇᓖᑦ ᐊᑐᖃᑦᑕᕈᓐᓇᖅᓯᖃᑦᑕᕐᓂᖏᑦ 
ᐊᒻᒪᓗ ᓱᖏᐅᑎᕙᓐᓂᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑭᒡᓕᖃᕐᓂᐊᖅᑐᑦ ᐅᓄᖅᑐᑎᒍᑦ ᑲᓲᒪᒍᑕᐅᕙᑦᑐᓄᑦ 
ᐊᑐᖅᑕᐅᔭᕆᐊᓕᓐᓄᑦ ᓲᕐᓗ ᐃᓪᓗᐃᑦ, ᐊᔪᖅᓴᕐᓂᖅ, 
ᓂᕆᔭᑦᓴᖃᑦᓯᐊᕐᓂᖅ, ᐅᖃᐅᓯᖅ, ᐅᓪᓗᒥᓯᐅᑏᑦ, ᐊᒻᒪᓗ 
ᐃᓕᖅᑮᓪᓕᕙᓪᓕᐊᓂᖏᓐᓄᑦ ᐱᖅᑯᓯᕐᒥᒍᑦ ᐊᑐᖃᑦᑕᖅᓯᒪᔭᖏᑦ 
ᓄᓇᒦᓪᓗᓂ ᐊᔪᓐᖏᓐᓂᐅᒋᐊᓖᑦ. ᑕᒪᒃᑯᐊᓕᒫᑦ ᐱᔾᔪᑎᒻᒪᕆᐅᔪᑦ 
ᑐᕋᐃᓐᓇᖅᑐᒥᒃ ᐊᑦᑐᐃᓂᓖᑦ ᐋᖅᑭᐅᒪᑎᑕᐅᔾᔪᑎᖏᓐᓄᑦ 
ᐃᓄᐃᑦ ᐃᓕᖅᑯᓯᖓᓄᑦ ᓇᓗᓇᐃᖅᓯᒪᔾᔪᑕᐅᔪᓂᒃ, ᐊᒻᒪᓗ 
ᐃᓗᓯᖏᓐᓂᒃ ᖃᓄᐃᓐᖏᑦᓯᐊᕈᑎᒃᓴᖏᓐᓄᓪᓗ ᓄᓇᕗᒻᒥᐅᑦ.

ᐱᖅᑯᓯᑐᖃᒃᑯᑦ ᐊᐅᓚᓂᕆᔭᐅᓲᑦ 17-24
ᐊᑦᑐᖅᑕᐅᓂᕆᔭᖏᑦ ᐱᖅᑯᓯᐅᔪᒃᑯᑦ ᐊᐅᓚᓂᕆᔭᐅᔪᑦ 
ᐱᔾᔪᑕᐅᔪᑦ ᐃᓗᓯᕐᒧᑦ ᖃᓄᐃᓐᖏᑦᓯᐊᕐᓂᖏᓐᓄᓪᓗ ᓄᓇᕗᑦ 
ᓄᓇᓕᖏᓐᓄᑦ, ᐃᓚᒌᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ. ᐅᓄᖅᑐᑦ 
ᓄᓇᕗᒻᒥᐅᑦ ᓱᓕ ᑕᑎᖃᐃᓐᓇᖅᑐᑦ ᐊᖑᓇᓱᓐᓂᕐᒥᒃ, 
ᐃᖃᓪᓕᐊᓂᕐᒥᒃ ᐊᒻᒪᓗ ᑲᑎᖅᓱᐃᓂᕐᒥᒃ ᐃᑲᔫᑎᒃᓴᓂᒃ 
ᐃᖕᒥᓐᓄᑦ ᐊᒻᒪᓗ ᓄᓇᓖᑦ ᒪᑭᒪᔾᔪᑎᖏᓐᓄᑦ ᓄᓇᒥᓐᓂ. 
ᓄᓇᓖᑦ ᐊᖑᓇᓱᖃᑦᑕᕈᓯᖏᑦ ᐊᒻᒪᓗ ᖃᖓᒃᑯᑦ 
ᐱᕕᖃᕐᕕᒋᖃᑦᑕᖅᓯᒪᔭᖏᑦ ᐋᖅᑭᒋᐊᖅᑕᐅᕌᓂᑦᓯᒪᓕᖅᑐᑦ, 
ᐊᒻᒪᓗ ᓄᑕᑦ ᐃᓱᕐᕆᐅᑏᑦ ᓱᖏᖅᓲᑕᐅᕙᓐᓂᖏᑦ 
ᐱᕙᓪᓕᐊᑐᐃᓐᓇᖅᐳᖅ.

ᐃᓄᐃᑦ ᐃᓐᓇᖏᑦ, ᐱᖅᑯᓯᕐᒥᒍᑦ 
ᓱᖏᖅᓲᑎᒋᔭᐅᖃᑦᑕᖅᓯᒪᓂᖏᑦ ᐊᔪᓐᖏᓐᓂᕆᔭᖏᓐᓄᑦ 
ᖃᓄᐃᓐᓂᐊᕐᓂᖓᓂᒃ ᓯᓚᐅᑉ ᐅᖃᕈᓐᓇᖃᑦᑕᖅᓯᒪᓂᖏᑦ, 
ᑕᑯᖃᑦᑕᖅᓯᒪᓕᖅᑐᑦ ᐊᓯᔾᔨᖅᓯᒪᔪᓂᒃ ᓄᕗᔭᓂᒃ ᐊᒻᒪᓗ 
ᐊᓄᕇᑦ ᓇᑭᓐᖔᕐᓂᖏᓐᓂᒃ.  ᑕᑯᖃᑦᑕᖅᓯᒪᓕᖅᑐᑦ 
ᐃᓚᖓᒍᑦ ᓯᓚᒥᓂᒃ ᐊᒻᒪᓗ ᓯᓚᒨᖓᔪᓂᒃ ᖃᐅᔨᒪᓂᕐᒥᓂᒃ 
ᐃᕕᖅᑎᓯᒪᓐᖏᑦᓯᐊᖃᑦᑕᖅᓯᒪᓕᕐᓂᖏᓐᓂᒃ ᒫᓐᓇ 
ᑕᑯᓐᓇᖃᑦᑕᖅᑕᒥᓂᒃ ᓯᓚᐅᑉ ᖃᓄᐃᓐᓂᖏᓐᓂᒃ ᐊᒻᒪᓗ 
ᖃᓄᐃᓕᕙᓪᓕᐊᓂᖏᓐᓂᒃ. ᐃᒪᐃᓛᕐᓂᐊᕋᓱᒋᑦᓯᓂᕐᒧᑦ ᓯᓚᖓᑕ 
ᖃᓄᐃᓐᓂᐊᕐᓂᖓᓂᒃ ᐊᒻᒪᓗ ᓯᓚᒥᒃ ᐱᕙᓪᓕᐊᑐᐃᓐᓇᖅᑐᖅ 
ᐅᓗᕆᐊᓇᖅᑐᒧᑦ ᑎᑭᓪᓚᑎᖃᑦᑕᓂᕐᒥᒃ ᐃᖏᕐᕋᓗᓂ ᓄᓇᒥ. 
ᓇᓗᓇᖅᓯᓯᒪᓂᖓᓄᑦ ᐊᔪᕐᓇᑐᖅᓯᐅᕈᑎᒋᒻᒥᔭᖓ ᐃᓐᓇᐃᑦ 
ᖃᐅᔨᒪᓂᕐᒥᓂᒃ ᐅᖃᐅᔾᔨᒋᐊᕈᑎᖃᖃᑦᑕᕐᓂᖓᓄᑦ ᓯᓚᐅᑉ 
ᖃᓄᐃᓛᕐᓂᖓᓂᒃ ᐊᔪᓐᖏᓐᓂᕆᔭᒥᒍᑦ ᐃᓅᓱᑦᑐᖁᑎᒥᓄᑦ 
ᑭᖑᕚᒥᓄᑦ.

ᐃᓚᖏᑦ ᐃᓄᐃᑦ ᐊᑐᖃᑦᑕᖅᓯᒪᔭᖏᑦ 
ᐃᖏᕐᕋᕕᒋᓪᓗᒋᑦ ᐊᑐᕋᑦᓴᐅᒍᓐᓃᖅᑐᑦ, ᐃᓚᖓᒍᑦᑕᐅᖅ 
ᐊᑐᕆᐊᖃᕈᓐᓃᕐᓂᖅ ᐱᖅᑯᓯᕐᒥᒍᑦ ᓄᓇᒋᖃᑦᑕᖅᓯᒪᔭᒥᓂᒃ. 
ᐅᖃᐅᓯᕆᖃᑦᑕᖅᓯᒪᔭᖏᑎᒍᑦ ᐅᓄᖅᑐᑦ ᐃᓐᓇᐃᑦ ᐊᒻᒪᓗ 
ᓄᓇᓖᑦ ᐃᓄᖏᑦ, ᐊᖅᑯᑎᒋᖃᑦᑕᖅᓯᒪᔭᖏᑦ ᐃᒪᒃᑯᑦ 
ᐃᒃᑲᑦᑐᕈᖅᐸᓪᓕᐊᑐᐃᓐᓇᕐᓂᖏᓐᓄᑦ ᐱᔭᕆᐊᑐᔪᒃᑰᖃᑦᑕᓕᖅᑐᑦ 
ᐅᒥᐊᖅᑐᖅᓱᑎᒃ; ᐊᐅᓵᓕᖃᑦᑕᓕᕐᓂᖏᑦ ᑕᓰᑦ, ᑰᑦ 
ᐊᒻᒪᓗ ᑕᕆᐅᖅ ᓯᑯᓯᒪᓂᖓ ᐃᖏᕐᕋᕕᒋᓇᓱᐊᕆᐊᖓ 
ᐊᑦᑕᓇᓗᐊᖃᑦᑕᓕᖅᑐᖅ ᐅᐱᕐᖔᒃᑯᑦ, ᐊᒻᒪᓗ ᐊᐅᑉᐸᓪᓕᐊᓂᖓ 
ᖁᐊᖑᐃᓐᓇᖅᑐᖅ ᓄᓇᐅᑉ ᐃᓗᐊ ᐃᖏᕐᕋᕕᒋᒋᐊᖓ 
ᓯᑕᒪᓕᒃᑯᑦ ᐊᐅᔭᒃᑯᑦ ᐱᔭᕆᐊᑐᒍᑎᒋᒻᒥᔮ.

ᐊᑦᑐᐃᓛᕐᓂᐊᕋᓱᒋᔭᐅᓯᒪᓂᖓ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐃᓚᒋᔭᐅᓪᓗᓂ 
ᐊᑐᐃᓐᓇᐅᖏᓐᓂᖅᓴᐅᓕᕐᓗᑎᒃ ᓂᕐᔪᑏᑦ, 
ᐊᒻᒪᓗ ᐊᑦᑕᓇᖅᓯᕙᓪᓕᐊᑐᐃᓐᓇᕐᓗᓂ 
ᐅᓗᕆᐊᓇᖅᑐᖃᕐᓂᖅᓴᐅᓕᕐᓂᖓᓄᑦ 
ᐊᓯᔾᔨᐸᓪᓕᐊᓂᖓᓂᒃ ᓯᑯᖃᑦᑕᓲᖑᓂᖓ 
ᓵᓐᓂᖅᓴᐅᖃᑦᑕᓕᕐᓂᖓᓂᒃ ᐊᒻᒪᓗ 
ᓯᑯᓗᐊᖃᑦᑕᕈᓐᓃᓂᖅᓴᐅᓂᖓᓂᒃ, ᖁᐊᖑᐃᓐᓇᖅᑐᑦ 
ᓄᓇᐅᑉ ᐃᑭᐊᖓ ᒪᓐᖑᑦᓯᒪᓕᕐᓂᖓᓂᒃ ᐊᒻᒪᓗ 
ᓯᓚᕐᓂᓗᓂᖅᓴᕐᔪᐊᒻᒪᕆᐅᖃᑦᑕᓕᖅᑎᓪᓗᒍ. 
ᑕᒪᒃᑯᓇᓐᖓᑦ ᐅᖃᐅᓯᕆᔭᐅᔪᓂᒃ, ᐱᖅᑯᓯᒃᑯᑦ 
ᐃᓄᒃᓯᐅᑏᑦ ᓂᖀᑦ ᐊᑦᑐᖅᑕᐅᒻᒪᕆᑐᐃᓐᓇᕆᐊᓖᑦ. 
ᑎᑎᕋᖅᑕᐅᓯᒪᔪᖅ ᐃᓘᓐᓈᒍᑦ ᐅᖓᕙᖅᐸᓪᓕᐊᓂᖓ 
ᐃᓄᒃᓯᐅᑎᓂᒃ ᓂᕿᖃᖃᑦᑕᕐᓂᖅ 
ᐃᓇᖏᖅᑕᐅᑐᐃᓐᓇᐸᓪᓕᐊᓂᖓᓂᒃ 
ᓂᐅᕕᕐᕕᔭᓄᑦ ᓂᕿᓄᑦ, ᐊᓪᓛᑦ ᓂᖀᑦ ᑎᒥᒧᑦ 
ᐊᑐᕐᓂᖃᓐᖏᑦᑐᑦ, ᓴᖅᑭᕈᑕᐅᓯᒪᔪᑦ ᓈᖕᒪᖏᑦᑐᓂᒃ ᐃᓄᐃᑦ 
ᐃᓗᓯᖓᑕ ᖃᓄᐃᓐᖏᑦᓯᐊᕐᓂᖓᓄᑦ ᐊᒻᒪᓗ ᐃᓕᖅᑯᓯᖓᑕ 
ᓇᓗᓇᐃᖅᓯᒪᒍᑎᖓᓄᑦ. ᓈᖕᒪᖏᑦᑐᓂᒃ ᐊᑦᑐᐃᓯᒪᓂᕆᔭᖓ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓇᓗᓇᐃᖅᑕᐅᓯᒪᔪᑦ ᖁᓛᓂ ᑕᑯᓗᒋᑦ 

ᐱᐅᒍᓐᓃᕆᐊᓪᓚᒍᑕᐅᑐᐃᓐᓇᓂᐊᖅᑐᖅ 
ᐊᑲᐅᓐᖏᓪᓕᐅᕈᑎᒧᑦ ᑖᑦᓱᒧᖓ.

ᓂᕿᑦᓴᓕᐊᖑᖃᑦᑕᖅᑐᑦ 
ᑐᖅᑯᖅᓯᒪᔭᐅᔪᑦ ᐊᑦᑐᖅᑕᐅᓯᒪᒻᒥᔪᑦ 
ᐅᖅᑰᓯᕙᓪᓕᖅᓯᒪᓂᖓᓄᑦ ᓯᓚᐅᑉ 
ᐊᒻᒪᓗ ᒪᓐᖑᐸᓪᓕᐊᓂᖓᓄᑦ 
ᖁᐊᖑᐃᓐᓇᖅᑐᖅ ᓄᓇᐅᑉ ᐃᑭᐊᖓ. 
ᐊᐱᖅᓱᖅᑕᐅᖃᑦᑕᖅᓯᒪᓂᖏᓐᓂᒃ 
ᐃᓐᓇᐃᑦ ᐃᓱᒪᒋᔭᐅᔪᖅ ᓯᓚᒥ 
ᓂᕿᑦᓴᓕᐅᖃᑦᑕᕐᓂᐅᔪᖅ 
ᕿᓐᓃᑦ ᓱᕋᑐᐃᓐᓇᖃᑦᑕᓕᖅᑐᑦ, 
ᖃᓄᐃᖃᑦᑕᓚᐅᓐᖏᑦᑑᒐᓗᐊᑦ 
ᓂᕆᔭᑦᓴᑦᓯᐊᖑᓪᓗᑎᒃ ᐃᒃᑮᓇᖅᑐᒥ 
ᓯᓚᑦᑎᓐᓂ.

ᐃᓄᒃᓯᐅᑏᑦ ᓂᖀᑦ 
ᐱᐅᓂᖅᐸᐅᓂᕋᖅᑕᐅᖏᓐᓇᖅᓯᒪᔪᑦ 

ᑎᒥᑦᑎᓐᓄᑦ ᐊᑐᕐᓂᖃᕐᓂᖏᑦ ᓄᓇᕗᒻᒥᐅᓄᑦ; ᑭᓯᐊᓂᓕ, ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐱᕙᓪᓕᐊᓂᖃᑐᐃᓐᓇᕆᐊᖃᕐᓂᐊᖅᑐᖅ 
ᐃᓄᐃᑦ ᓱᕈᓐᓇᖅᑐᓕᓐᓂᒃ ᖃᓄᐃᓐᓇᖅᑐᓂᒃ ᐊᕙᑎᒥᓃᓐᖔᖅᑐᓂᒃ 
ᖃᓄᐃᓕᓐᖓᒍᑎᖃᖃᑦᑕᕐᓂᖏᑦ ᐅᖅᑯᓯᕙᓪᓕᐊᑎᓪᓗᒍ. 
ᐊᓯᔾᔨᐸᓪᓕᐊᓂᖓ ᓯᓚᐅᑉ ᐊᓯᓐᖑᕈᑕᐅᑐᐃᓐᓇᕆᐊᖃᕐᓂᐊᖅᑐᖅ 
ᓯᓚᑦᑎᒍᑦ ᐃᒪᑦᑎᒍᓪᓗ ᐃᖏᕐᕋᓂᖏᓐᓂᒃ ᑕᒪᒃᑯᓄᖓ 
ᑎᑭᒍᑕᐅᓗᓂ ᓱᕈᓐᓇᖅᑐᓄᑦ ᐅᑭᐅᖅᑕᖅᑐᒧᑦ25 ᓱᓕᒃᑲᓐᓂᖅ, 
ᐊᓯᔾᔨᕐᓂᖏᑦ ᓯᑯᖃᑦᑕᕐᓂᐅᔪᖅ ᐊᒻᒪᓗ ᒪᓐᖑᐸᓪᓕᐊᓂᖓᑕ 
ᓄᓇᐅᑉ ᐃᑭᐊᖓᓂᒃ ᖁᐊᖑᐃᓐᓇᖅᑐᒥᒃ ᐃᑲᔪᕐᓂᓗᑦᓯᒪᓂᖃᖅᑐᑦ 
ᐆᑕᕐᓇᖅᑐᑦ ᒨᑯᕆ ᓴᖅᑭᐸᓪᓕᐊᑐᐃᓐᓇᕐᓂᖏᓐᓄᑦ 
ᐃᓚᖏᓐᓂ ᐅᑭᐅᖅᑕᖅᑐᒥ ᑕᓯᕐᓂ. ᓱᕈᓐᓇᖅᑐᑲᓐᓂᕐᓂᒃ 
ᓴᖅᑭᑲᓐᓂᕈᑕᐅᑐᐃᓐᓇᖃᑦᑕᖅᑐᖅ ᐊᕙᑎᑦᑎᓐᓄᑦ ᐊᒻᒪᓗ 
ᑭᖑᓂᐊᒍᑦ ᐱᕈᖅᑐᓅᖅᑲᓕᖅᓱᓂ, ᐆᒪᔪᓄᑦ ᐊᓱᐃᓛᒃ 
ᓂᕆᔭᐅᓕᖅᑐᑎᒃ ᐃᓄᖕᓂᒃ.   

ᑎᒥᐅᑉ ᖃᓄᐃᓐᓂᖓ ᐊᒻᒪᓗ ᐊᓐᓂᐊᑦ
ᐋᓐᓂᐊᑦ ᐊᐃᑦᑐᕐᓘᑕᐅᔪᓐᓇᖅᑐᑦ ᐆᒪᔪᓂᒃ ᐃᓄᖕᓄᑦ 
(ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓂᒃ ᑕᐃᔭᐅᔪᖅ 
“ᓂᕿᒋᐅᑦᑐᓅᕐᓂᖏᑦ ᕿᒥᕐᓗᖃᓐᖏᑦᑐᓃᓐᖔᖅᑐᑦ ᖃᓂᒻᒪᓰᑦ”) 
ᐱᕙᓪᓕᐊᑐᐃᓐᓇᕐᓂᐊᕋᓱᒋᔭᐅᔪᑦ ᐅᖅᑰᓯᕙᓪᓕᐊᑎᓪᓗᒍ ᓯᓚ. 
ᐃᓚᒋᔭᐅᓪᓗᑎᒃ ᖁᐱᕐᕈᐃᑦ ᑐᖁᓐᓇᖅᑐᑦ ᐊᐃᕖᑦ ᐊᒻᒪᓗ 
ᓇᓄᐃᑦ ᓂᕿᖏᓐᓃᓲᑦ ᐊᒻᒪᓗ ᓇᒡᒍᐊᓗᓐᓇᖅᑐᑦ ᑐᑦᑐᓂ. 
ᑕᒪᒃᑯᓇᓐᖓᑦ ᐊᐃᑦᑐᕐᓗᐃᒍᑕᐅᕙᑦᑐᑦ ᐊᒻᒪᓗ ᐊᓯᖏᑦ ᐋᓐᓂᐊᑦ 
ᐱᕙᓪᓕᐊᑐᐃᓐᓇᕆᐊᓖᑦ ᐃᓛᒃᑰᖓᖃᑦᑕᓚᐅᖅᑑᒐᓗᐊᑦ 
ᓂᕐᔪᑎᒋᔭᐅᓪᓗᑎᒃ ᑎᑭᑕᐅᕙᓪᓕᐊᓕᖅᐸᑕ ᐊᓯᖏᓐᓄᑦ 
ᐊᐳᖅᑕᕐᕕᒋᖃᑦᑕᖅᓯᒪᔭᖏᑦ ᓯᓚᑦᑎᒍᑦ ᒪᑐᐃᖅᐸᓪᓕᐊᓂᖏᓐᓄᑦ.

ᐊᑦᑐᐃᓂᐅᖃᑦᑕᖅᑐᑦ ᑐᕋᐃᓐᓇᖅᑐᒥᒃ ᑭᒃᑯᑐᐃᓐᓇᕐᓄᑦ 
ᐃᓗᓯᖏᓐᓄᑦ ᐊᓯᔾᔨᐸᓪᓕᐊᓂᖓᓂᒃ ᓯᓚᒦᓐᖔᖅᑐᓂᒃ 
ᑐᖁᓐᓇᖅᑐᓕᓐᓂᒃ ᓴᖅᑭᖃᑦᑕᖅᑐᓂᒃ ᐊᒻᒪᓗ 
ᐱᕙᓪᓕᐊᑐᐃᓐᓇᕐᓂᖓᓂᒃ ᓯᓚᕐᓂᓗᔾᔪᐊᖃᑦᑕᓂᖅᓴᐅᓂᖓᓄᑦ 
ᐊᖏᓕᕙᓪᓕᐊᑐᐃᓐᓇᕈᑕᐅᑐᐃᓐᓇᕆᐊᓖᑦ 
ᐱᕐᕈᓗᐊᕿᓂᕐᓄᑦ ᐊᒻᒪᓗ ᑐᐊᕕᕐᓇᖅᑐᓄᑦ. 
ᐅᖃᐅᓯᕆᔭᐅᓯᒪᔪᖅ ᐸᖅᓴᐃᔩᑦ ᐸᖅᓴᐃᖃᑦᑕᕐᓂᖏᑦ 
ᐊᑦᑐᖅᑕᐅᓯᒪᒻᒥᔪᑦ ᐊᓯᔾᔨᐸᓪᓕᐊᔪᒻᒪᕆᐊᓘᓂᖓᓄᑦ ᓯᓚᐅᑉ 
ᕿᓂᕆᐊᖃᖃᑦᑕᓕᕐᓂᖏᓐᓄᑦ ᓇᓗᓇᖅᓯᓯᒪᓕᕐᓂᖓᓄᑦ ᓯᓚᖓ 
ᖃᓄᐃᓛᕐᓂᐊᕐᓂᖓᓂᒃ ᐊᓯᔾᔨᖅᓯᒪᓕᕐᓂᖓᓄᑦ.

ᐱᖅᑯᓯᑐᖃᐃᑦ ᐊᒻᒪᓗ ᐱᖕᒪᕆᐅᑎᑕᐅᔪᑦ 
ᓄᓇᑦ26 
ᓄᓇᐅᑉ ᐃᑭᐊᖓᑕ ᖁᐊᖑᐃᓐᓇᕐᓂᖓ ᐊᐅᑉᐸᓪᓕᐊᓂᖓᓄᑦ 
ᐊᒻᒪᓗ ᓯᔾᔭᐃᑦ (ᐃᒪᐃᑦ ᑭᒡᓕᖏᑦ) ᐃᓕᖅᑮᓪᓕᕙᓪᓕᐊᓂᖏᑦ 
ᐱᕙᓪᓕᐊᑐᐃᓐᓇᖅᑐᑦ ᓯᑯᓇᓵᖃᑦᑕᓕᕐᓂᖓᓄᑦ ᑕᕆᐅᖅ, 
ᐊᑦᑐᖅᑕᐅᓯᒪᓪᓗᑎᑦᑕᐅᖅ ᑕᒪᑦᓱᒧᖓ ᓄᓇᑐᖃᐃᑦ ᐊᒻᒪᓗ 
ᐱᖕᒪᕆᐅᑎᑕᐅᔪᑦ ᓄᓇᑦ. ᐃᒃᑮᓇᖅᑐᒻᒪᕆᐊᓗᒃ ᐅᑭᐅᖅᑕᖅᑑᑉ 
ᓯᓚᖓ ᖃᐅᔨᒪᔭᐅᔪᖅ ᓴᐳᔾᔨᓯᒪᖃᑦᑕᖅᓯᒪᓂᖓᓂᒃ 
ᓱᕐᕋᐃᑦᑐᓂᒃ ᖁᐊᖅᑎᑦᓯᓯᒪᖃᑦᑕᕐᓂᖓᓄᑦ 
ᓄᓇᐅᑉ ᐃᑭᐊᖓᑕ ᖁᐊᖑᐃᓐᓇᕐᓂᖓᓄᑦ. 
ᐊᓯᔾᔨᐸᓪᓕᐊᑐᐃᓐᓇᕐᓂᕆᔭᖓ ᓄᓇᐅᑉ ᐃᑭᐊᖓᓂ 
ᖁᐊᖑᐃᓐᓇᕐᓂᖓᑕ ᓴᖅᑭᐸᓪᓕᐊᒍᑕᐅᑐᐃᓐᓇᓂᐊᕐᒥᔪᖅ 
ᓱᕋᑉᐸᓪᓕᐊᒍᑕᐅᓗᓂ ᐃᓕᖅᑯᓯᒃᑯᑦ ᐊᑐᖅᑕᐅᖃᑦᑕᓚᐅᖅᑐᓂᒃ 

ᐊᒻᒪᓗ ᐃᑦᑕᕐᓂᓴᖅᑕᓕᓐᓂᒃ ᐱᑐᖃᖁᑎᒋᔭᐅᔪᓂᒃ 
ᓴᐳᔾᔭᐅᓯᒪᑦᓯᐊᑐᒻᒪᕆᐅᖃᑦᑕᖅᓯᒪᔪᓂᒃ. ᖁᐊᓚᐅᖅᑐᑎᒃ-
ᒪᓐᖑᖃᑦᑕᕐᓃᑦ ᓱᕋᑉᐸᓪᓕᐊᒍᑕᐅᖃᑦᑕᖅᑐᑦ ᐱᑐᖃᒥᓂᕐᓂᒃ 
ᓲᕐᓗ ᖃᕐᒪᕕᓃᑦ (ᑕᐃᒃᑯᐊ ᓇᐸᐃᓐᓇᖃᑦᑕᖅᓯᒪᒻᒪᑕ 
ᓴᐅᓂᖏᑦ ᖁᐊᖑᐃᓐᓇᕐᓂᖓᓄᑦ ᓄᓇᐅᑉ ᐃᑭᐊᖓ), 
ᐊᒻᒪᓗ ᐊᓯᖏᑦ ᐃᑦᑕᕐᓂᓴᑦ ᐊᑐᖅᑕᐅᖃᑦᑕᖅᓯᒪᔪᑦ ᓲᕐᓗ 
ᓄᓇᒋᔭᒥᓃᑦ ᖃᓪᓗᓈᕐᔪᐊᓃᓐᖔᖅᑐᑦ ᔫᕈᑉᒥᒃ ᕿᓂᖅᑏᑦ 
ᐅᑭᐅᖅᑕᖅᑐᒨᖃᑦᑕᓕᕋᑖᖅᑎᓪᓗᒋᑦ. ᓯᓚᖓᒍᑦ ᐱᔭᐅᔪᑦ 
ᓯᔾᔭᐃᑦ ᐃᓕᖅᑮᓪᓕᕙᓪᓕᐊᓂᖏᓐᓄᑦ ᓂᕆᐅᒋᔭᐅᔪᖅ 
ᐱᐅᒍᓐᓃᐸᓪᓕᐊᑐᐃᓐᓇᓂᐊᕐᓂᖓᓂᒃ ᑕᕆᐅᖅ 
ᐅᓕᓐᓂᖓ ᖄᖏᖅᑕᐅᕙᓪᓕᐊᖃᑦᑕᕐᓂᖓᓄᑦ, ᐊᒻᒪᓗ 
ᐅᓗᕆᐊᓇᖅᑐᒦᒍᑕᐅᕙᓪᓕᐊᑐᐃᓐᓇᓕᕐᓗᓂ ᐅᓄᖅᑐᓄᑦ 
ᓄᓇᓄᑦ ᐃᑦᑕᕐᓂᓴᖃᐅᖅᑐᓄᑦ ᕿᑭᖅᑖᓘᑉ ᓂᒋᐊᓂ, 
ᐅᐊᖕᓈᓂ ᕕᒃᑐᕆᐊ ᕿᑭᖅᑕᖓᑕ ᐊᒻᒪᓗ ᐅᐊᓕᓂᖅᐸᓯᐅᑉ 
ᐅᑭᐅᖅᑕᖅᑐᖓᑕ ᕿᑭᖅᑕᓂᖏᓐᓂ ᐃᑦᑕᕐᓂᓴᑦ ᑖᒃᑯᓇᓂ 
ᖃᐅᔨᓇᓱᐊᖅᑕᐅᓚᐅᖅᓯᒪᓗᐊᖅᑎᓐᓇᒋᑦ.

ᓄᓇᕗᑦ ᓇᓗᓇᐃᖅᓯᓯᒪᕗᖅ ᐅᓄᖅᓯᕙᓪᓕᐊᓂᖏᓐᓂᒃ ᐳᓚᕋᑏᑦ 
ᐅᑭᐅᖅᑕᖅᑐᒨᖃᑦᑕᖅᑐᑦ ᖃᐅᔨᒋᐊᕆᐊᖅᑐᖅᑐᑎᒃ ᐊᔾᔨᐅᖏᑦᑐᒥᒃ 
ᐅᑭᐅᖅᑕᖅᑑᑉ ᓯᓚᖓᓂᒃ ᐊᒻᒪᓗ ᐃᑦᑕᕐᓂᓴᖅᑕᓕᓐᓅᕈᒪᓪᓗᑎᒃ, 
ᒥᕐᖑᐃᓯᕐᕕᖕᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᓄᓇᓄᑦ. ᓄᓇᕗᑦ 
ᐅᕙᑦᓯᐊᕈᕐᓂᓴᖃᕐᓂᖓ ᐊᒻᒪᓗ ᐃᑦᑕᕐᓂᓴᖃᐅᕐᓂᖓᓄᑦ 
ᐱᔾᔪᑕᐅᓗᐊᖅᑐᑦ ᐅᐸᒍᒪᔭᐅᓗᐊᓐᖑᐊᕈᑕᐅᕙᑦᑐᖅ 
ᐅᒥᐊᕐᔪᐊᓄᑦ ᐳᓚᕋᑎᑕᖅᑎᓄᑦ ᐊᒻᒪᓗ ᐊᓯᖏᓐᓄᑦ 
ᐳᓚᕋᑎᓄᑦ. ᑕᒪᓐᓇᐅᑎᓪᓗᒍ, ᓄᖑᑉᐸᓪᓕᐊᑎᓪᓗᒋᑦ 
ᐊᑦᑐᐃᓂᕐᓗᒍᑕᐅᔪᓐᓇᖅᑐᖅ ᐳᓚᕋᖅᑐᓕᕆᓂᕐᒧᑦ.

ᐱᖁᑎᕐᔪᐊᑦ
ᓄᓇᐅᑉ ᐃᑭᐊᖓᑕ ᖁᐊᖑᐃᓐᓇᕐᓂᖓ ᑐᓐᖓᕕᓪᓚᕆᐊᓘᔪᖅ 
ᓄᓇᖓᑕ ᓴᖅᑭᔮᕐᓂᖓᓄᑦ ᐊᒻᒪᓗ ᐱᔪᒪᓗᐊᕈᑕᐅᔪᖅ 
ᒪᑭᒪᔾᔪᑎᑦᓴᓯᐅᖅᑎᓄᑦ ᐊᕙᑎᑦᑎᓐᓂᒃ ᐊᒻᒪᓗ ᐅᑭᐅᖅᑕᖅᑐᒥ 
ᓴᓇᕕᐅᕙᓪᓕᐊᒍᒪᓂᖓᓄᑦ. ᖁᐊᖑᑎᓪᓗᒍ ᓄᓇ, ᓯᑯᓯᒪᑎᓪᓗᒍ 
ᐃᔾᔪ, ᐊᑦᓱᕈᕐᓇᖅᑐᒦᒍᑕᐅᔭᒻᒪᑦ ᓴᓇᔨᐅᔪᓄᑦ, ᐊᐅᓚᑕᐅᔪᓄᑦ 

ᐊᒻᒪᓗ ᐋᖅᑭᐅᒪᔭᕆᐊᖃᕐᓂᖏᓐᓄᑦ ᐃᓪᓗᕐᔪᐊᑦ, ᖃᖓᑕᔫᒃᑯᕖᑦ, 
ᐊᖅᑯᑏᑦ ᐊᒻᒪᓗ ᐊᓯᖏᓐᓄᑦ ᐱᖁᑎᕐᔪᐊᓄᑦ. ᐊᕐᕌᒍᓂ 
ᖄᖏᖅᑐᓂ, ᐊᑐᕈᓐᓇᖅᓯᒪᔪᒍᑦ ᐊᔾᔨᐅᖏᑦᑐᓂᒃ ᐱᖁᑎᓂᒃ 
ᖁᐊᖑᐃᓐᓇᖅᑐᒥ ᓄᓇᖓᓂ ᐃᑲᔫᑎᓯᒪᔪᒻᒪᕆᐅᓪᓗᓂ 
ᐅᕙᑦᑎᓐᓄᑦ ᐊᒻᒪᓗ ᐋᖅᑭᑦᓯᒪᐅᑎᒃᓴᓂᒃ 
ᓴᓇᒻᒪᓕᐅᕈᓐᓇᖅᓯᒪᓪᓗᑕ ᐃᓪᓗᕐᔪᐊᖁᑎᑦᑎᓐᓄᑦ ᐊᒻᒪᓗ 
ᓱᓇᒃᑯᑖᓄᑦ ᓴᓇᓯᒪᓪᓗᒋᑦ ᓄᓇᒥ ᖁᐊᖑᐃᓐᓇᖅᑐᒥ. 
ᐊᓯᔾᔨᕐᓂᐅᔪᑦ ᓄᓇᐅᑉ ᐃᑭᐊᖓᑕ ᖁᐊᖑᐃᓐᓇᕐᓂᖓᓄᑦ, 
ᓯᑯᖃᑦᑕᖅᓯᒪᓂᖓᓄᑦ, ᐊᐃᓪᓕᕐᓂᖓᓄᑦ, ᑰᑦ ᑰᖃᑦᑕᕐᓂᖏᑦ, 
ᓯᓚᐅᑉ ᖃᓄᐃᓐᓂᖓ, ᐊᒻᒪᓗ ᓯᓚᕐᓂᓗᕐᔪᐊᓂᖅᓴᐅᖃᑦᑕᓕᕐᓂᖓ 
ᓈᖕᒪᖏᑦᑐᓄᑦ ᓴᖅᑭᕈᑕᐅᔪᓐᓇᖅᑐᑦ ᒫᓐᓇ ᐊᑐᖅᑕᐅᕙᑦᑐᓄᑦ 
ᐱᖁᑎᕐᔪᐊᓄᑦ, ᓴᓇᔭᐅᓯᒪᔪᓄᑦ ᖁᐊᖑᐃᓐᓇᖅᑐᒥ ᓄᓇᐅᑉ 
ᐃᑭᐊᖓᓂ ᐊᑐᕋᑦᓴᒫᖑᓪᓗᑎᒃ. ᓄᓇᐅᑉ ᐃᑭᐊᖓᑕ 
ᖁᐊᖑᐃᓐᓇᕐᓂᖓᑕ ᒪᓐᖑᑦᓯᒪᓕᕐᓂᖓ ᖃᐅᔨᔭᐅᓯᒪᔪᖅ 
ᐃᓪᓗᕐᔪᐊᑦ ᑐᓐᖓᕕᖏᑦ ᓅᓯᒪᓕᕐᓂᖏᓐᓂᒃ ᐊᒻᒪᓗ 
ᐸᓚᖓᓕᖅᑐᑎᓪᓗ13. ᖁᐊᖑᑎᓪᓗᒍ ᓄᓇ ᑐᓐᖓᕕᑦᓯᐊᖑᒻᒪᑦ 
ᐊᐅᓚᓐᖏᓯᐊᖅᑐᓂ, ᖁᐊᖑᐃᓐᓇᔾᔮᖏᑉᐸᑦ, ᓴᓐᖏᓂᖓ ᐊᒻᒪᓗ 
ᑐᓐᖓᕕᒋᔭᐅᔪᓐᓇᕐᓂᖓ - ᐅᕝᕙᓘᓐᓃᑦ ᒪᑭᑕᕕᐅᔪᓐᓇᕐᓂᖓ 
ᐃᓪᓗᕐᔪᐊᒧᑦ, ᓱᓪᓗᓕᓐᓄᑦ, ᐊᖅᑯᑎᓄᑦ ᐅᕝᕙᓘᓐᓃᑦ ᒥᕝᕕᖕᓄᑦ 
- ᓇᓗᓇᖅᓯᒻᒪᕆᓐᓂᐊᖅᑐᖅ. ᖃᖓᒧᓄᑦ ᐊᑯᓂᐅᑎᒋᔪᒥ ᒫᓐᓇ 
ᐱᖁᑎᕐᔪᐊᖑᔪᑦ ᐊᑐᕈᓐᓇᓂᐊᕐᒪᖔᑕ, ᐱᑐᖃᐅᓂᖅᓴᐃᑦ 
ᐱᖁᑎᕐᔪᐊᑦ ᓱᕋᑦᑎᓂᖅᓴᐅᓂᐅᓴᓂᐊᖅᑐᑦ ᐱᔾᔪᑎᒋᓪᓗᒍ 
ᓯᓚᐅᑉ ᐊᓯᔾᔨᐸᓪᓕᐊᓛᕆᐊᖓ ᐃᓱᒪᒋᔭᐅᓚᐅᓐᖏᒻᒪᑦ ᑕᒪᒃᑯᐊ 
ᓴᓇᔭᐅᑎᓪᓗᒋᑦ.

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᓂᖓ 
ᐊᑦᓱᕈᕐᓇᖅᑐᒃᑰᕈᑕᐅᕙᓪᓕᐊᓂᐊᕐᓂᖓᓂᒃ ᐅᖁᒪᐃᑦᑐᒃᑯᑦ 
ᓂᕆᐅᒋᔭᐅᔪᖅ ᒐᕙᒪᒃᑯᑦ ᐃᑲᔫᑎᒋᕙᑦᑕᖏᓐᓄᑦ. ᓄᓇᓖᑦ 
ᐱᖁᑎᕐᔪᐊᖏᑦ ᐊᑦᑐᖅᑕᐅᓯᒪᔪᑦ ᐊᐅᑉᐸᓕᖅᓯᒪᓂᖓᓄᑦ 
ᓄᓇᐅᑉ ᐃᑭᐊᖓᒍᑦ ᖁᐊᖑᓂᖓᓄᑦ (ᓲᕐᓗ, ᑭᕕᕙᓪᓕᐊᔪᑦ/
ᖁᓪᓗᖅᑐᑦ ᐃᓪᓗᕐᔪᐊᑦ) ᐊᑐᖅᑕᐅᖔᓕᕈᑕᐅᑐᐃᓐᓇᕆᐊᓖᑦ 
ᓴᓇᔾᔪᑕᐅᖃᑦᑕᓲᓂᒃ ᓄᑖᓂᒃ, ᐊᑐᖅᑕᐅᖃᑦᑕᓲᓂᒃ ᐱᖁᑎᕐᔪᐊᓂᒃ. 
ᓴᓇᒻᒪᓕᕆᓂᐅᖃᑦᑕᖅᑐᖅ ᐊᒻᒪᓗ ᓴᓇᔭᐅᖃᑦᑕᕐᓂᖏᓐᓄᑦ 
ᐊᑐᖅᑕᐅᖃᑦᑕᓲᑦ ᓴᓇᖃᑦᑕᓂᕐᒧᑦ ᐊᓯᔾᔨᐸᓪᓕᐊᔪᓄᑦ ᓄᓇᐅᑉ 
ᐃᑭᐊᖓᑕ ᖁᐊᖑᓂᖓᑕ ᐊᑐᖅᑕᐅᖔᖅᐸᓪᓕᐊᔪᑦ ᐊᒻᒪᓗ 
ᓴᓇᔭᐅᕙᓪᓕᐊᓪᓗᑎᒃ. ᑕᒪᒃᑯᐊ ᐊᓯᔾᔨᕐᓂᐅᔪᓄᑦ ᐊᑐᖅᑕᐅᖃᑦᑕᓲᑦ 
ᐊᑦᑐᐃᓂᖃᕐᓂᐊᖅᑐᑦ ᐊᑭᓕᖅᓱᕆᐊᓕᓐᓂᒃ ᑕᒪᒃᑭᓐᓄᑦ 
ᓴᓇᔭᐅᓂᖓᓄᑦ ᐊᒻᒪᓗ ᐊᑐᖅᑕᐅᖏᓐᓇᕈᑎᒃᓴᖏᓐᓄᑦ 
ᐋᖅᑭᐅᒪᑦᓯᒍᑎᓄᑦ ᒫᓐᓇ ᐊᒻᒪᓗ ᓯᕗᓂᑦᓴᑎᓐᓂ ᐱᖁᑎᕐᔪᐊᓄᑦ.

ᐱᖁᑎᕐᔪᐊᑦ ᓲᕐᓗ ᓱᓪᓗᓖᑦ, ᐊᖅᑯᑎᑦ ᐊᒻᒪᓗ ᒥᕝᕖᑦ, 
ᑖᒃᑯᐊ ᑐᓐᖓᕕᖃᖃᑕᐅᔪᑦ ᓄᓇᐅᑉ ᐃᑭᐊᖓᑕ 
ᖁᐊᖑᓂᖓᓂᒃ ᓴᐅᓂᖏᓐᓄᑦ ᑐᓐᖓᕕᓕᐊᖑᓯᒪᔪᓄᑦ, 
ᐱᐅᒍᓐᓃᐸᓪᓕᐊᔪᑦ ᐸᓚᓐᖓᖅᓯᒪᓕᕐᓂᖓᓄᑦ ᐊᒻᒪᓗ 
ᒪᓐᖑᐸᓪᓕᐊᓂᖏᓐᓄᑦ ᓄᓇᐃᑦ. ᑕᒪᓐᓇ ᑐᑭᖃᕐᓂᐊᖅᑐᖅ 
ᐱᑕᖃᒃᑲᓐᓂᕆᐊᖃᕐᓂᐊᓕᕐᓂᖓᓂᒃ ᐋᖅᑭᐅᒪᒍᑎᒃᓴᓂᒃ 
ᐊᒻᒪᓗ ᓴᓇᔭᐅᖃᑦᑕᕈᑎᒃᓴᖏᓐᓂᒃ ᓱᕋᑉᐸᓪᓕᐊᔪᓄᑦ 
ᐊᓯᔾᔨᐸᓪᓕᐊᓕᕐᓂᖓᓄᑦ ᖁᐊᖑᓂᖓ ᐊᒻᒪᓗ ᒪᓐᖑᑕᕐᓂᖓ.

ᓄᑖᑦ ᐱᖁᑎᕐᔪᐊᑦ ᓴᓇᔭᐅᕙᓪᓕᐊᓕᕋᓱᐊᖅᑎᓪᓗᒋᑦ 
ᓴᓇᒻᒪᕆᓂᐊᖅᑕᖏᑦ ᓇᓕᖅᑯᑦᓯᓯᒪᖁᓪᓗᒋᑦ ᐊᓯᔾᔨᐸᓪᓕᐊᔪᒥᒃ 
ᓯᓚᑦᑎᓐᓂᒃ, ᐊᑐᖅᑕᐅᖃᑦᑕᖅᑐᑦ ᐃᒪᕐᒧᑦ ᑭᓈᓗᓐᓄᓪᓗ 
ᐊᑦᑕᑯᓄᑦ ᓴᓇᔭᐅᓯᒪᔪᑦ ᐃᓕᖓᔪᒥᓂᐅᓐᖏᑐᐃᓐᓇᕆᐊᓖᑦ 
ᓴᓇᒻᒪᖏᑦ ᐊᑐᖅᑕᐅᖏᓐᓇᕈᑎᒃᓴᖏᓐᓄᑦ ᐊᑦᓱᕈᕐᓇᖅᑐᓄᑦ 
ᒫᓐᓇ ᐊᒻᒪᓗ ᓯᕗᓂᑦᑎᓐᓂ ᐅᖅᑰᓯᒃᑲᓂᕐᓂᐊᕐᓂᖓᓄᑦ. 
ᑕᕝᕙᓐᖓᑦ ᓴᖅᑭᓂᐊᖅᑐᖅ, ᑕᒪᒃᑯᐊ ᓴᓇᔭᐅᓯᒪᔪᑦ 
ᐊᒻᒪᓗ ᐊᓯᖏᓐᓂᒃ ᓯᓚᑦᑎᓃᓐᖔᖅᑐᓂᒃ-



17

ᐊᓯᔾᔨᐸᓪᓕᐊᓂᐅᔪᓂᒃ ᐊᑐᕋᑦᓴᒫᓕᐊᖑᓯᒪᔪᑦ 
ᑐᓐᖓᕕᖏᑦ ᐊᑐᕈᓐᓇᐃᓪᓕᑐᐃᓐᓇᕆᐊᖃᕐᓂᐊᖅᑐᑦ, 
ᐊᑦᑐᐃᓂᖃᑐᐃᓐᓇᕆᐊᖃᕐᓂᐊᖅᑐᑎᒃ ᐊᕙᑎᑦᑎᓐᓂᒃ ᐊᒻᒪᓗ 
ᑭᒃᑯᑐᐃᓐᓇᐃᑦ ᐃᓗᓯᖏᓐᓂᒃ.

ᓄᓇᒥᒃ-ᐊᑐᕐᓂᒃᑯᑦ ᐊᐅᓚᓂᐅᕙᑦᑐᑦ ᐃᑲᔫᑎᓯᒪᒻᒥᔪᑦ 
ᐊᓯᔾᔨᕐᓂᐅᔪᓄᑦ ᐋᖅᑭᑦᓯᒪᓂᖓᓄᑦ ᓄᓇᐅᑉ ᐊᒻᒪᓗ ᓄᓇᐅᑉ 
ᐃᑭᐊᖓᑕ ᖁᐊᖑᓂᖓᓄᑦ ᐃᓪᓗᕙᖅᓯᒪᓕᕐᓂᖓᓄᑦ 
ᓯᕿᓐᓂᔮᖅᑕᐅᖃᑦᑕᖅᑐᓄᑦ, ᐊᒻᒪᓗ ᐊᓯᔾᔨᐸᓪᓕᐊᓂᖓᓄᑦ 
ᐃᒪᐃᑦ ᐃᖏᕐᕋᓂᖓᑕ2. ᑖᑦᓱᒧᖓ ᐅᖃᐅᓯᐅᔪᖅ 
ᐅᓗᕆᐊᓇᖅᑐᒦᑎᑦᓯᓂᐊᖅᑐᖅ ᐱᖁᑎᕐᔪᐊᖏᓐᓂᒃ ᐅᑭᐅᖅᑕᖅᑑᑉ 
ᓄᓇᓕᖏᓐᓂ, ᐊᒻᒪᓗ ᓴᖅᑭᕈᑕᐅᑐᐃᓐᓇᕆᐊᖃᖅᑐᓂ 
ᓯᖁᑦᑎᖅᑐᓄᑦ ᑲᑕᑦᑐᓄᑦ ᐊᖅᑯᑎᓄᑦ, ᐊᒻᒪᓗ 
ᐸᓚᓐᖓᑎᕐᓂᖏᓐᓄᑦ ᐃᓪᓗᕐᔪᐊᓄᑦ ᑐᓐᖓᕕᒋᔭᐅᔪᑦ2,27. 
ᑕᒪᒃᑯᓄᖓ ᖃᓄᐃᓕᓐᖓᑦᑕᐃᓕᒪᔾᔪᑎᒃᓴᐅᑎᓪᓗᒍ 
ᐸᕐᓇᒋᐊᓕᒻᒪᕆᐊᓘᓂᐊᖅᑐᒍᑦ ᑐᓐᖓᕕᒋᔭᐅᕙᑦᑐᑦ ᐱᖁᑎᕐᔪᐊᓄᑦ 
ᐋᖅᑭᐅᒪᑦᓯᐊᕈᑎᒃᓴᖏᓐᓄᑦ ᐊᑐᕋᑦᓴᐅᓂᓕᒫᖏᓐᓂ 
ᓴᓇᔭᐅᓯᒪᓂᖏᑎᒍᑦ ᓇᓗᓇᐃᖅᑕᐅᓯᒪᔪᑦ. ᐃᓱᒪᑦᓴᖅᓯᐅᕈᑎᒃᓴᑦ 
ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᐊᑦᑐᐃᓂᕆᔭᖏᑦ 
ᓄᓇᐅᑉ ᐃᑭᐊᖓᑕ ᖁᐊᖑᓂᖓᓄᑦ ᒫᓐᓇ ᐃᓱᒪᒃᓴᖅᓯᐅᕈᑕᐅᔪᑦ 
ᓄᓇᓕᓐᓂ ᓄᓇᒥ ᐊᑐᕐᓂᕐᒧᑦ ᐸᕐᓇᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓄᑦ ᐸᕐᓇᐅᑎᑦ. 
ᒫᓐᓇ ᑐᓴᐅᒪᔾᔪᑎᒃᓴᓕᐊᖑᓯᒪᔪᓂᒃ ᑲᑎᖅᓱᐃᕕᐅᓯᒪᔪᑦ 
ᐊᒻᒪᓗ ᐱᓕᕆᔾᔪᑎᒃᓴᑦ ᐋᖅᑭᓱᖅᑕᐅᕙᓪᓕᐊᔪᑦ 
ᑐᓴᐅᒪᔾᔪᑎᒃᓴᐅᖃᑦᑕᕆᐊᖃᕐᓂᐊᖅᑐᓂᒃ 
ᐱᕕᒃᓴᐅᖃᑦᑕᓂᐊᖅᑐᑦ ᓴᓇᔭᐅᓯᒪᔾᔪᑎᒃᓴᑦ ᓈᖕᒪᑦᑐᒥ ᐊᒻᒪᓗ 
ᐊᑐᖅᑕᐅᖃᑦᑕᕈᓐᓇᓂᐊᖅᑐᓂᒃ ᐱᖁᑎᕐᔪᐊᓂᒃ ᓈᖕᒪᒋᐊᖅᓯᒪᔪᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ13..  

ᐃᖏᕐᕋᔾᔪᑏᑦ
ᐃᖏᕐᕋᔾᔪᑎᓕᕆᔨᒃᑯᑦ ᓂᕆᐅᔭᒋᔭᐅᔪᑦ 
ᐊᑦᑐᖅᑕᐅᒻᒪᕆᓐᓂᐊᕐᓂᖏᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓃᓐᖔᖅᑐᓄᑦ. ᓯᑯᖃᑦᑕᕐᓂᕆᓲᖓᓂᒃ 
ᓵᓐᓂᖅᓴᐅᖃᑦᑕᓕᖅᑎᓪᓗᒍ ᓯᑯᖃᑦᑕᕐᓂᖓ, ᖄᖓᒍᑦ 
ᐊᑯᓂᐅᓂᖅᓴᖅ ᐊᐅᔭᒃᑯᑦ ᐅᒥᐊᕐᔪᐊᖅᑕᐅᓇᖃᑦᑕᓕᕐᓂᖓ 
ᒪᑐᐃᕈᑕᐅᓂᐊᖅᑐᖅ ᐊᑐᕋᑦᓴᐅᖃᑦᑕᖅᓯᒪᓐᖏᑦᑐᓂᒃ 
ᓄᓇᒃᑯᑦ ᐃᒪᒃᑯᓪᓗ. ᑕᒪᓐᓇ ᐅᓄᖅᓯᕙᓪᓕᕈᑕᐅᓂᐊᖅᑐᖅ 
ᐅᒥᐊᕐᔪᖃᖃᑦᑕᕐᓂᕐᒧᑦ ᐊᒻᒪᓗ ᐱᓕᕆᕝᕕᔾᔪᐊᓄᑦ 
ᐊᐅᓚᑕᐅᖃᑦᑕᖅᑐᓄᑦ. ᑕᒪᓐᓇᑦᑕᐅᖅ ᑐᑭᖃᒻᒥᔪᖅ 
ᐱᕙᓪᓕᐊᓂᐊᕐᓂᖏᓐᓄᑦ ᒪᑭᒪᔾᔪᑎᑦᓴᐅᔪᑦ ᓄᓇᕗᒻᒥ, 
ᐱᕙᓪᓕᐅᑎᓂᐊᕆᓪᓗᓂ ᐅᓗᕆᐊᓇᖅᑐᓂᒃ ᐊᕙᑎᒧᑦ, 
ᐱᓗᐊᖅᑐᒥ ᑕᑯᑦᓴᐅᔪᑎᒍᑦ ᑯᕕᖃᑦᑕᖅᑐᓄᑦ ᐊᒻᒪᓗ ᐊᓯᖏᓐᓄᑦ 
ᓱᕈᓐᓇᖅᑐᓕᓐᓄᑦ ᐱᕐᕈᓗᐊᕿᓃᑦ.

ᐊᓯᖏᑦ ᐃᖏᕐᕋᔾᔪᑎᓅᖓᔪᓂᒃ ᐊᑦᓱᕈᕐᓇᓂᐊᖅᑐᑦ 
ᓇᓗᓇᐃᖅᑕᐅᓯᒪᒻᒥᔪᑦ. ᓲᕐᓗ ᐊᔾᔨᐅᑎᓪᓗᒍ, ᑕᕆᐅᖅ 
ᓯᑯᓯᒪᓂᖓᑕ ᐊᓯᔾᔨᖅᓯᒪᓂᖓ ᐊᑦᓱᕈᕐᓇᑐᒃᑰᖃᑦᑕᕈᑕᐅᔪᖅ 
ᖃᒧᑕᐅᔭᒃᑯᑦ ᐃᖏᕐᕋᕕᐅᖃᑦᑕᖅᓯᒪᔪᑐᖃᕐᓂᒃ ᐊᒻᒪᓗ 
ᕿᒧᑦᓯᒃᑯᑦ ᐃᖏᕋᕕᐅᖃᑦᑕᖅᓯᒪᔪᓂᒃ ᓯᑯᒃᑯᑦ ᐊᒻᒪᓗ 
ᓇᓗᓇᐃᖅᑕᐅᒋᐊᖃᕐᓂᐊᓕᖅᑐᖅ, ᑭᓯᐊᓂᐅᒻᒪᑦ, ᓇᓗᓇᐃᖅᑕᐅᓗᑎᒃ 
ᐊᓯᐊᒍᖔᖅ ᐊᖅᑯᑎᐅᖃᑦᑕᕈᓐᓇᓂᐊᖅᑐᓂᒃ ᐊᑦᑕᓇᓐᖏᓂᖅᓴᓂᒃ 
ᑲᔪᓯᒍᑎᒃᓴᐅᔪᒥᒃ ᐃᓄᐃᑦ ᐊᖑᓇᓲᓯᖏᓐᓄᑦ ᐊᒻᒪᓗ 
ᐃᕿᐊᓐᖑᐃᔭᐅᑎᖏᓐᓄᑦ ᓱᐃᓛᕿᒍᑎᖏᓐᓄᑦ.  

ᐊᓯᖏᑦᑕᐅᖅ ᐅᔾᔨᓇᕐᒥᔪᑦ ᐃᖏᕐᕋᔾᔪᑎᓄᑦ ᐊᑦᓱᕈᓐᓇᖃᑕᐅᓂᐊᖅᑐᑦ 
ᐊᑦᑐᐃᓂᕆᔭᐅᔪᑦ ᐊᐅᑉᐸᓪᓕᐊᓂᖓᓄᑦ ᓄᓇᐅᑉ ᐃᑭᐊᖓᑕ 

ᖁᐊᖑᓂᖓ ᐊᒻᒪᓗ ᐊᓯᔾᔨᖅᓯᒪᓂᕐᓂᖏᑦ ᖁᐊᖃᑦᑕᖅᑐᑦ-
ᒪᓐᖑᖃᑦᑕᖅᑐᑦ ᑕᑯᑦᓴᐅᕌᓂᑦᓯᒪᓕᖅᑐᑦ ᐸᓚᓐᖓᑦᓯᒪᓂᖓᓄᑦ 
ᓅᓯᒪᓕᖅᑐᑦ ᐊᒻᒪᓗ ᖁᓪᓗᕐᓂᐅᖃᑦᑕᖅᑐᑦ/ᓯᖁᑦᑎᖅᓯᒪᖃᑦᑕᖅᑐᑦ 
ᖄᖏᑦ ᖃᖓᑕᔫᓄᑦ ᒥᕝᕖᑦ ᓄᓇᕗᓕᒫᒥ21. 

ᑲᒪᒍᑕᐅᒋᐊᖅᑐᑦᓴᐅᓪᓗᓂ ᐊᑦᓱᕈᕐᓇᖅᑐᓄᑦ ᑕᒪᒃᑯᓄᖓ, ᓄᓇᕗᒻᒥ 
ᐋᖅᑭᒋᐊᖅᑕᐅᒋᐊᖃᕐᓂᐊᖅᑐᖅ ᖃᐅᔨᓴᕐᓂᖅ, ᓱᖅᑯᐃᖅᓯᓇᓱᐊᕐᓂᖅ 
ᐊᒻᒪᓗ ᑲᒪᒋᐊᕈᑎᒃᓴᐅᓇᔭᖅᑐᑦ, ᐃᓚᒋᔭᐅᓪᓗᑎᒃ ᓄᑖᓂᒃ ᐊᒻᒪᓗ 
ᐱᐅᓂᖅᓴᓂᒃ ᐱᖁᑎᕐᔪᐊᑖᕐᓂᖅ, ᓄᓇᓐᖑᐊᓕᕐᓂᖅ, ᐊᒻᒪᓗ 
ᐃᖏᕐᕋᕕᐅᕙᑦᑐᑦ ᐊᖅᑯᑏᑦ. ᐱᐅᓯᒋᐊᖅᑕᐅᔭᕆᐊᖃᕐᓂᐊᖅᑐᑦ 
ᐱᖁᑎᕐᔪᐊᑦ ᐃᓚᒋᔭᐅᓪᓗᑎᒃ ᑲᒪᒋᔭᐅᖃᑕᐅᔭᕆᐊᖃᕋᔭᖅᑐᑦᓴᐅᔪᑦ 
ᐊᑐᕆᐊᑦ, ᖁᐊᖅᑎᓯᒪᓂᖏᑦ ᕿᑯᓄᑦ ᒥᕝᕖᑦ, ᐊᒻᒪᓗ 
ᐋᖅᑭᑦᑕᐅᓯᒪᔪᑦ ᑕᕆᐅᒃᑯᑦ ᐊᑐᕋᑦᓴᓕᐊᖑᓯᒪᓪᓗᑎᒃ ᓯᔾᔭᓂ 
(ᑕᕆᐅᖅ ᑭᒡᓕᖏᓐᓂ).

ᐊᑐᕋᑦᓴᓕᐅᖅᐸᓪᓕᐊᓂᖅ
ᒫᓐᓇ ᐊᓯᔾᔨᐸᓪᓕᐊᓂᐊᕐᓂᕋᖅᑕᐅᓂᖓ ᓯᓚ, ᐃᓚᒋᔭᐅᓪᓗᑎᒃ 
ᓯᑯᑦᓯᐊᖃᑦᑕᕈᓐᓃᕐᓂᖅ ᐊᒻᒪᓗ ᐅᖅᑰᓂᖅᓴᕈᕐᓗᓂ 
ᓯᓚᖓ, ᑎᑭᐅᑎᒍᑕᐅᓂᐅᓴᑐᐃᓐᓇᓂᐊᖅᑐᑦ 
ᐱᕙᓪᓕᐊᔪᒻᒪᕆᐅᓕᕐᓗᑎᒃ ᕿᓂᖅᑐᑦ ᐊᒻᒪᓗ ᐱᓕᕆᕝᕕᔾᔪᐊᓂ 
ᐊᐅᓚᑕᐅᔪᑦ. ᑲᓇᑕᒥ ᐅᑭᐅᖅᑕᖅᑐᖓᑕ ᕿᑭᖅᑕᖏᑦ 
ᐱᑕᓕᕐᔪᐊᒻᒪᕆᐊᓘᑐᐃᓐᓇᕆᐊᖃᕐᒪᑕ ᑮᓇᐅᔭᑦᓴᔭᓂᒃ 
ᐊᒻᒪᓗ ᐊᓯᖏᓐᓂᒃ ᐅᔭᕋᓐᓂᐊᕋᑦᓴᔭᓂᒃ. ᐅᖅᓱᐊᓗᑦᓯᐅᕐᓂᖅ 
ᐊᒻᒪᓗ ᐅᔭᕋᓐᓂᐊᕋᑦᓴᓯᐅᕐᓂᖅ ᓂᕆᐅᒋᔭᐅᔪᑦ 
ᐱᕙᓪᓕᐊᔪᒻᒪᕆᐅᓂᐊᕐᓂᖏᓐᓂᒃ. 

ᓄᓇᒦᓐᖔᖅᑐᓂᒃ ᑮᓇᐅᔭᓕᐅᕈᑎᖃᕐᓂᖅ ᓲᕐᓗ ᐃᖃᓗᓕᕆᓂᖅ 
ᐊᑦᑐᖅᑕᐅᓂᖃᕐᓂᐊᕐᒥᔪᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
ᐃᖃᓗᓕᕆᓂᖅ ᓄᓇᕗᒻᒥ ᐱᖕᒪᕆᐊᓘᖃᑕᐅᒻᒪᑦ 
ᒪᑭᒪᔾᔪᑎᖏᓐᓄᑦ ᐊᒻᒪᓗ ᐃᓅᓇᓱᐊᕈᑎᓄᑦ. ᐃᖃᓗᖃᕐᓂᖓ 
ᒫᓐᓇ ᐃᒪᖏᓐᓂ ᓄᓇᕗᑦ ᐅᓄᖅᓯᕙᓪᓕᐊᑐᐃᓐᓇᕐᓂᐊᖅᑐᖅ 
ᐅᑭᐅᖅᑕᖅᑑᑉ ᑭᒡᓕᖓᓃᓐᖔᖅᑐᑦ ᐆᒪᔪᑦ ᑎᑭᑉᐸᓪᓕᐊᓂᖏᓐᓄᑦ 
ᐅᑭᐅᖅᑕᖅᑐᒧᑦ ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ. 
ᓴᖅᑭᕋᑕᐅᔪᓐᓇᕋᓗᐊᖅᑎᓪᓗᒍ ᓄᑖᓂᒃ ᐱᔾᔪᑎᒃᓴᐅᔪᓐᓇᖅᑐᓂᒃ 
ᐃᖃᓗᓕᕆᓂᕐᒧᑦ ᓱᓕᑦᑕᐅᖅ ᐊᑦᓱᕉᓐᓂᖓᓇᖅᑐᓂᒃ 
ᑎᑭᐅᔾᔨᓂᐊᕐᒥᔪᖅ ᓲᕐᓗ ᑕᒪᒃᑯᓇᓐᖓᑦ ᖁᐱᕐᕈᐊᕐᔪᓐᓂᒃ 
ᐊᒻᒪᓗ ᑕᑯᔭᐅᓚᐅᖅᓯᒪᓐᖏᑦᑐᓂᒃ ᑎᑭᑉᐸᓪᓕᐊᔪᖃᕐᓂᖓᓄᑦ 
ᐃᖃᓗᑦᑐᓲᓂᒃ. ᒫᓐᓇ ᐊᑐᖅᑕᐅᔪᑦ ᐊᒻᒪᓗ ᐸᕐᓇᑕᐅᓯᒪᔪᑦ 
ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᓕᐊᖑᓯᒪᔪᑦ ᐊᒻᒪᓗ 
ᐊᐅᓚᑕᐅᓂᖏᑦ ᖃᐅᔨᒪᓇᓱᐊᖅᑕᐅᖏᓐᓇᕆᐊᖃᕐᓂᐊᖅᑐᑦ 
ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓗᑎᒃ ᐱᔭᕆᐊᖃᕌᖓᑕ 
ᑲᒪᒋᐊᕈᑎᒃᓴᓂᒃ ᐊᑦᑐᐃᓂᕆᔭᖓᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.



ᐳᓚᕋᖅᑐᓕᕆᓂᖅ
ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᑦᑐᐃᓂᖃᑐᐃᓐᓇᕆᐊᖃᕐᒥᔪᖅ 
ᐳᓚᕋᖅᑐᓕᕆᓂᕐᒥᒃ ᓄᓇᕗᒻᒥ. ᐊᑯᓂᐅᓂᖅᓴᖅ 
ᐊᐅᔭᐅᖃᑦᑕᓕᕐᓂᖓᓄᑦ ᓴᖅᑭᕈᑕᐅᔪᓐᓇᖅᑐᖅ 
ᐊᑯᓂᐅᓂᖅᓴᖅ “ᖁᑦᓯᑐᒻᒪᕆᐅᔪᒥᒃ” ᐳᓚᕋᖅᑐᓕᕆᓐᓇᒥᒃ 
ᐊᒻᒪᓗ ᐊᑯᓂᐅᓂᖅᓴᐅᖃᑦᑕᓕᕐᓗᓂ ᐊᐅᓚᑕᐅᔪᑦ 
ᐳᓚᕋᖅᑐᓕᕆᓂᕐᒧᑦ. ᓯᑯᑦᓯᐊᖃᑦᑕᕈᓐᓃᕐᓂᐊᕋᓱᒋᔭᐅᓂᖓ 
ᓴᖅᑭᕈᑕᐅᓂᐅᓴᑐᐃᓐᓇᓂᐊᖅᑐᖅ ᐅᒥᐊᕐᔪᐊᑦ 
ᑎᑭᖃᑦᑕᓕᖅᐸᓪᓕᐊᓂᖅᓴᐅᓂᖏᓐᓄᑦ, ᐱᓗᐊᖅᑐᒥ 
ᐳᓚᕋᑎᑕᖅᑏᑦ ᐅᒥᐊᕐᔪᐊᑦ ᐊᐅᓚᑕᐅᓂᖏᑦ ᐊᑐᕋᑦᓴᐅ
ᓚᐅᖅᓯᒪᓐᖏᑦᑐᓅᕈᓐᓇᖃᑦᑕᕐᓂᐊᓕᕐᓂᖏᓐᓄᑦ ᐊᒻᒪᓗ/
ᐅᕝᕙᓘᓐᓃᑦ ᐊᐳᕐᕕᒋᔭᐅᑐᐃᓐᓇᖃᑦᑕᖅᓯᒪᔪᑎᒍᑦ 
ᐃᖏᕐᕋᔭᒍᓐᓇᖃᑦᑕᕐᓂᐊᓕᕐᓂᖏᓐᓄᑦ. ᑕᒪᒃᑯᐊ 
ᐃᑲᔫᑎᖃᕐᓂᐊᑎᓪᓗᒋᑦ, ᑕᕆᐅᒃᑯᑦ ᐳᓚᕋᖅᑐᓕᕆᓂᖅ 
ᓴᖅᑭᕈᑕᐅᓂᐊᕐᒥᔪᖅ ᐊᑦᓱᕈᕐᓇᖅᑐᓂᒃ ᐊᑦᑐᖅᑕᐅᔾᔪᑎᒋᔭᖏᓐᓄᑦ 
ᓄᓇᓖᑦ, ᐃᑦᑕᕐᓂᓴᖅᑕᓖᑦ, ᐊᒻᒪᓗ ᓯᓚᑎᓐᓄᑦ ᐊᕙᑎᓕᒫᑦᑎᒍᑦ. 
ᑲᒪᒋᐊᕈᑎᒃᓴᐅᓂᐊᖅᑐᓂᒃ ᐱᕙᓪᓕᐊᑎᑦᓯᓇᓱᐊᕐᓂᖅ 
ᑕᒪᒃᑯᓄᖓ ᐊᑦᓱᕉᓐᓂᖓᓇᖅᑐᓄᑦ ᓱᓕᒃᑲᓐᓂᖅ 
ᐃᑲᔫᑎᒃᓴᑲᓐᓂᐅᔪᓐᓇᖅᑐᓂᒃ ᐱᔭᕆᐊᖃᕐᓂᐊᓕᖅᑐᖅ.

ᓴᓇᐅᒐᓕᕆᓂᖅ
ᐳᓚᕋᖅᑐᓕᕆᓂᒃᑯᑦ ᐊᐅᓚᑕᐅᔪᑦ ᐱᕙᓪᓕᐊᓂᖏᑦ 
ᐱᕚᓪᓕᖅᓯᒪᒍᑕᐅᓂᐊᖅᑐᑦ ᓂᐅᕕᐊᑦᓴᖃᖃᑦᑕᖅᑐᑦ 
ᓴᓇᐅᒐᒥᓂᒃ ᓂᐅᕕᖅᑎᑦᓯᓂᖅᓴᐅᖃᑦᑕᓂᐊᕐᓂᖏᓐᓄᑦ, 
ᓯᓚ ᓂᕈᒥᓐᓂᖅᓴᐅᓕᖅᐸᑦ ᓴᓇᓐᖑᐊᒐᑦᓴᔭᑦ 
ᐊᑐᐃᓐᓇᐅᓂᖅᓴᕈᕐᓂᐊᖅᑐᑦ ᐊᑯᓂᐅᓂᖅᓴᖅ ᐊᕐᕌᒍᒥ. 
ᑭᓯᐊᓂᓕ, ᕿᓚᒥᐊᓗᒃ ᐊᒻᒪᓗ ᓂᕆᐅᓇᓐᖏᑦᑐᒥᒃ ᓯᓚᐅᑉ 

ᐊᐅᓚᔾᔭᖃᑦᑕᓕᕐᓂᖓᓄᑦ, ᐱᕙᓪᓕᐊᑐᐃᓐᓇᖅᓯᒪᓕᕐᓂᖓᓄᑦ 
ᓇᓂᓕᒫᖅ ᓯᓚᐅᑉ ᐊᓯᔾᔨᐸᓪᓕᐊᓂᖓ, ᐊᒻᒪᓗ 
ᒪᓐᖑᐸᓪᓕᐊᓯᒪᓕᕐᓂᖓ ᓄᓇᐅᑉ ᐃᑭᐊᖓᑕ ᖁᐊᖅᓯᒪᓂᖓ, 
ᐅᓗᕆᐊᓇᖅᑐᒦᒍᑕᐅᔪᓐᓇᕐᒥᔪᖅ ᓴᓇᓐᖑᐊᖅᑎᓄᑦ ᐊᒻᒪᓗ 
ᓇᖕᒥᓂᖃᖅᑐᓄᑦ ᐅᔭᖅᑭᐊᖃᑦᑕᖅᑐᓄᑦ ᐅᖓᓯᑦᑐᐊᓗᒻᒧᑦ 
ᓄᓇᒥᓐᓂᒃ.

ᐊᐅᓚᔪᓐᓇᐅᑎ
ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐊᑦᑐᐃᓂᖃᒻᒪᕆᑐᐃᓐᓇᕆᐊᖃᕐᓂᐊᖅᑐᖅ 
ᐊᐅᓚᔪᓐᓇᐅᑎᒋᕙᑦᑕᑎᓐᓂᒃ. ᓯᓚᐅᑉ ᐅᖅᑰᓯᕙᓪᓕᐊᓂᖓ 
ᑐᕋᐃᓐᓇᖅᑐᒥᒃ ᐊᑦᑐᐃᓂᖃᕐᓂᐊᖅᑐᖅ 
ᐅᖅᑰᔾᔪᑎᒋᖃᑦᑕᕆᐊᓕᑦᑎᓐᓂᒃ ᐊᑭᑭᓐᓂᖅᓴᐅᓗᓂ 
ᐅᖅᑰᔾᔪᑎᒋᕙᑦᑕᑎᓐᓄᑦ ᐃᓪᓗᕐᔪᐊᑎᓐᓄᑦ.

ᒫᓐᓇ ᐊᑐᖅᑕᐅᕙᑦᑐᑦ ᐊᐅᓚᐅᑎᐊᓗᖏᑦ ᓄᓇᓖᑦ 
ᐊᑦᑐᖅᑕᐅᓂᐊᖅᑐᑦ ᐊᓯᔾᔨᐸᓪᓕᐊᓂᖓᓄᑦ ᓄᓇᐅᑉ 
ᐃᑭᐊᖓᑕ ᖁᐊᖑᓂᐊᓄᑦ ᑐᓐᖓᕕᖃᑦᓯᐊᕆᐊᖃᕐᓂᖏᓐᓄᑦ 
ᐊᐅᓚᓐᖏᑦᑐᒥᒃ ᐱᖁᑎᕐᔪᐊᑦ. ᑐᓐᖓᕕᓕᐊᖑᓯᒪᔪᑦ 
ᒫᓐᓇ ᐊᐅᓚᐅᑎᐊᓗᒋᔭᐅᔪᓄᑦ ᓄᓇᓕᓐᓂ 
ᑕᑯᔭᐅᕌᓂᑦᓯᒪᔪᑦ. ᐊᐅᑉᐸᓪᓕᐊᓂᖓ ᓄᓇᐅᑉ ᐃᑭᐊᖓᑕ 
ᖁᐊᖑᓂᖓ ᐊᑦᑐᐃᓂᐊᕐᓂᖓᓂᒃ ᓂᕆᐅᒋᔭᐅᒻᒥᔪᑦ 
ᐅᖅᓱᐊᓗᖃᐅᑎᖃᕐᕕᓐᓂᒃ ᐊᒻᒪᓗ ᐅᐊᔭᓂᒃ ᐆᒻᒪᖅᑯᑎᖃᕈᑎᓂᒃ. 
ᓲᕐᓗ ᐊᔾᔨᐅᑎᓪᓗᒍ, ᐅᖃᐅᓯᕆᔭᐅᖃᑦᑕᖅᓯᒪᔪᖅ ᓄᓇᐅᑉ 
ᐃᑭᐊᖓᑕ ᖁᐊᖑᓂᖓ ᐊᐅᑉᐸᓪᓕᐊᓯᒪᓕᕐᓂᖓᓄᑦ 
ᓴᖅᑭᕈᑕᐅᓯᒪᓂᖓᓂᒃ ᓇᐸᔪᐊᓗᓐᓂᒃ ᐅᐊᔭᖃᕐᕕᐅᔪᓂᒃ 
ᐱᔭᕆᐊᑭᓐᓂᖅᓴᐅᓕᕐᓂᖏᓐᓂᒃ ᐋᖅᑭᑦᓱᕆᐊᖏᑦ, ᑭᓯᐊᓂᑦᑕᐅᖅ 
ᑖᓐᓇᓴᐃᓐᓇᖅ ᐊᐅᑉᐸᓪᓕᐊᓂᕆᔭᐅᔪᖅ ᓴᖅᑭᕈᑕᐅᓯᒪᔪᖅ 
ᑐᓐᖓᕕᓕᐅᕐᕕᐅᓯᒪᔪᑦ ᐃᔾᔪ ᑕᖏᖃᓐᖏᓂᖅᓴᐅᓕᕐᓂᖓᓂᒃ, 
ᐸᓚᓐᖓᒍᑕᐅᓯᒪᔪᖅ ᓇᐸᔪᐊᓗᖃᕐᕕᐅᔪᓄᑦ 
ᐅᓗᕆᐊᓇᖅᓯᓯᒪᒍᑕᐅᓪᓗᓂ ᕿᑐᒡᒋᖅᓯᒪᓂᖓᓄᑦ.

ᐊᓯᔾᔨᕐᓂᕆᔭᖓ ᐃᒪᐅᑉ ᐊᒻᒪᓗ ᐊᐃᓪᓕᕐᓂᐅᖃᑦᑕᓲᖅ 
ᖄᖓᒍᑦ ᓄᓇᐅᑉ ᐃᑭᐊᖓᑕ ᖁᐊᖑᓂᖓᑕ ᐊᐅᑉᐸᓪᓕᐊᓂᖓ 
ᐊᑦᑐᐃᓂᖃᕈᓐᓇᕐᒥᔪᖅ ᐆᒻᒪᖅᑯᑏᑦ ᐅᐊᔭᖏᓐᓂᒃ 
ᐊᑐᕋᑦᓴᐅᒋᐊᖃᕐᓂᖏᓐᓄᑦ. ᖃᐅᔨᓴᕐᓂᐅᓚᐅᖅᑐᓂ 
ᒥᑦᓴᐅᓴᓐᓂᐅᓯᒪᔪᖅ ᐆᒻᒪᖅᑯᑎᓄᑦ ᐅᐊᔮᓗᖏᑦ 
ᓱᖏᖅᓲᑎᒃᓴᐅᔪᓐᓃᑐᐃᓐᓇᕆᐊᖃᕐᓂᐊᕐᓂᖏᓐᓂᒃ ᑰᖕᓂᖏᑦ 
ᑕᓯᑦᑎᓐᓄᑦ ᑰᑦᑎᓐᓄᑦ ᐊᓯᔾᔨᑐᐃᓐᓇᕆᐊᖃᕐᓂᖏᓐᓄᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐱᔭᐅᓗᑎᒃ. ᐃᓚᖏᓐᓂ 
ᖃᐅᔨᓴᕐᓂᐅᖃᑦᑕᖅᓯᒪᔪᓂ ᐃᓱᒪᒋᔭᐅᔪᖅ ᐊᐃᓪᓕᕐᓂᖓ 
ᐱᕙᓪᓕᐊᑐᐃᓐᓇᕐᓂᐊᕐᓂᖓᓂᒃ, ᐱᐅᓂᖃᕐᓗᓂ ᐊᑦᑐᐃᓂᕆᔭᖓ 
ᐃᒪᖃᑦᓯᐊᑲᓐᓂᕈᑎᒃᓴᒥᒃ ᐆᒻᒪᖅᑯᑏᑦ ᐊᐅᓚᔪᓐᓇᐅᑎᖏᓐᓄᑦ 
ᐃᒪᖅᑐᖅᑐᑦ ᓴᖅᑭᑲᓐᓂᕈᓐᓇᕋᔭᕐᓂᖏᓐᓄᑦ. 
ᐊᓯᔾᔨᑐᐃᓐᓇᕆᐊᖃᕐᓂᖏᑦ ᐊᓄᕌᖃᑦᑕᕐᓂᖓ 
ᐊᑦᑐᐃᓂᖃᑦᓯᐊᕈᓐᓇᕐᒥᔪᖅ ᖃᐅᔨᓇᓱᐊᕐᓂᕐᒥᒃ ᐸᐅᕋᐅᔭᕐᓂᒃ 
ᐆᒻᒪᖅᑯᑎᖃᕐᕕᑦᓴᐅᓇᔭᕐᒪᖔᖅ

ᓱᖏᐅᑎᕙᓪᓕᐊᓂᖅ ᑖᒃᑯᓄᓐᖓᖓᔪᖅ ᐊᓯᔾᔨᕐᓂᐅᔪᓄᑦ ᐃᓅᓯᕐᒧᑦ, 
ᒪᑭᒪᔾᔪᑎᓄᑦ, ᐃᓕᖅᑯᓯᕐᒧᑦ, ᓴᓇᒻᒪᓕᕆᓂᕐᒧᑦ ᐊᒻᒪᓗ ᓯᓚᑦᑎᒍᑦ 
ᐊᑐᖅᑕᐅᖃᑦᑕᕈᓯᖏᓐᓂᒃ ᑲᒪᒋᐊᕈᑎᒃᓴᓂᒃ ᒫᓐᓇ ᓂᕆᐅᒋᔭᐅᔪᓂᓪᓗ 
ᐊᑦᑐᐃᓂᖃᕐᓂᐊᕋᓱᒋᔭᐅᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
ᓯᓚᐅᑉ ᐊᐅᓚᓂᖓᑐᑦ ᐊᔾᔨᒋᓐᖏᑕᖓ, ᑖᒃᑯᐊᓕ 
ᒪᓕᑐᐃᓐᓇᓲᖑᒻᒪᑕ ᐊᓯᔾᔨᕐᓂᐅᔪᓂᒃ, ᐃᓄᐃᑦ ᖃᓄᐃᓛᕐᓂᖓᓂᒃ 
ᒥᑦᓴᐅᓴᖃᑦᑕᕈᓐᓇᑎᓪᓗᒋᑦ ᐊᒻᒪᓗ ᑲᒪᒋᐊᕈᑎᒃᓴᓂᒃ 
ᐊᑲᐅᓈᕆᐊᖅᓯᒪᔪᒃᑯᑦ ᐊᒻᒪᓗ ᓂᕆᐅᒋᔭᐅᔪᑦ ᐊᓯᔾᔨᕐᓂᐊᕋᓱᒋᔭᐅᔪᑦ 
ᒪᓕᒋᐊᖅᓯᒪᓗᒋᑦ. ᐋᖅᑭᒋᐊᕆᔪᓐᓇᓚᐅᖅᑐᒍᑦ ᓄᓇᓕᓐᓂ ᐸᕐᓇᓂᕐᒥᒃ, 
ᐊᖑᓇᓲᓯᕐᓂᒃ ᐊᒻᒪᓗ ᐃᖃᓗᒐᓲᓯᐅᔪᓂᒃ, ᐊᒻᒪᓗ ᐃᖏᕐᕋᖃᑦᑕᓂᕐᒧᑦ 
ᐃᑯᓪᓚᐅᒥᒍᑎᒃᓴᓂᒃ ᓈᖕᒪᖏᑦᑐᓂᒃ ᐊᑦᑐᐃᓂᕆᔪᓐᓇᖅᑕᖏᓐᓄᑦ 
ᐊᒻᒪᓗ ᐃᑲᔫᑎᒃᓴᐅᔪᓐᓇᖁᓪᓗᒋᑦ ᐱᕕᒃᓴᐅᔪᓐᓇᖅᓯᓂᐊᖅᑐᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓴᖅᑭᖅᑐᓂᒃ. 
ᐃᓄᐃᑦ ᓱᖏᐅᑎᕙᓪᓕᐊᒋᐊᖃᕐᓂᖏᑦ 
ᐊᔾᔨᒌᓐᖏᑦᑐᓄᑦ ᐊᒻᒪᓗ 
ᐊᓯᔾᔨᐸᓪᓕᐊᓂᐅᔪᓄᑦ ᐱᔾᔪᑕᐅᔫᑉ ᐃᓚᒋᔭᖓ 
ᐊᓐᓇᖃᑦᑕᖅᓯᒪᔪᓐᓇᕐᓂᖏᓐᓄᑦ ᐃᓄᐃᑦ 
ᑭᒃᑯᑐᐃᓐᓇᐃᑦ ᐆᒪᕕᒋᖃᑦᑕᖅᓯᒪᓪᓗᓂᒋᑦ.

ᐃᑯᓪᓚᐅᒥᑎᑦᓯᓇᓱᐊᕈᑏᑦ ᐱᓇᓱᐊᕈᑕᐅᕗᑦ 
ᐃᑯᓪᓚᐅᒥᑎᑦᓯᓯᒪᓇᓱᐊᕐᓂᕐᒥᒃ ᐃᓄᐃᑦ 
ᐊᑦᑐᖅᑕᐅᓂᖏᓐᓂᒃ ᐊᕙᑎᑦᑎᓃᓐᖔᖅᑐᓂᒃ 
ᓲᕐᓗ ᐊᑦᑕᑰᓗᐊᖃᑦᑕᖏᓐᓂᖅᓴᐅᓇᓱᐊᕐᓂᖅ 
ᐊᒻᒪᓗ ᐊᐅᓚᔪᓐᓇᐅᑎᓂᒃ 
ᐊᑐᓐᖏᐹᓪᓕᑎᑦᓯᓇᓱᐊᕐᓂᖅ. 
ᓱᖏᐅᑎᕙᓪᓕᐊᒍᑎᒃᓴᓄᑦ 
ᐸᕐᓇᓐᓂᖅ ᓇᓗᓇᓐᖏᒍᑕᐅᕗᖅ 
ᐊᓯᔾᔨᐸᓪᓕᐊᓂᐊᖅᑐᓂᒃ ᐃᓱᒪᒋᐊᖅᓯᒪᓂᕐᒥᒃ 
ᐊᒻᒪᓗ ᐋᖅᑭᒋᐊᕆᒋᐊᖃᕐᓂᑎᓐᓂᒃ 
ᐊᐅᓚᓂᕆᕙᑦᑕᑎᓐᓂᒃ ᐊᒻᒪᓗ 
ᐊᑐᖃᑦᑕᓲᑦᑎᓐᓂᒃ ᒪᓕᓪᓗᒋᑦ. 
ᐃᑯᓪᓚᐅᒥᑎᑦᓯᓯᒪᓇᓱᐊᕐᓂᖅ ᓱᓕ 
ᐱᖕᒪᕆᐅᖃᑕᐅᔪᖅ ᑲᒪᕙᓪᓕᐊᓇᓱᐊᕐᓂᕐᒧᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ, ᒫᓐᓇ 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓂᒃ 
ᐃᒪᐃᓛᕐᓂᐊᕐᓂᕋᖅᑕᐅᓯᒪᔪᑦ ᐃᓱᒪᒋᔭᖏᑦ ᐊᓪᓛᑦ 
ᓄᖅᑲᖅᑎᒐᓗᐊᕈᑦᑎᒍ ᐃᓯᕐᓗᓕᐅᕈᑎᐅᖃᑦᑕᖅᑐᑦ ᐅᓪᓗᒥ, ᓯᓚᕐᔪᐊᕐᒥ 
ᐅᖅᑯᓯᕙᓪᓕᑐᐃᓐᓇᓂᐊᖅᑐᑦ ᑎᑭᐅᑎᓯᒪᔪᒥᒃ ᐊᓪᓛᑦ 2°C ᑖᒃᑯᓇᓂ 
ᐊᕐᕌᒎᓂᐊᖅᑐᓂ 100-ᓂ15. ᑕᐃᒪᐃᒻᒪᑦ, ᐱᖕᒪᕆᐅᔾᔪᑎᒋᕚ 
ᓄᓇᕗᑦ ᐸᕐᓇᓯᒪᑦᓯᐊᕆᐊᖃᕐᓂᖓ ᑎᑭᐅᑎᓯᒪᑦᓯᐊᖅᑐᓂᒃ ᒫᓐᓇᒥᒃ 
ᐊᒻᒪᓗ ᐅᖃᐅᓯᕆᔭᐅᓯᒪᔪᓂ ᐃᒪᐃᓛᕐᓂᐊᕐᓂᕋᖅᑕᐅᓂᐅᔪᓂ 
ᐊᑦᑐᐃᓂᐅᓂᐊᖅᑐᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓅᖓᔪᓂᒃ.

ᐊᕕᑦᑐᖅᓯᒪᓂᕐᒥ ᐅᕝᕙᓘᓐᓃᑦ ᓄᓇᓖᑦ ᓱᖏᐅᑎᕙᓪᓕᐊᒍᑎᒃᓴᖏᓐᓂ 
ᐊᐅᓚᑦᓯᒍᓐᓇᕐᕕᒋᔭᒥᒍᑦ ᐱᔪᒥᓵᕈᑕᐅᕗᖅ ᐅᓄᖅᑐᑎᒍᑦ 
ᐱᔾᔪᑕᐅᔪᑎᒍᑦ ᐃᓚᒋᔭᐅᓪᓗᑎᒃ, ᑖᒃᑯᑑᓐᖏᒃᑲᓗᐊᖅᑎᓪᓗᒋᑦ 
ᓇᓃᓐᓂᖏᑎᒍᑦ, ᒪᑭᒪᔾᔪᑏᑦ ᐃᓅᓯᕐᒧᑦ ᖃᓄᐃᓕᖓᓂᖏᑦ, 

ᐊᑐᐃᓐᓇᐅᔪᑦ ᐃᓱᕐᕆᐅᑏᑦ, ᐊᒻᒪᓗ ᖃᐅᔨᒪᓂᐅᔪᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ ᐊᒻᒪᓗ ᒫᓐᓇ ᐊᒻᒪᓗ ᓯᕗᓂᑦᑎᓐᓂ 
ᐊᑦᑐᐃᓂᐅᓛᕐᓂᐊᕐᓂᕋᖅᑕᐅᔪᑦ. ᓲᕐᓗ ᐊᔾᔨᐅᑎᓪᓗᒍ, ᓄᓇᓖᑦ 
ᐊᑦᑐᖅᑕᐅᓂᖃᖅᓯᒪᑉᐸᑕ ᐱᕙᓪᓕᐊᑐᐃᓐᓇᕐᓂᖓᓄᑦ ᓯᔾᔭᐅᑉ 
ᐃᓕᖅᑮᓪᓕᕙᓪᓕᐊᓂᖓᓄᑦ ᓇᓪᓕᐅᒃᑯᒫᕈᓐᓇᓂᐊᖅᐳᖅ 
ᐊᑐᕆᐊᓕᖏᓐᓂᒃ ᖃᐅᔨᒪᓂᓕᔾᔪᐊᑦ, ᑮᓇᐅᔭᑦ ᐊᒻᒪᓗ ᐃᓱᕐᕆᐅᑏᑦ 
ᓴᓇᒍᑕᐅᓂᐊᖅᑐᑦ ᐃᑦᓴᕕᖕᒥᒃ ᐅᕝᕙᓘᓐᓃᑦ ᐅᖅᑯᐃᕕᖕᒥᒃ 
ᐃᓕᖅᑮᓪᓕᕙᓪᓕᐊᓐᖏᒃᑲᓐᓂᕈᑎᒃᓴᖓᓂᒃ, ᐃᓱᒪᒋᔭᐅᔪᖅ 
ᓱᖏᐅᑎᒍᑎᒃᓴᖅᑕᖃᕈᓐᓇᕋᔭᕐᓂᖓᓂᒃ. ᐊᐃᑉᐹᒍᓪᓕ, ᓄᓇᓖᑦ 
ᐸᕐᓇᓯᒪᒍᓐᓇᖏᑉᐸᑕ ᐊᒻᒪᓗ ᑲᒪᒍᑎᒃᓴᐅᓂᐊᖅᑐᓂᒃ ᐊᔾᔨᐸᓗᖏᓐᓂᒃ 
ᐊᑦᑐᐃᓂᐅᔪᓂᒃ ᐅᖃᐅᓯᕆᔭᐅᓯᒪᔪᑦ ᐱᕕᖃᓗᐊᕌᓗᓐᖏᓐᓂᖏᓐᓂᒃ 
ᓱᖏᐅᑎᕙᓪᓕᐊᒍᑎᒃᓴᖃᔾᔮᖏᓐᓂᖏᓐᓂᓘᓐᓃᑦ.  

ᖃᐅᔨᒪᓂᐅᔭᕆᐊᓕᓐᓂᒃ ᐱᑕᖃᖅᑎᓐᓇᒍ, 
ᓴᓇᒍᑎᒃᓴᓂᓪᓘᓐᓃᑦ ᐱᓕᕆᔾᔪᑎᒃᓴᓂᓪᓗ, 
ᓄᓇᓖᑦ ᒪᓂᒪᔪᒻᒪᕆᐅᓂᐊᖅᑐᑦ 
ᖃᓄᐃᓕᓐᖓᒍᑎᒃᓴᓄᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᑦᑐᖅᑕᐅᓂᕆᓇᔭᖅᑕᒥᓄᑦ.

ᐊᑐᓂᑦ ᓄᓇᓖᑦ ᓄᓇᕗᑦ ᐃᓗᐊᓂ 
ᐃᒪᐃᒻᒪᑕ, ᐊᒻᒪᓗ ᑕᐃᒪᐃᖏᓐᓇᓂᐊᖅᑐᑎᒃ, 
ᐊᑦᑐᖅᑕᐅᖃᑦᑕᓂᐊᖅᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᔾᔨᒌᓐᖏᑐᖅᑎᒍᑦ. 
ᐃᓚᖏᑦ ᓄᓇᓖᑦ ᒪᓂᒪᓂᖅᓴᐅᔪᑦ 
ᖃᓄᐃᑦᑐᒃᑰᕈᑕᐅᔪᓐᓇᖅᑐᓂᒃ 
ᓯᑯᖃᑦᑕᕈᓐᓃᐸᓪᓕᐊᓂᕐᒧᑦ, 
ᐊᓯᖏᓪᓗ ᒪᓂᒪᓂᖅᓴᐅᓪᓗᑎᒃ 
ᖃᓄᐃᑦᑐᒃᑰᕈᑕᐅᔪᓐᓇᖅᑐᓂᒃ 
ᒪᓐᖑᐸᓪᓕᐊᓂᖓᓄᑦ ᓄᓇᐅ ᐃᑭᐊᖓᑕ 
ᖁᐊᖑᓂᖓᓄᑦ ᐅᕝᕙᓘᓐᓃᑦ ᐃᒪᐃᑦ 
ᑭᒡᓕᖏᑕ ᐊᓯᔾᔨᐸᓪᓕᐊᓂᖏᓐᓄᑦ. 
ᖃᓄᐃᑦᑑᒐᓗᐊᖅᐸᑦ ᓄᓇᓕᐅᑉ 
ᐊᕕᑦᑐᖅᓯᒪᓂᐅᔫᓪᓘᓐᓃᑦ ᐊᑦᑐᖅᑕᐅᓂᖓ, 
ᐱᖕᒪᕆᐅᕗᖅ ᖃᐅᔨᒪᒋᐊᖅᓯᒪᓂᖅ 
ᐊᑐᓂᑦ ᑖᒃᑯᐊ ᐱᑕᖃᕆᐊᖃᕐᓂᖏᓐᓂᒃ 

ᐊᑐᕆᐊᖃᕐᓂᐊᖅᑕᒥᓂᒃ ᐱᓕᕆᔾᔪᑎᒃᓴᓂᒃ, ᐃᑲᔫᑎᒃᓴᓂᒃ ᐊᒻᒪᓗ 
ᖃᐅᔨᒪᓂᐅᔪᒥᒃ ᐊᐅᓚᑦᓯᑦᓯᐊᕈᑎᒃᓴᕆᓂᐊᖅᑕᒥᓂᒃ ᐊᔾᔨᐅᖏᑦᑐᒃᑯᑦ 
ᖃᓄᐃᑦᑐᒃᑰᕈᑎᒋᔭᒥᓂᒃ.

ᓄᓇᕗᑦ ᒐᕙᒪᖓ ᑕᑯᓐᓇᕆᐊᖅᓯᒪᕗᖅ ᐱᕙᓪᓕᐊᑎᑦᓯᓂᕐᒥᒃ 
ᓱᖏᐅᑎᕙᓪᓕᐊᒍᑎᒃᓴᖏᓐᓂᒃ ᓄᓇᕗᒻᒥᐅᓕᒫᑦ ᐊᒻᒪᓗ ᒐᕙᒪᑎᒍᑦ 
ᓄᓇᕗᑦ ᓱᖏᐅᑎᕙᓪᓕᐊᓂᕐᒧᑦ ᐊᑐᕋᑦᓴᖃᖁᓪᓗᒋᑦ - ᒐᕙᒪᒋᔭᐅᔪᖅ 
ᐊᐅᓚᔾᔭᐃᒋᐊᖅᓯᒪᔪᖅ ᑲᒪᒍᑎᒃᓴᓂᒃ ᐱᕕᒃᓴᖃᕈᑕᐅᓂᐊᖅᑐᓂᒃ 
ᐊᑐᐃᓐᓇᖃᖅᑎᑦᓯᓂᕐᒥᒍᑦ

ᒪᓂᒪᓗᐊᕐᓂᖅ ᖃᓄᐃᓐᓇᖅᑐᓄᑦ 
ᑐᑭᖓ ᑎᑭᐅᑎᓯᒪᓂᖓ ᓯᓚᒃᑯᑦ 
ᐃᓄᖕᓂᓘᓐᓃᑦ ᐊᐅᓚᑕᐅᔪᒧᑦ (ᐃᓄᖕᓂᒃ-
ᐊᐅᓚᑕᐅᔪᑦ) ᒪᓂᒪᓗᐊᖅᑎᑕᐅᔪᑦ 
ᖃᓄᐃᓐᓇᖅᑐᓄᑦ, ᐅᕝᕙᓘᓐᓃᑦ 
ᑲᒪᒍᓐᓇᐃᓪᓕᒍᑕᐅᔪᖅ, ᐊᑦᑐᐃᓂᕆᔭᐅᔪᓂᒃ 
ᐊᓯᔾᔨᕐᓂᐅᔪᒧᑦ.

ᓱᖏᐅᑎᕙᓪᓕᐊᓂᖅ ᑐᑭᖓ 
ᐊᐅᓚᑕᐅᔪᓕᒫᓂᒃ ᐅᓇᑕᕈᑕᐅᔪᓂᒃ 
ᐱᐅᓐᖏᑦᑐᓂᒃ ᐊᑦᑐᐃᓂᖃᕐᓂᖓᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 
ᐅᕝᕙᓘᓐᓃᑦ ᑎᒍᓯᕙᓪᓕᐊᓇᓱᐊᖔᕐᓂᖅ 
ᐱᔾᔪᑎᒃᓴᐅᔪᓐᓇᖅᑐᓂᒃ ᓄᑖᑎᒍᑦ.

ᓱᖏᐅᑎᕙᓪᓕᐊᒍᑎᒃᓴᑦ 
ᐊᕕᑦᑐᖅᓯᒪᓂᐅᔪᒥ ᓄᓇᓕᓐᓂᓘᓐᓃᑦ 
ᐊᐅᓚᑦᓯᒍᓐᓇᕐᓂᖓ ᐊᑦᑐᖅᑕᐅᓂᐅᔪᓂᒃ 
ᐊᒻᒪᓗ ᐅᓗᕆᐊᓇᖅᑐᓂᒃ ᓯᓚᑉ 
ᐊᓯᔾᔨᐸᓪᓕᐊᓂᖓᓄᑦ.

ᓱᖏᐅᑎᕙᓪᓕᐊᒍᑎᒃᓴᑦ ᑲᒪᒋᔭᑦᓴᑦ
ᓄᓇᕗᑦ ᒐᕙᒪᖓ ᐱᐊᓂᒃᓯᓯᒪᓕᖅᑐᖅ ᐅᓄᖅᑐᓂᒃ 
ᓱᖏᐅᑎᕙᓪᓕᐊᒍᑎᒃᓴᐅᔪᓂᒃ ᐱᓕᕆᐊᓂᒃ ᑐᕌᖓᔪᓂᒃ 
ᓱᖏᐅᑎᕙᓪᓕᐊᑲᓐᓂᕈᑎᒃᓴᐅᓂᐊᖅᑐᓂᒃ ᓄᓇᕗᑦ ᓄᓇᓕᖏᓐᓄᑦ. 
ᑖᒃᑯᐊ ᐱᓕᕆᐊᖑᔪᑦ ᑲᒪᒋᔭᐅᓯᒪᔪᑦ ᑲᑐᔾᔨᖃᑎᒋᔭᐅᓪᓗᑎᒃ 
ᓄᓇᓕᖁᑎᓂ, ᓄᓇᖃᖅᑐᑦ ᐊᒻᒪᓗ ᑲᓇᑕᒥ ᑲᑐᔾᔨᖃᑎᒌᖑᔪᑦ, 
ᐃᓕᓐᓂᐊᕕᔾᔪᐊᑦ ᐊᒻᒪᓗ ᒐᕙᒪᑦ. ᓯᕗᓂᑦᑎᓂᒃ 
ᐱᓕᕆᐊᖑᓂᐊᖅᑐᑦ ᐊᒻᒪᓗ ᐊᐅᓚᔾᔭᐃᒋᐊᕈᑕᐅᓂᐊᖅᑐᑦ 
ᐱᕙᓪᓕᐊᓂᖃᕐᓂᐊᖅᑐᑦ ᑲᔪᓯᕙᓪᓕᐊᓂᖏᑎᒍᑦ ᐊᒻᒪᓗ 
ᖃᐅᔨᔭᐅᕙᓪᓕᐊᓂᖏᑎᒍᑦ ᑕᒪᒃᑯᓇᓐᖓᑦ ᖃᐅᔨᓴᕈᑕᐅᔪᓂᒃ 
ᐊᔪᕐᓇᕋᔭᓐᖏᒻᒪᖔᖅ ᐱᓕᕆᐊᖑᔪᓂᒃ. 

ᓄᓇᕗᒻᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐱᓕᕆᖃᑎᒌᑦᑐᑦ
ᓄᓇᕗᑦ ᒐᕙᒪᖓ ᐱᓕᕆᖃᑎᖃᖃᑦᑕᖅᓯᒪᔪᖅ ᑲᓇᑕᒥ 
ᑎᒥᐅᔪᓂᒃ ᐸᕐᓇᑎᓂᒃ, ᑲᓇᑕᒥ ᓄᓇᒥᐅᑕᓕᕆᔨᒃᑯᓐᓂᒃ, ᐊᒻᒪᓗ 
ᐃᓄᓕᕆᔨᑐᖃᒃᑯᓐᓂᒃ ᓱᖏᐅᑎᕙᓪᓕᐊᒍᑎᒃᓴᓂᒃ ᐸᕐᓇᐅᑎᓂᒃ 
ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᖃᐅᔨᓴᕐᓂᕐᒥᒃ ᓄᓇᕗᒻᒥ 
2006-ᒥᓂᒃ.

ᑲᑐᔾᔨᖃᑎᒌᒋᐊᓐᖓᓚᐅᖅᑐᑦ ᐱᓕᕆᐊᒃᓴᑎᒍᑦ ᐱᓕᕆᖃᑎᒌᑉᐸᑦᑐᑦ 
ᓯᑕᒪᐃᖅᓱᖅᑐᑎᒃ ᑲᑎᓐᖓᓂᖃᖅᑐᑎᒃ, ᐊᑐᓂᑦ ᐱᖓᓱᓂ 
ᐊᕕᑦᑐᖅᓯᒪᓂᐅᔪᓂ; ᕿᑭᖅᑖᓗᒻᒥ (2006), ᑭᕙᓪᓕᖅ 
(2007) ᐊᒻᒪᓗ ᕿᑎᕐᒥᐅᓂ (2007), 
ᐊᒻᒪᓗ ᐃᓐᓇᕐᓅᖓᔪᓂᒃ ᐊᒻᒪᓗ 
ᒪᒃᑯᑦᑐᓄᑦ ᐃᖃᓗᓐᓂ (2008). 
ᑖᒃᑯᐊ ᑲᑎᓐᖓᓂᐅᖃᑦᑕᓚᐅᖅᑐᑦ 
ᑲᑎᑎᑦᓯᒍᑕᐅᓚᐅᖅᑐᑦ ᐃᓄᖕᓂᒃ 
ᐱᔾᔪᑕᐅᓪᓗᓂ ᐋᔩᕋᕈᑎᖃᕐᓂᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ, ᓴᖅᑭᑎᑦᓯᓂᕐᒥᒃ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᒻᒪᓗ 
ᓱᖏᐅᑎᕙᓪᐊᓕᓇᓱᐊᕐᓂᕐᒧᑦ ᐸᕐᓇᓂᕐᒥᒃ. 
ᖃᐅᔨᓴᕆᐊᓐᖓᕈᑎᒋᔭᐅᓚᐅᖅᑐᖅ 
ᑎᑭᑎᑦᓯᓪᓗᑎᒃ ᐊᔪᓐᖏᑐᕐᔪᐊᓂᒃ 
ᐸᕐᓇᑎᓂᒃ, ᓄᓇᓖᑦ 
ᐃᓄᖏᓐᓂᒃ, ᐊᒻᒪᓗ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᑦ ᑲᑎᑎᑕᐅᓪᓗᑎᒃ 
ᐋᖅᑭᑦᓱᐃᖁᓪᓗᒋᑦ ᓄᓇᓕᑦᑎᒍᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᒍᑎᒃᓴᓄᑦ 
ᐊᐅᓚᔾᔭᐃᒋᐊᕈᑎᒃᓴᓄᑦ ᐸᕐᓇᐅᑎᓂᒃ 
ᑲᖏᕐᖢᒑᐱᒡᒧᑦ ᐊᒻᒪᓗ ᓴᓂᕋᔭᒻᒧᑦ 
ᑲᒪᒋᔭᐅᓚᐅᕐᒥᔪᑦ 2007 ᐊᒻᒪᓗ 2008-ᒥ.

ᐱᕙᓪᓕᐊᓂᖃᕐᓂᖅ ᖃᐅᔨᔭᐅᓚᐅᖅᑐᓂᒃ 
ᖃᐅᔨᓴᕆᐊᓐᖓᐅᑕᐅᓚᐅᖅᑐᒥᒃ 
ᑲᒪᒋᔭᐅᓚᐅᖅᑐᑦ ᐊᒻᒪᓗ 

ᓴᖅᑭᓚᐅᖅᑐᑦ ᑲᑎᓐᖓᓂᐅᖃᑦᑕᓚᐅᖅᑐᓂ, ᓄᓇᕗᒻᒥ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᑐᔾᔨᖃᑎᒌᑦ ᓴᖅᑭᖅᑕᐅᓪᓗᑎᒃ 2008-
ᒥ ᓯᑕᒪᐅᓕᖅᑲᖓᔪᓂᒃ ᑲᑐᔾᔨᖃᑎᒌᓂᒃ ᑲᒪᒋᔭᖃᕐᓂᐊᖅᑐᓂᒃ 
ᐊᑐᓕᖅᑐᖅ ᑲᒪᒋᔭᐅᓂᖓᓂᒃ.

ᐊᑐᓕᖅᑐᖅ: ᑲᒪᒋᔭᐅᔪᑦ ᓱᖏᐅᑎᕙᓪᓕᐊᓂᕐᓗ 

ᐊᑐᓕᖅᑐᖅ ᑐᑭᓕᒃ “ᐊᑐᐊᖅᐸᓪᓕᐊᓕᖅᑐᖅ” ᐊᒻᒪᓗ 
ᓂᕈᐊᖅᑕᐅᓚᐅᖅᑐᖅ ᑕᐃᒎᓯᐅᖁᔭᐅᓪᓗᓂ ᐊᑕᐅᓯᕐᒥᒃ 
ᑐᕌᖓᕕᓕᓐᓄᑦ ᐱᓕᕆᐊᖑᔪᒧᑦ ᑖᒃᑯᑎᒎᓇ ᓄᓇᕗᒻᒥ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᑐᔾᔨᖃᑎᒌᑎᒍᑦ. 
ᐱᓇᓱᐊᕋᑦᓴᒫᓕᐊᖑᓯᒪᓪᓗᓂ ᐊᑐᓕᖅᑐᖅ ᑎᑎᕋᖅᑕᐅᓯᒪᔪᓄᑦ 
ᒪᑭᑉᐸᓪᓕᐊᒍᑎᒃᓴᖏᓐᓄᑦ ᓄᓇᓖᑦ ᓱᖏᐅᑎᕙᓪᓕᐊᓂᕐᒧᑦ 
ᐊᐅᓚᒍᑎᒃᓴᐅᔪᑦ ᐅᔾᔨᕈᓱᑦᑎᑦᓯᒋᐊᒃᑲᓐᓂᕈᑎᒃᓴᓂᒃ, ᐸᕐᓇᓂᕐᒥᒃ 
ᐊᒻᒪᓗ ᖃᐅᔨᓴᕐᓂᕐᒥᒃ. ᐱᓇᓱᐊᕈᑎᓕᐊᖑᓚᐅᖅᑐᖅ ᑖᓐᓇ 
ᓴᖅᑭᔮᑦᓯᐊᖅᑐᖅ ᐱᖓᓲᓕᖅᑲᖓᔪᓂ ᓇᓗᓇᐃᖅᑕᐅᓯᒪᔪᓂ 
ᐱᓕᕆᐊᑦᓴᓚᑦᑖᓂ ᐊᒻᒪᓗ ᑲᔪᓯᒍᑎᒃᓴᓪᓗᐊᑕᖏᓐᓂ 
ᐊᑐᕋᑦᓴᐅᓇᔭᖅᑐᑦ ᐊᑐᓂᑦ ᓇᓗᓇᐃᖅᑕᐅᓯᒪᔪᓄᑦ:

ᐊᑐᓕᖅᑐᖅ ᓇᓗᓇᐃᖅᑕᐅᓯᒪᔪᖅ 1:  
ᒪᑭᑉᐸᓪᓕᐊᒍᑎᒃᓴᓕᐅᕐᓂᕐᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᒍᑎᒃᓴᓄᑦ ᐸᕐᓇᓂᕐᒧᑦ ᓄᓇᕗᑦ ᒐᕙᒪᖓᓂ ᐊᒻᒪᓗ 
ᓄᓇᓕᓐᓂ.

• ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓄᑦ 
ᐊᐅᓚᔾᔭᐃᒋᐊᕈᑎᒃᓴᑦ ᐸᕐᓇᐅᑎᓕᐊᖑᓯᒪᔪᑦ ᑕᓪᓕᒪᓄᑦ 

ᖃᐅᔨᓴᕐᕕᐅᓂᐊᖅᑐᓄᑦ ᓄᓇᓕᓐᓄ: 
ᐃᖃᓗᐃᑦ, ᐊᕐᕕᐊᑦ, ᐃᖃᓗᑦᑑᑦᑎᐊᖅ, 
ᑎᑭᕋᕐᔪᐊᖅ ᐊᒻᒪᓗ ᖁᕐᓗᖅᑐᖅ;

• ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᒍᑎᒃᓴᓄᑦ 
ᐸᕐᓇᐅᑎᓄᑦ ᐱᓕᕆᔾᔪᑎᒃᓴᑦ 
ᓴᖅᑭᖅᑕᐅᕙᓪᓕᐊᔪᑦ ᐃᑲᔫᑎᒃᓴᐅᔪᑦ 
ᓱᖏᐅᑎᕙᓪᓕᐊᒍᑎᒃᓴᓄᑦ 
ᐸᕐᓇᐃᓂᕐᒧᑦ ᐊᓯᓕᒫᖏᓐᓂ ᓄᓇᕗᑦ 
ᓄᓇᓕᖏᓐᓂ;

• ᒪᕐᕉᓐᓂᒃ ᐃᑲᕐᕌᓐᓂ ᐃᓕᓐᓂᐊᕕᖕᒥ 
ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 
ᐃᓕᓐᓂᐊᕈᑎᒃᓴᓕᐊᖑᓯᒪᔪᖅ 
ᐋᖅᑭᑦᑕᐅᓯᒪᓕᖅᑐᖅ;

• ᓄᓇᕗᒻᒥ ᐃᓅᓱᑦᑐᑦ ᐊᒻᒪᓗ ᓄᓇᓖᑦ 
ᐃᓄᖏᑦ ᒪᓂᒪᑎᑦᓯᕕᐅᓯᒪᓕᖅᑐᑦ 
ᐃᓕᓐᓂᐊᓂᕐᒥᒃ ᐊᒻᒪᓗ 
ᐃᖅᑲᓇᐃᔮᑦᓴᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐱᓕᕆᐊᖑᔪᓂᒃ.

ᓄᓇᕗᒻᒥ ᓄᓇᐅᑉ 
ᐃᑭᐊᖓᑕ ᖁᐊᖑᓂᖓᓂᒃ 

ᖃᐅᔨᒪᓇᓱᐊᖅᓯᒪᔪᑦ ᓄᓇᐅᑉ ᐃᑭᐊᖓᑕ 
ᖁᐊᖑᓂᖓᓂ ᖃᐅᔨᓴᕐᕕᐅᔪᓂ ᐅᑯᓇᓂ: 
ᖃᐅᓱᐃᑦᑐᖅ, ᐃᑉᐱᐊᕐᔪᒃ, ᒥᑦᑎᒪᑕᓕᒃ, 
ᑲᖏᕐᖢᒑᐱᒃ, ᐸᓐᓂᖅᑑᖅ, ᐃᖃᓗᐃᑦ, 
ᐃᒡᓗᓕᒃ, ᓇᐅᔮᑦ, ᑰᒑᕐᔪᒃ, ᑕᓗᕐᔪᐊᑦ ᐊᒻᒪᓗ 
ᐅᖅᓱᖅᑐᒥ. ᐊᕐᕕᓂᓖᑦ ᖃᐅᔨᓴᕐᕖᑦ 
ᓴᖅᑭᖅᑕᐅᒋᐊᓐᖓᓚᐅᖅᑐᑦ 2008-ᒥ 
ᓄᐊᑦᓯᒍᑕᐅᓪᓗᑎᒃ ᑐᓐᖓᕕᒋᔭᐅᓂᐊᖅᑐᓂᒃ 
ᖃᐅᔨᒪᒍᑎᒃᓴᓂᒃ ᑲᑎᖅᓱᐃᕕᖕᒧᑦ.

ᑖᒃᑯᐊ ᖃᐅᔨᓴᕐᕖᑦ ᐊᑐᕐᓂᓕᒻᒪᕆᓐᓂᒃ 
ᖃᐅᔨᓴᕈᑎᒥᓂᕐᓂᒃ ᖃᐅᒪᔾᔪᑕᐅᓂᐊᖅᑐᑦ 
ᓄᓇᐅᑉ ᐃᑭᐊᖓᑕ ᖁᐊᖑᓂᖓᓂᒃ 
ᓂᓪᓕᓇᕐᓂᖓᓂᒃ ᐊᒻᒪᓗ ᐊᓯᔾᔨᕐᓂᐅᔪᓂᒃ 
ᓄᓇᓕᖁᑎᒋᔭᑦᑎᓐᓂ.

ᑐᓴᐅᒪᔾᔪᑏᑦ ᓄᓇᐅᑉ ᐃᑭᐊᖓᑕ ᖁᐊᖑᓂᖓᑕ 
ᖃᓄᐃᓐᓂᖏᑦ ᐃᑲᔫᑎᓂᐊᖅᑐᑦᓄᓇᓕᓐᓂ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᓂᕐᒧᑦ. ᓄᓇᑦ 
ᓴᖅᑭᖅᑕᐅᓚᐅᖅᑐᑦ ᑲᑐᔾᔨᖃᑎᒌᑦᑐᓄᑦ 
ᐱᓇᓱᐊᖅᑕᐅᓪᓗᑎᒃ ᓄᓇᕗᑦ ᒐᕙᒪᖓᓄᑦ, 
ᕼᐊᒻᓚᑦᓄᑦ, ᐊᒻᒪᓗ ᓄᓇᓕᕆᔨᕐᔪᐊᑯᑦ 
ᖃᐅᔨᓴᖅᑎᕐᔪᐊᖏᑦ ᑲᓇᑕᒥ, ᓄᓇᕗᒻᒥ 
ᐱᓕᕆᖃᑎᒌᒍᑕᐅᔪᖅ ᐃᑲᔫᑎᓂᐊᕐᒥᔪᖅ 
ᐱᕚᓪᓕᕈᑎᒃᓴᓂᒃ ᑐᑭᓯᐅᒪᔾᔪᑎᓄᑦ ᒫᓐᓇ ᓄᓇᐅᑉ 
ᐃᑭᐊᖓᑕ ᖁᐊᖑᓂᖓᑕ ᖃᓄᐃᓐᓂᖏᓐᓂᒃ 
ᑲᓇᑕᒥ ᐅᑭᐅᖅᑕᖅᑐᖓᓂ.



ᐊᑐᓕᖅᑐᖅ ᓇᓗᓇᐃᖅᑕᐅᓯᒪᔪᖅ 2:  
ᐱᓕᕆᔾᔪᑎᒃᓴᐅᓂᐊᖅᑐᓂᒃ ᐋᖅᑭᑦᓱᐃᓗᑎᒃ ᓄᐊᑦᓯᒍᑎᒃᓴᓂᒃ, 
ᓴᖅᑭᑎᑦᓯᒍᑎᒃᓴᓂᒃ ᐊᒻᒪᓗ ᐅᖃᖃᑎᒌᒍᑎᒃᓴᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ ᖃᐅᔨᒪᓂᐅᔪᓂᒃ 
ᓄᓇᓕᓕᒫᓂ ᓄᓇᕗᒻᒥ ᓯᓚᑖᓂᓗ.

• ᐃᒥᖅᑕᕐᕖᑦ ᐊᒻᒪᓗ ᐃᒥᖅᑕᐅᕙᑦᑐᓂᒃ ᒪᓂᒪᓗᐊᕐᓂᖏᑦ 
ᖃᓄᐃᓐᓇᖅᑐᓄᑦ ᖃᐅᔨᓴᕐᕕᐅᓯᒪᓕᖅᑐᑦ ᐃᖃᓗᐃᑦ, 
ᑲᖏᕐᖢᒑᐱᒃ, ᐊᕐᕕᐊᑦ, ᑎᑭᕋᕐᔪᐊᖅ ᐊᒻᒪᓗ ᑲᖏᕐᓕᓂᖅ;

• ᓄᓇᕗᒻᒥ ᓄᓇᐅᑉ ᐃᑭᐊᖓᑕ ᖁᐊᖑᓂᖓᓄᑦ 
ᖃᐅᔨᓴᖅᐸᓪᓕᐊᔪᑦ ᓴᖅᑭᖅᑕᐅᓯᒪᓕᖅᑐᑦ, 11-ᓂ 
ᓄᓇᓕᓐᓂ,

• ᓄᓇᕗᓕᒫᒥ ᑕᕆᐅᖅ ᐅᓕᓐᓂᖓ ᖃᐅᔨᓵᖑᕙᓪᓕᐊᔪᖅ;

• ᓄᓇᖓᓂ ᐅᓗᕆᐊᓇᕋᔭᖅᑐᓂᒃ 
ᓄᓇᓐᖑᐊᓅᖅᑲᐃᔾᔪᑎᒃᓴᒥᒃ ᐋᖅᑮᓯᒪᓕᖅᑐᑦ 
ᐃᑲᔪᖅᓯᒪᓂᐊᖅᑐᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᒍᑎᒃᓴᓄᑦ ᐸᕐᓇᐅᑎᓂᒃ 
ᑕᕝᕙᓐᖔᖅᓯᒪᔪᒥᒃ ᐱᓕᕆᐊᒻᒪᕆᐅᖃᑦᑕᖅᓯᒪᓪᓗᓂ 
ᑲᖏᕐᖢᒑᐱᒡᒥ, ᐸᓐᓂᖅᑑᖅ ᐊᒻᒪᓗ ᐃᖃᓗᐃᑦ ᐊᒻᒪᓗ 
ᖄᖓᒍᑦ ᓯᕗᓪᓕᐹᖅᓯᐅᑎᓂᒃ ᐱᓕᕆᐊᕆᔭᐅᓯᒪᓪᓗᓂ 
ᐱᐊᓂᒃᑕᐅᓯᒪᔪᑦ ᖁᕐᓗᑐᕐᒥ, ᐃᖃᓗᑦᑑᑦᑎᐊᖅ, 
ᑎᑭᕋᕐᔪᐊᖅ ᐊᒻᒪᓗ ᐊᕐᕕᐊᓂ. ᓄᓇᖓᓂ 
ᐅᓗᕆᐊᓇᖅᑐᓂᒃ ᓄᓇᓐᖑᐊᓅᖅᑲᐃᓂᕐᒧᑦ ᖃᐅᔨᓴᕐᓂᖅ 
ᐃᓚᓕᐅᔾᔭᐅᓯᒪᖃᑦᑕᖅᓯᒪᔪᖅ ᓄᓇᓖᑦ ᐸᕐᓇᐃᓂᖏᓐᓄᑦ 
ᐊᒻᒪᓗ ᐱᖕᒪᕆᐅᓂᐊᖅᑐᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᓂᕐᒧᑦ ᑲᒪᒋᔭᐅᖃᑕᐅᒋᐊᖃᕐᓂᖓ;

• ᓄᓇᕗᒻᒥ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ 
ᑲᑐᔨᖃᑎᒌᑦ 
ᐱᓕᕆᖃᑎᖃᖃᑦᑕᖅᓯᒪᔪᑦ 
ᐃᓐᓇᕐᓂᖅ ᐊᒻᒪᓗ 
ᓄᓇᓖᑦ ᖃᐅᔨᒪᓂᐅᔪᓂᒃ 
ᑎᒍᒥᐊᖅᑐᓂᒃ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ 
ᐋᖅᑭᑦᓱᐃᓪᓗᑎᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓅᖓᔪᓂᒃ 
ᓄᓇᓕᑦᑎᒍᑦ.  

ᐊᑐᓕᖅᑐᖅ 
ᓇᓗᓇᐃᖅᑕᐅᓯᒪᔪᖅ 
3: ᓴᖅᑭᑎᑦᓯᒍᑎᒃᓴᐅᓪᓗᓂ 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑕ 
ᑐᓴᕈᑎᓕᐊᕆᓯᒪᔭᖏᓐᓂᒃ 
ᐊᕕᑦᑐᖅᓯᒪᓂᐅᔪᑎᒍᑦ ᐊᒻᒪᓗ 
ᓄᓇᓕᑦᑎᒍᑦ ᑐᕌᖓᔪᓂᒃ 
ᐃᑲᔫᑎᖃᕐᓂᐊᖅᑐᓂᒃ ᓄᓇᓕᓐᓄᑦ 
ᓱᖏᐅᑎᕙᓪᓕᐊᒍᑎᒃᓴᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ 
ᓄᒃᑎᖅᑕᐅᓗᓂ ᑖᓐᓇ ᐊᔪᓐᖏᓐᓂᖅ 
ᓄᓇᕗᒻᒧᑦ.

ᓄᓇᓕᓐᓂ ᓄᐊᑕᐅᔪᑦ 
ᐃᒪᖃᑦᓯᐊᓂᕐᒧᑦ 
ᖃᐅᔨᒪᔾᔪᑎᒃᓴᓂ 

ᐊᑭᑐᓗᐊᕌᓗᓐᖏᑦᑐᑦ ᐱᓕᕆᔾᔪᑎᒃᓴᑦ 
ᐋᖅᑭᑦᑕᐅᓯᒪᔪᑦ ᓄᓇᓖᑦ ᐃᓄᖏᓐᓄᑦ 
ᓄᐊᑦᓯᒍᑎᒃᓴᑦ ᓇᓗᓇᐃᖅᑐᖅᓯᒪᔪᓂᒃ 
ᑐᓴᕈᑎᓂᒃ ᓄᓇᓖᑦ ᐃᒪᖃᕐᓂᖏᓐᓂᒃ 
ᐊᑐᖅᑕᐅᔪᓐᓇᓂᐊᖅᑐᓂᒃ 
ᐃᓱᒪᓕᐅᕈᑕᐅᔭᕆᐊᓕᓐᓄᑦ. ᓲᕐᓗ 
ᐊᔾᔨᐅᑎᓪᓗᒍ ᖃᐅᔨᓴᕈᑕᐅᓚᐅᖅᑐᑦ 
ᑕᑯᑦᓴᐅᔪᖅ ᖃᖓᑦᑕᖅᑎᑕᐅᓯᒪᒧᒃᑯᑦ 
ᐊᔾᔨᓕᐊᒥᓂᕐᓂᒃ ᓇᓗᓇᐃᖅᓯᒋᐊᕈᑦ 4.

ᑖᒃᑯᐊ ᐊᑐᖅᑕᐅᓗᑎᒃ ᐋᖅᑭᑦᑕᐅᓯᒪᔪᑦ 
ᐱᓕᕆᔾᔪᑎᒃᓴᓪᓗ, ᖃᐅᔨᓴᕈᑎᒥᓃᑦ 
ᑲᑎᑕᐅᓯᒪᒧᑦ ᑕᑯᓐᓇᖅᑕᐅᓗᑎᒃ ᓄᓇᓖᑦ 
ᖃᓄᐃᓐᓂᖅᓴᐅᓂᖏᓐᓂᒃ.

ᐋᖅᑭᑦᑕᐅᓯᒪᔪᑎᒍᑦ ᑕᑯᑦᓴᐅᑎᑦᓯᔪᑦ 
ᐱᑕᖃᓗᐊᕈᓐᓃᖅᑐᑦ ᐊᒻᒪᓗ 
ᐱᑕᖃᕐᓂᖅᓴᐅᓕᖅᑐᑦ 
ᑕᑯᑎᑦᓯᔾᔪᑕᐅᓂᐊᖅᑐᖅ ᓄᓇᓕᓐᓂ 
ᒪᓂᒪᓂᖏᓐᓂᒃ ᓈᖕᒪᒍᓐᓃᕈᓐᓇᕐᓂᖓᓄᑦ 
ᐃᒪᖃᕐᕕᒋᔭᖏᑦ.

ᑖᓐᓇ ᑐᓴᐅᒪᔾᔪᑎ 
ᐊᑐᕐᓂᓕᕐᔪᐊᒻᒪᕆᐊᓗᒃ ᐃᒪᓕᕆᓂᕐᒧᑦ 
ᐃᓱᒪᓕᐅᕈᑕᐅᖃᑦᑕᕆᐊᖃᕐᓂᐊᖅᑐᓄᑦ. 

ᑐᑭᓯᑎᑦᓯᒋᐊᕈᑦ 1: ᑕᓰᑦ ᐃᑎᓂᖏᑦ (ᑐᖑᔪᖅᑐᑦ) ᐊᒻᒪᓗ ᑭᒡᓕᓕᐊᖑᓯᒪᔪᑦ ᐃᒥᖅᑕᕐᕖᑦ ᑭᒡᓕᖏᑦ ᓴᐅᒥᐊᓂ ᐊᒻᒪᓗ ᑕᓕᖅᐱᐊᓂ (ᐊᐅᐸᖅᑐᖅ) 
ᑎᑎᕋᐅᔭᖅᓯᒪᔪᖅ ᐊᔾᔨᓕᐅᒐᕐᒥ ᐃᒥᖅᓱᐃᕕᖓ ᑎᑭᕋᕐᔪᐊᖅ, ᓄᓇᕗᑦ. ᐊᑐᕆᐊᑦ ᑕᑯᑦᓴᐅᔪᑦ ᑕᖅᓴᓕᐅᖅᓯᒪᔪᑦ ᐆᔭᐅᔭᖅ ᐊᒻᒪᓗ ᓴᖅᑭᔮᖅᑐᑦ ᐃᓚᖏᑦ 
ᑕᕝᕙᓂ ᐊᒻᒪᓗ ᓯᓚᑖᓂ ᐃᒥᖅᑕᕐᕕᐅᑉ33 ᓯᓚᕐᔪᐊᒥᑕᑯᔭᑦᓴᖅ-1 ᐊᔾᔨ © ᓇᕿᑐᐃᓐᓇᕆᐊᓕᓕᕆᔩᑦ ᓯᓚᕐᔪᐊᒥ, 2009, ᐱᔪᓐᓇᐅᑎᑖᖑᒋᐊᓕᓕᒫᑦ 
ᐊᖏᖅᑕᐅᓯᒪᔪᑦ.

• ᓄᓇᕗᑦ ᒐᕙᒪᖓ ᐋᖅᑭᑦᓱᐃᔪᖅ ᓄᓇᕗᒻᒥ 
ᐃᑲᔫᑎᒃᓴᐅᔪᑦ ᐃᑭᐊᖅᑭᕕᖕᒥᒃ ᐃᓪᓗᓕᕆᓂᕐᒧᑦ 
ᑐᓴᐅᒪᕕᒃᓴᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᖃᐅᔨᓴᕐᓂᕐᒥᒃ, ᐊᑦᑐᐃᓂᕆᔭᖏᓐᓂᒃ ᐊᒻᒪᓗ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ;

• ᑐᓴᐅᒪᖃᑦᑕᐅᑎᓕᕆᔾᔪᑎᒃᓴᑦ ᐊᒻᒪᓗ ᑐᓴᐅᒪᔾᔪᑎᒃᓴᑦ 
ᖃᐅᔨᒃᑲᐃᔾᔪᑏᑦ ᓄᓇᕗᒻᒥᐅᓂᒃ ᓄᓇᖏᓐᓅᖓᔪᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᐅᔨᓴᕐᓂᐅᓯᒪᔪᑦ 
ᖃᐅᔨᓴᖅᑎᕐᔪᐊᑎᒍᑦ ᐊᒻᒪᓗ ᐸᕐᓇᐅᓯᐊᖑᓯᒪᔪᑦ.

ᑐᕌᒐᕆᔭᐅᔪᖅ ᐊᑐᓕᖅᑐᖅ ᐃᓚᐅᑎᑕᐅᒍᑎᒃᓴᖏᓐᓄᑦ 
ᓄᓇᓖᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪᓗ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓂᒃ 
ᑐᓴᐅᒪᔾᔪᑎᒃᓴᐅᖁᓪᓗᒋᑦ ᐱᕙᓪᓕᐊᓂᕆᔭᖓᓂᒃ ᓄᓇᓖᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓄᑦ 
ᐸᕐᓇᐅᑏᑦ ᐊᒻᒪᓗ ᐅᔾᔨᕈᓱᓕᖅᐸᓪᓕᕈᑎᒃᓴᓂᒃ ᐊᒻᒪᓗ 
ᖃᐅᔨᒪᓂᐅᔪᓂᒃ ᓯᒪᐅᑉ ᐊᓯᔾᔨᐸᓪᓕᐊᓂᖓᓂᒃ ᐊᒻᒪᓗ 
ᓱᖏᐅᑎᕙᓪᓕᐊᒍᑎᒃᓴᐅᔪᓐᓇᖅᑐᓂᒃ.

ᑐᑭᓯᑎᑦᓯᒋᐊᕈᑦ 1: ᑕᓰᑦ ᐃᑎᓂᖏᑦ (ᑐᖑᔪᖅᑐᑦ) ᐊᒻᒪᓗ 
ᑭᒡᓕᓕᐊᖑᓯᒪᔪᑦ ᐃᒥᖅᑕᕐᕖᑦ ᑭᒡᓕᖏᑦ ᓴᐅᒥᐊᓂ ᐊᒻᒪᓗ 
ᑕᓕᖅᐱᐊᓂ (ᐊᐅᐸᖅᑐᖅ) ᑎᑎᕋᐅᔭᖅᓯᒪᔪᖅ ᐊᔾᔨᓕᐅᒐᕐᒥ 
ᐃᒥᖅᓱᐃᕕᖓ ᑎᑭᕋᕐᔪᐊᖅ, ᓄᓇᕗᑦ. ᐊᑐᕆᐊᑦ ᑕᑯᑦᓴᐅᔪᑦ 
ᑕᖅᓴᓕᐅᖅᓯᒪᔪᑦ ᐆᔭᐅᔭᖅ ᐊᒻᒪᓗ ᓴᖅᑭᔮᖅᑐᑦ ᐃᓚᖏᑦ 
ᑕᕝᕙᓂ ᐊᒻᒪᓗ ᓯᓚᑖᓂ ᐃᒥᖅᑕᕐᕕᐅᑉ33 ᓯᓚᕐᔪᐊᒥᑕᑯᔭᑦᓴᖅ-1 
ᐊᔾᔨ © ᓇᕿᑐᐃᓐᓇᕆᐊᓕᓕᕆᔩᑦ ᓯᓚᕐᔪᐊᒥ, 2009, 
ᐱᔪᓐᓇᐅᑎᑖᖑᒋᐊᓕᓕᒫᑦ ᐊᖏᖅᑕᐅᓯᒪᔪᑦ.

ᐊᕕᑦᑐᖅᓯᒪᓂᐅᔪᑎᒍᑦ ᓱᖏᐅᑎᕙᓪᓕᐊᓂᕐᒧᑦ  
ᑲᑐᔾᔭᐅᔪᑦ (RAC) 

ᐊᕕᑦᑐᖅᓯᒪᓂᐅᔪᑎᒍᑦ ᓱᖏᐅᑎᕙᓪᓕᐊᓂᕐᒧᑦ ᑲᑐᔾᔭᐅᔪᑦ 
ᐱᓕᕆᐊᑦᓴᒃᑯᑦ ᑲᑐᔾᔨᖃᑎᒌᒍᑕᐅᔪᖅ ᒐᕙᒪᑐᖃᒃᑯᓐᓂᒃ 
ᐊᒻᒪᓗ ᐊᕕᑦᑐᖅᓯᒪᓂᓕᒫᓂ ᑲᓇᑕᒥ, ᓯᕗᓕᖅᑕᐅᓪᓗᓂ 
ᓄᓇᒥᐅᑕᓕᕆᔨᒃᑯᓐᓄᑦ ᑲᓇᑕᒥ. ᐊᕐᕕᓂᓖᑦ ᐊᕕᑦᑐᖅᓯᒪᓂᐅᔪᑦ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ ᑲᑐᔾᔨᔪᑦ ᑲᓇᑕᒥ. ᑐᕌᖓᒐᑦ 

ᑖᒃᑯᐊ ᑲᑐᔾᔨᔪᑦ ᐊᐅᓚᑦᓯᓂᐊᕐᓂᕐᒥᒃ ᓱᖏᐅᑎᕙᓪᓕᐊᓂᕐᒧᑦ 
ᐸᕐᓇᐃᓂᕐᒥᒃ, ᐃᓱᒪᓕᐅᕈᑎᖃᕐᓂᕐᒥᒃ ᐋᖅᑭᒋᐊᓕᓐᓄᑦ ᐊᒻᒪᓗ 
ᐊᐅᓚᔾᔭᐃᒋᐊᕈᑎᒃᓴᓂᒃ ᐊᕕᑦᑐᖅᓯᒪᓂᐅᔪᑎᒍᑦ ᑲᒪᒋᔭᐅᔪᓂᒃ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ ᐱᕙᓪᓕᐊᔾᔪᑎᒃᓴᓂᒃ ᓄᓇᖏᑎᒍᑦ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ ᖃᐅᔨᒪᓂᐅᔪᓂᒃ ᐊᒻᒪᓗ 
ᖃᐅᔨᒪᓂᓕᕐᔪᐊᓂᒃ.

ᐅᑭᐅᖅᑕᖅᑐᒥ ᒐᕙᒪᖏᑦ, ᓄᓇᓖᑦ, ᐊᒻᒪᓗ ᐱᓕᕆᕝᕕᔾᔪᐊᑦ 
ᐊᔾᔨᒌᓐᖏᑐᐃᓐᓇᕐᓂᒃ ᑭᓯᐊᓂ ᐊᑦᑐᐊᒍᑎᓂᓕᓐᓂᒃ ᑲᒪᒋᔭᑦᓴᓖᑦ 
ᐱᕙᓪᓕᐊᑎᑕᐅᔾᔪᑎᒃᓴᖓᓄᒃ ᓱᖏᐅᑎᕙᓪᓕᐊᓂᕐᒧᑦ 
ᑲᒪᒋᐊᕈᑎᒃᓴᓂᒃ ᐊᒻᒪᓗ ᑐᑭᒧᐊᒍᑎᒃᓴᓂᒃ 
ᐃᑯᓪᓚᐅᒥᓯᒪᒍᑎᒃᓴᓂᒃ ᒪᓂᒪᓗᐊᖅᑐᓂᒃ ᖃᓄᐃᑦᑐᒃᑰᕈᑕᐅᔪᓄᑦ 
ᐊᒻᒪᓗ ᐱᕚᓪᓕᕈᑎᒃᓴᓂᒃ ᓱᖏᐅᑎᓯᒪᓂᕐᒧᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. ᐅᑭᐅᖅᑕᖅᑐᒥ ᓱᖏᐅᑎᕙᓪᓕᐊᒍᑎᒃᓴᓄᑦ 
ᑲᑐᔾᔨᔪᑦ ᒫᓐᓇ ᓴᖅᑭᖅᑕᐅᕙᓪᓕᐊᔪᑦ ᐊᐅᓚᑦᓯᔪᑦᓴᒫᖑᓪᓗᑎᒃ 
ᓱᖏᐅᑎᕙᓪᓕᐊᓂᕐᒧᑦ ᐃᓱᒪᓕᐅᕈᑕᐅᒋᐊᓕᓐᓂᒃ ᑲᑐᔾᔨᓂᒃᑯᑦ 
ᐊᐅᓚᓂᖃᕐᓗᑎᒃ ᔫᑳᓐᒥ, ᓄᓇᑦᓯᐊᖅ ᐊᒻᒪᓗ ᓄᓇᕗᑦ.

ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐱᓕᕆᐊᖑᔪᖅ ᑐᕌᖓᓂᐊᖅᑐᖅ 
ᐊᖏᓂᖅᓴᐅᔪᓄᑦ ᐱᖁᑎᕐᔪᐊᓄᑦ ᐸᕐᓇᓂᕐᒥᒃ, 
ᖃᐅᔨᒋᐊᕐᕕᖃᖃᑦᑕᕐᓗᑎᒃ ᐅᔭᕋᓐᓂᐊᕐᕕᐅᔪᓂᓂᒃ, 
ᐊᒻᒪᓗ ᑎᑎᕋᕐᓂᐊᖅᑐᑦ ᐊᑲᐅᓂᖅᐹᒃᑯᑦ ᐊᑐᕋᑦᓴᐅᔪᓂᒃ 
ᑲᒪᒍᑎᒃᓴᐅᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ.

ᐊᑦᓱᕈᕐᓇᑐᒃᑯᑦ ᐱᔭᕐᓃᑐᒃᑰᕐᓂᖅ
ᓄᓇᕗᑦ ᓄᓇᖓ ᐊᖏᑎᒋᒻᒪᑦ ᑕᓪᓕᒪᐃᕋᖅᑐᒥᒃ ᑲᓇᑕᒥ 
ᓄᓇᓕᒫᖓᓂᒃ ᐊᒻᒪᓗ ᓯᕕᑐᑎᒋᓂᖓ ᑎᑭᐅᑎᓯᒪᓪᓗᓂ 
ᑭᒡᓕᓕᐊᖑᓯᒪᔪᑎᒍᑦ ᐅᑭᐅᖅᑕᖅᑐᒥ ᓇᑎᕐᓇᖓᓂᒃ 
ᖁᑦᑎᑦᑐᒥ ᑎᑭᓯᒪᓪᓗᓂ ᓇᐹᖅᑐᓕᒻᒧᑦ ᑭᕙᓪᓕᐅᑉ 
ᓂᒋᐊᓂ. ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᑦᑐᖅᑕᐅᓂᐅᔪᑦ 
ᐊᒻᒪᓗ ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ ᐱᔭᕆᐊᑐᓂᐊᖅᑐᖅ 
ᐊᖏᔪᕐᔪᐊᒻᒪᕆᐊᓘᑎᓪᓗᒍ ᓄᓇᖓ ᐊᒻᒪᓗ 
ᐊᔾᔨᒌᓐᖏᓐᓂᖓᓄᑦ ᓄᓇᒋᔭᐅᔪᑦ ᐊᔾᔨᒌᓐᖏᑐᒻᒪᕆᐊᓘᔪᑦ 
ᐊᒻᒪᓗ ᐱᔭᕐᓂᖏᑦᑐᖅ, ᐊᒻᒪᓗ ᐱᔭᕆᐊᑐᔪᒻᒪᕆᐊᓗᒃ 
ᖃᐅᔨᓴᕋᓱᐊᕐᓗᒍ ᐊᒻᒪᓗ ᑲᒪᒋᓇᓱᐊᕐᓗᒍ. ᓄᓇᕗᒻᒥ ᐃᓄᖏᑦ 
ᐊᒻᒪᓗ ᒪᑭᒪᔾᔪᑎᖏᑦ; ᑭᓯᐊᓂᓕ, ᖃᑦᓰᓐᓇᑯᓘᕗᑦ ᑕᑯᓐᓇᕐᓗᒋᑦ 
ᑲᓇᑕᒥ ᐊᓯᖏᓐᓃᑦᑐᑦ ᐊᒻᒪᓗ ᐱᑕᖃᓗᐊᕌᓗᓐᖏᓐᓂᕗᑦ 
ᐃᑲᔫᑎᒃᓴᓂᒃ ᐊᒻᒪᓗ ᖃᑦᓰᓐᓇᐅᓈᖅᑎᑦᓯᒪᔪᑯᓘᑎᓪᓗᒋᑦ 
ᐊᒻᒪᓗ ᖃᓂᒌᑎᓐᓇᖏᑦ ᐃᓄᖏᑦ ᓴᖅᑭᕈᑕᐅᓯᒪᕗᖅ 
ᐊᑦᓱᕈᓐᓇᑐᒻᒪᕆᐊᓘᓂᐊᕐᓂᖓᓂᒃ ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᐊᑦᓱᕈᕐᓇᖅᑐᑦ 
ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᒐᕙᒪᒃᑯᑦ ᖃᐅᔨᓇᓱᐊᕐᓂᐊᖅᑐᑦ 
ᐃᑲᔪᕈᑎᒃᓴᒥᓂᒃ ᓄᓇᓕᓐᓂᒃ ᓴᓇᒻᒪᓕᕆᓂᒃᑯᑦ ᐊᒻᒪᓗ 
ᐊᑐᓕᖅᑎᑦᓯᕙᓪᓕᐊᓂᕐᒥᒃ ᓱᖏᐅᑎᕙᓪᓕᐊᒍᑎᒃᓴᓕᐊᖑᓯᒪᔪᓂᒃ.

ᐊᑐᕐᓂᓕᓐᓂᒃ ᐸᕐᓇᓐᓂᖅ ᒫᓐᓇᒧᑦ ᐊᒻᒪᓗ ᓯᕗᓂᑦᑎᓐᓄᑦ 
ᐊᑦᑐᖅᑕᐅᒍᑕᐅᔪᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ 
ᑲᑐᔾᔨᓗᓂ ᑭᓯᐊᓂᐅᓂᐊᖅᑐᖅ ᐊᒻᒪᓗ ᐅᓄᖅᑐᑎᒍᑦ-
ᐋᖅᑭᑦᓯᒪᔭᐅᓗᓂ ᐊᒻᒪᓗ ᓄᑖᑎᒍᑦ  ᓴᖅᑭᐸᓪᓕᐊᔪᑎᒍᑦ 
ᐊᑐᕐᓗᓂ. ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᑦᓱᕈᕐᓇᖅᑐᑦ, 
ᐅᐸᒋᐊᖅᑕᕗᑦ ᐊᖅᑯᑎᒃᓴᓕᐅᕈᑕᐅᔪᖅ ᐃᑲᔪᕈᑎᒃᓴᓂᒃ 
ᓄᓇᕗᒻᒥᐅᑦ ᓯᕗᒧᐊᑉᐸᓪᓕᐊᒍᑎᒃᓴᖏᓐᓂᒃ ᐊᒻᒪᓗ 
ᓱᖏᐅᑎᕙᓪᓕᐊᒍᑎᒃᓴᖏᓐᓂᒃ ᓵᖓᓂ ᐊᓯᔾᔨᐸᓪᓕᐊᓂᕐᒦᓂᖏᑕ 
ᐊᒻᒪᓗ ᓇᓗᓇᖅᑐᒦᓐᓂᖏᑕ.

ᓄᓇᕗᑦ ᒐᕙᒪᖓᑕ ᑐᕌᒐᓪᓗᐊᑕᕆᔭᖓ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᖏᓪᓕᕙᓪᓕᐊᑎᑦᓯᓂᕐᒥᒃ 
ᓱᖏᐅᑎᕙᓪᓕᐊᒍᑎᒃᓴᓂᒃ ᓄᓇᕗᒻᒥᐅᑦ 
ᐊᔪᓐᖏᑦᓯᐊᕈᑎᒃᓴᖏᓐᓂᒃ ᐊᒻᒪᓗ ᐅᔾᔨᕈᓱᑦᓯᐊᕈᑎᒃᓴᓂᒃ 
ᓱᖏᐅᑎᕙᓪᓕᐊᔭᕆᐊᖃᕐᓂᐊᓂᕐᒧᑦ. ᐅᐸᒋᐊᖅᑕᕗᑦ 
ᐋᖅᑭᑦᓯᒪᓂᖓ ᐊᑐᖅᑕᐅᔪᖅ ᐃᓄᐃᑦ ᖃᒧᑎᖏᑎᑐᑦ 
(ᖃᒧᑎᒃ). ᑕᒪᓐᓇ ᐅᔾᔨᕐᓇᕈᑎᒋᔭᖓ ᐱᖕᒪᕆᐅᓂᖓᓂᒃ 
ᑕᒪᒃᑮᒃ ᐸᕐᓇᓯᒪᓂᖅ ᐊᒻᒪᓗ ᑲᒪᒋᐊᕈᑎᒃᓴᓕᐅᖅᓯᒪᓂᖅ 
ᓈᖕᒪᑦᑐᓂᒃ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐃᑲᔫᑎᓂᐊᖅᑐᓂᒃ 
ᑎᑭᑦᓯᐊᕈᑎᒃᓴᓂᒃ ᐅᐹᖑᔪᒧᑦ. ᐅᐸᒋᐊᖅᑕᕗᑦ ᐋᖅᑭᑦᓯᒪᓂᖓᒍᑦ, 
ᑖᒃᑯᐊ “ᓇᐳᑦ”, ᐊᑐᓂᑦ ᐃᑲᔫᑎᒃᓴᐅᕗᑦ ᑖᒃᑯᓂᖓ 
ᓯᑕᒪᐅᓕᖅᑲᖓᓂᖏᓐᓂᒃ ᑐᕌᒐᓪᓗᐊᑕᕆᔭᐅᔪᓂᒃ ᓄᓇᕗᒻᒧᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᑎᒃᓴᓂᒃ 
ᐸᕐᓇᐃᓂᕐᒧᑦ. ᐱᓇᓱᐊᕈᑎᒃᓴᐅᔪᑦ ᑖᒃᑯᓄᓐᖓᖓᔪᑦ 
ᐊᑐᓂᑦ ᓇᐳᑦ ᐊᑐᖅᑕᐅᓪᓗᑎᒃ ᐱᔾᔪᑎᓖᑦ ᐊᐅᓚᑦᓯᓂᕐᒥᒃ 
ᐱᕚᓪᓕᕈᑎᒃᓴᓂᒃ ᓱᖏᐅᑎᕙᓪᓕᐊᒍᑎᒃᓴᐅᓂᐊᖅᑐᓂᒃ 
ᐊᑐᖅᑕᐅᓂᐊᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ 
ᐊᐅᓚᑦᓯᓂᕐᒧᑦ ᖃᐅᔨᓴᕐᓂᕐᒥᒃ ᖃᐅᔨᒪᒋᐊᖅᓯᒪᓂᕐᒥᓪᓗ, 
ᐃᓕᓐᓂᐊᓂᕐᒥᒃ ᐊᒻᒪᓗ ᑐᓴᐅᒪᑎᑦᓯᓂᕐᒥᒃ, ᐸᕐᓇᐸᓪᓕᐊᓂᕐᒥᒃ 
ᐊᒻᒪᓗ ᑲᑐᔾᔨᖃᑎᒌᓐᓂᒃᑯᑦ ᐱᕙᓪᓕᐊᑎᑦᓯᓂᕐᒥᒃ. 
ᑕᒪᕐᒥᒃ ᑖᒃᑯᐊ ᐃᓱᒪᒋᔭᐅᔪᑦ ᐊᑐᕐᓂᖃᓪᓚᕆᓐᓂᖏᓐᓂᒃ 
ᑐᑭᒧᐊᒍᑎᒃᓴᐅᓂᐊᕐᓗᑎᒃ ᓄᓇᕗᒻᒥᐅᓄᑦ 
ᓯᕗᓂᑦᓴᖃᑦᓯᐊᖁᓪᓗᒋᑦ. 

ᓇᐳᒃ 1: ᐱᓕᕆᖃᑎᒌᓐᓂᕐᒥᒃ ᐱᕙᓪᓕᐊᒍᑎᒃᓴᑦ
ᓄᓇᕗᑦ ᒐᕙᒪᖓ ᑲᒪᒍᓐᓇᖏᑦᑐᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᑦᑐᖅᑕᓂᐅᖃᑦᑕᖅᑐᓂᒃ ᐊᒻᒪᓗ ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ 
ᑖᓐᓇᑑᓗᓂ. ᑲᑐᔾᔨᖃᑎᒋᔭᖏᑦ ᒫᓐᓇ ᑲᒪᒋᔭᐅᑦᓯᐊᕆᐊᖃᕐᓂᐊᖅᑐᑦ 
ᐊᒻᒪᓗ ᓴᓇᑐᔪᓂᒃ ᓄᑖᑎᒍᑦ ᓴᖅᑭᐸᓪᓕᐊᔪᑎᒍᑦ 
ᓴᖅᑮᕙᓪᓕᐊᓗᓂ ᓄᑖᓂᒃ ᐅᓄᖅᑐᓂᒃ-ᐃᓂᖅᑎᕈᑎᓂᒃ ᑲᒪᔪᒃᓴᓂᒃ 
ᐊᒻᒪᓗ ᐃᓘᓐᓈᓄᑦ ᑲᒪᒋᐊᕈᑎᒃᓴᓂᒃ ᐱᕙᓪᓕᐊᓂᐅᔪᒧᑦ 
ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ.

 ᐱᓇᓱᐊᕈᑎᒃᓴᖅ 1.1 ᓇᓗᓇᐃᕐᓗᒋᑦ ᓄᑖᑦ ᐊᒻᒪᓗ 
ᓄᑖᑎᒍᑦ ᓴᖅᑭᐸᓪᓕᐊᔪᑎᒍᑦ ᑲᑐᔾᔨᖃᑎᒌᒍᑎᒃᓴᑦ 
ᑲᓇᑕᐅᑉ ᒐᕙᒪᖓᓄᑦ, ᐊᕕᑦᑐᖅᓯᒪᓂᐅᔪᓕᒫᓂ 
ᒐᕙᒪᒋᔭᐅᔪᑦ, ᓄᓇᓖᑦ, ᐊᓯᖏᑦ ᑲᑐᔾᔨᖃᑎᒌᑦ, 
ᐃᓕᓐᓂᐊᕕᔾᔪᐊᑦ, ᓇᖕᒥᓂᖅᓱᖅᑐᑦ, ᐊᒻᒪᓗ 
ᑭᒃᑯᑐᐃᓐᓇᐃᑦ ᐊᐅᓚᑦᓯᔪᓐᓇᖅᓯᖁᓪᓗᒋᑦ ᐃᓘᓐᓇᒍᑦ 
ᐋᖅᑭᑦᓯᒪᔭᐅᔪᑎᒍᑦ ᑲᒪᒋᐊᕈᑎᒃᓴᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.

 ᓯᓚᐅᑉ ᐊᓯᔾᔨᐸᓪᓕᐊᓂᖓ ᓯᓚᕐᔪᐊᓕᒫᒨᖓᔪᖅ ᐊᑦᑐᐃᓕᒃ 
ᐊᒻᒪᓗ ᐊᑦᑐᖅᑕᐅᓯᒪᓪᓗᓂ ᐊᐅᓚᑕᐅᔪᓄᑦ ᐅᓄᖅᑐᓂᒃ. 
ᐋᖅᑭᑦᓱᐃᕙᓪᓕᐊᓂᖅ ᓄᑖᑎᒍᑦ ᓴᖅᑭᐸᓪᓕᐊᔪᑎᒍᑦ 
ᐊᒻᒪᓗ ᐊᑕᐅᓯᐅᖃᑎᒌᓪᓗᓂ ᑲᑐᔾᔨᖃᑎᒌᓐᓂᖅ 
ᐊᐅᓚᓂᖃᕐᓂᐊᖅᑐᖅ ᑲᑐᔾᔨᖃᑎᒌᓐᓂᐊᓂᒃᑯᑦ 
ᐊᒻᒪᓗ ᑐᓴᐅᒪᔾᔪᑎᒃᓴᓂᒃ ᖃᐅᔨᒪᖃᑦᑕᐅᑎᖑᑎᒃᓴᓂᒃ 
ᐅᖃᖃᑎᒌᖃᑦᑕᓂᕐᒃᑯᑦ ᑲᑐᔾᔨᓗᑎᒃ ᐃᑲᔫᑎᒃᓴᓂᒃ, 
ᐊᐅᓚᑦᓯᒍᓐᓇᓂᕐᒥᒃ ᐊᒻᒪᓗ ᐊᔪᓐᖏᓐᓂᐅᔪᓂᒃ. ᓄᓇᕗᑦ 
ᒐᕙᒪᖓ ᐃᖅᑲᓇᐃᔭᖃᑎᖄᓂᑦᑐᖅ ᓄᓇᑦᓯᐊᒥᒃ ᐊᒻᒪᓗ 
ᔫᑳᓐᒥᒃ ᑐᕌᒐᖃᖅᑐᓂ ᐱᕚᓪᓕᕈᑎᒃᓴᐅᓂᒃ ᑐᓴᐅᒪᔾᔪᑎᒃᓴᓂᒃ 
ᑲᑐᔾᔨᖃᑎᒌᓐᓂᒃᑯᑦ ᓴᖅᑭᑎᑦᓯᖃᑦᑕᕐᓂᕐᒥᒃ ᐊᒻᒪᓗ 
ᖃᐅᔨᒪᓂᕆᔭᒥᓂᒃ ᐅᖃᖃᑎᒌᒍᑎᖃᖃᑦᑕᓂᒃᑯᑦ, ᐊᒻᒪᓗ 
ᐋᖅᑭᐅᒪᑦᓯᐊᕈᑎᒃᓴᖃᖁᓪᓗᒋᑦ ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ 
ᐊᐅᓚᔾᔭᒋᐊᖅᑕᐅᓯᒪᔪᑦ.

 ᐱᓇᓱᐊᕈᑎᒃᓴᖅ 1.2 ᓴᖅᑭᑎᑦᓯᓂᖅ 
ᐱᓕᕆᕝᕕᓐᓃᖔᖅᑐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐱᔭᕆᐊᑭᓪᓕᑎᕆᔨᓂᒃ.

 ᐱᓕᕆᕝᕕᓐᓃᖔᖅᑐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᐊᖓᓄᑦ 
ᐱᔭᕆᐊᑭᓪᓕᑎᕆᔩᑦ ᑖᒃᑯᓇᓐᖔᖅᓯᒪᔪᑦ ᓄᓇᕗᑦ 
ᒐᕙᒪᖓᓂᒃ ᓴᖅᑭᖅᑕᐅᓂᐊᖅᑐᑦ. ᐱᔭᕆᐊᑭᓪᓕᑎᕆᔩᑦ 
ᐃᖅᑲᓇᐃᔭᖃᑎᒌᓐᓂᐊᖅᑐᑦ ᐊᐅᓚᑦᓯᓗᑎᒃ ᓄᓇᓕᑦᑎᒍᑦ 
ᑲᒪᒍᑎᒃᓴᐅᔪᓂᒃ ᓱᖏᐅᑎᕙᓪᓕᐊᓂᕐᒧᑦ. ᐱᔭᕆᐊᑭᓪᓕᑎᕆᔩᑦ 
ᑲᒪᒋᔭᑦᓴᖃᕐᓂᐊᖅᑐᑦ ᓇᓗᓇᐃᖅᑐᐃᓂᕐᒥᒃ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ, ᐱᕚᓪᓕᕈᑎᒃᓴᓂᒃ 

ᓇᓗᓇᐃᖅᓯᒋᐊᕈᑦ 2: ᑎᑎᕋᐅᔭᒐᖅ ᓱᖏᐅᑎᕙᓪᓕᐊᒍᑎᒃᓴᓄᑦ ᐋᖅᑭᑦᓯᒪᓂᖓᓂᒃ.

VII. ᐋᖅᑭᑦᓱᐃᓂᖅ ᑲᒪᒋᐊᕈᑎᒃᓴᓂᖅ

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐱᓕᕆᕝᕕᐅᔪᑎᒍᑦ, ᐊᒻᒪᓗ 
ᐱᖃᖅᑎᑦᓯᓂᕐᒥᒃ ᐃᓱᕐᕆᐅᑎᓂᒃ ᐊᒻᒪᓗ ᐊᑐᐊᒐᖅᑎᒍᑦ 
ᐃᑲᔫᑎᒃᓴᓂᒃ ᓄᓇᓕᖕᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᑦᑐᖅᑕᐅᔪᓂᒃ ᐊᒻᒪᓗ ᓱᖏᐅᑎᒍᑎᒃᓴᓂᒃ.

ᓇᐳᒃ 2: ᖃᐅᔨᓴᕐᓂᖅ ᖃᐅᔨᓇᓱᐊᕐᓂᕐᓗ
ᖃᐅᔨᓴᕐᓂᖅ ᐊᒻᒪᓗ ᖃᐅᔨᒪᒋᐊᖅᓯᒪᓂᖅ ᐊᑦᑐᖅᑕᐅᔪᓂᒃ 
ᓄᓇᕗᒻᒥ ᐱᑕᖃᕆᐊᓕᒃ ᐅᔾᔨᕈᓱᑎᑦᓯᕙᓪᓕᐊᒍᑎᒃᓴᓂᒃ 
ᐊᒻᒪᓗ ᐱᓕᕆᔾᔪᑎᒃᓴᓂᒃ ᓱᖏᐅᑎᕙᓪᓕᐊᓂᕐᒧᑦ. 
ᖃᐅᔨᓴᑕᐅᖏᓐᓇᕐᓂᖓᒍᑦ ᖃᐅᔨᒪᓇᓱᐊᖅᑕᐅᖏᓐᓇᕐᓂᖓᒍᓪᓗ, 
ᑎᒍᓯᕙᓪᓕᐊᓂᐊᖅᑐᒍᑦ ᐊᑕᖐᓯᒪᓂᖅᓴᒥᒃ ᑐᑭᓯᒪᐅᑎᑦᓴᓂᒃ 
ᖃᖓᒃᑯᑦ, ᖃᓄᐃᓐᓂᖓᓂᒃ ᐊᒻᒪᓗ ᐱᓗᐊᕐᓂᖏᓐᓂᒃ 
ᐊᑦᑐᖅᑕᐅᓂᕆᔭᖏᓐᓂᒃ ᓄᓇᓕᖁᑎᑦᑕ, ᐃᓕᖅᑯᓯᑦᑕ, ᐃᓗᓯᖅ, 
ᐊᕙᑎ ᐊᒻᒪᓗ ᒪᑭᒪᔾᔪᑎᓂᒃ. ᑲᑎᑦᓯᓂᑦᑎᒍᑦ ᐱᐅᓂᖅᐹᓂᒃ 
ᖃᐅᔨᓴᖅᑎᕐᔪᐊᓃᓐᖔᖅᑐᓂᒃ, ᓄᓇᓕᖕᓂᒃ, ᐊᒻᒪᓗ ᐃᓄᐃᑦ 
ᖃᐅᔨᒪᓂᖏᓐᓂᒃ, ᓄᓇᕗᒻᒥᐅᑦ ᐸᕐᓇᓯᒪᑦᓯᐊᓂᖅᓴᐅᓂᐊᖅᑐᑦ 
ᓵᖓᓂ ᓇᓗᓇᕐᓂᐅᑉ ᐊᒻᒪᓗ ᐊᓯᔾᔨᐸᓪᓕᐊᓂᐅᔫᑉ.

 ᐱᓇᓱᐊᒐᑦᓴᖅ 2.1 ᓴᓐᖏᔪᕈᑎᒃᑲᓐᓂᕐᓗᒍ ᖃᐅᔨᓴᕐᓂᖅ 
ᖃᐅᔨᓇᓱᐊᕐᓂᕐᓗ ᐊᑦᑐᐃᓂᕆᔭᐅᔪᓂ ᓄᓇᕗᒻᒥ 
ᑲᑐᔾᔨᖃᑎᖃᕐᓂᒃᑯᑦ ᓄᓇᓕᓐᓂᒃ, ᑲᑐᔾᔨᖃᑎᒌᓂᒃ 
ᐊᒻᒪᓗ ᒐᕙᒪᑐᖃᒃᑯᓐᓂᒃ.

 ᒐᕙᒪᑦ, ᖃᐅᔨᓴᖅᑎᕐᔪᐊᑦ ᐊᒻᒪᓗ ᓄᓇᓖᑦ 
ᐅᖃᖅᓯᒪᐃᓐᓇᖃᑦᑕᖅᓯᒪᔪᑦ ᐱᑕᖃᕆᐊᖃᕐᓂᖓᓂᒃ 
ᑲᑎᑕᐅᓯᒪᔪᓂᒃ ᑐᓴᕆᐊᕐᕕᒃᓴᐅᓇᔭᖅᑐᒥᒃ ᓄᓇᐅᑉ 
ᐃᑭᐊᖓᑕ ᖁᐊᖑᓂᐊᓄᑦ ᐊᒻᒪᓗ ᓯᑯᖃᑦᑕᕐᓂᐅᔪᒥᒃ, 
ᓯᓚᐅᑉ ᖃᓄᐃᓐᓂᖓᓂᒃ (ᐅᖅᑰᓂᖓ/ᐃᒃᑮᓇᕐᓂᖓ), 
ᐊᓄᕆᐅᑉ ᑎᑭᓪᓚᑦᑎᖃᑦᑕᕐᓂᖓᓂᒃ ᐊᒻᒪᓗ 
ᓇᑭᓐᖔᖃᑦᑕᕐᓂᖓᓂᒃ, ᐊᐃᓪᓕᕐᓂᕐᒥᒃ ᐊᒻᒪᓗ ᓄᓇᖓᓂ 
ᐅᓗᕆᐊᓇᖅᑐᓂᒃ. ᖃᐅᔨᓴᕐᓂᕐᒧᑦ ᖃᐅᔨᒪᒋᐊᖅᓯᒪᓂᕐᒧᓪᓗ 
ᑲᑐᔾᔨᖃᑎᒌᒍᑕᐅᓂᖓ ᓴᖅᑭᖅᑕᐅᓂᐊᖅᑐᖅ 
ᑲᒪᒋᐊᖅᑐᒃᓴᒫᖑᑎᑕᐅᓗᓂ ᑕᒪᒃᑯᓂᖓ ᖃᐅᔨᒪᓂᐅᔪᓄᑦ 
ᐊᐳᖅᓯᒪᒍᑕᐅᖃᑦᑕᖅᑐᓂᒃ ᐊᒻᒪᓗ ᑲᒪᒋᔭᕆᐊᓕᓐᓂᒃ 
ᑎᑭᐅᑎᒍᑎᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᓕᓐᓂ 
ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᒪᒋᐊᖅᓯᒪᓂᕐᒧᑦ 
ᐱᔭᕆᐊᓕᓐᓂᒃ.

 ᐱᕙᓪᓕᐊᑎᓐᓂᐊᖅᑕᕗᑦ ᑲᔪᓯᑦᓯᐊᖃᑦᑕᖅᓯᒪᔪᓂᒃ ᓄᓇᓖᑦ 
ᐃᓚᐅᑎᑕᐅᓪᓗᑎᒃ ᖃᐅᔨᓴᕐᓂᕐᒧᑦ ᖃᐅᔨᒪᓇᓱᐊᕐᓂᕐᒧᑦ 
ᐊᐅᓚᔾᔭᑦᑕᐅᓯᒪᔪᓂᒃ, ᐊᒻᒪᓗ ᐱᓇᓱᐊᕈᑕᐅᔪᑦ ᑕᒪᒃᑮᓐᓂᒃ 
ᖃᐅᔨᓴᖅᑎᕐᔪᐊᑦ ᑲᑎᖅᓱᖅᓯᒪᔭᖏᓐᓂᒃ ᖃᐅᔨᒋᐊᕐᕕᒃᓴᓂᒃ 
ᐊᒻᒪᓗ ᐃᓄᐃᑦ/ᓄᓇᓖᑦ ᖃᐅᔨᒪᓂᖏᓐᓂᒃ. 
ᖃᐅᔨᓴᕐᓂᖅ ᐊᒻᒪᓗ ᖃᐅᔨᒪᒋᐊᖅᓯᒪᓂᖅ 
ᐆᒪᔪᓂᒃ ᖁᑦᓯᓂᖅᐹᖑᐃᓐᓇᓂᐊᖅᑐᖅ 
ᓯᕗᓪᓕᖅᐸᐅᔾᔭᐅᔭᕆᐊᓕᓐᓂᒃ.

 ᓄᓇᕗᑦ ᒐᕙᒪᖓ ᖃᐅᔨᓇᓱᐊᖃᑦᑕᓂᐊᕐᒥᔪᖅ 
ᐊᓯᖏᓐᓂᒃ ᐊᖅᑯᑎᒋᔭᐅᔪᓐᓇᖅᑐᓂᒃ 
ᐊᖏᓕᕙᓪᓕᐊᒍᑎᒃᓴᖏᓐᓂᒃ ᖃᐅᔨᒪᓇᓱᐊᕐᓂᕐᒧᑦ 
ᑲᒪᒋᔭᐅᔪᑦ ᐃᖅᑲᓇᐃᔭᖃᕐᓗᑎᒃ ᑲᑐᔾᔨᖃᑎᒋᐊᓂᑦᑕᒥᓂᒃ 
ᐊᒻᒪᓗ ᐱᓇᓱᐊᕋᑦᓴᓕᐊᕆᓯᒪᔭᒥᓂᒃ ᓲᕐᓗ ᓄᓇᕗᒻᒥ 
ᖃᐅᔨᒪᒋᐊᖅᓯᒪᓂᕐᒧᑦ ᐸᕐᓇᐅᑏᑦ.

ᓇᐳᒃ 3: ᐃᓕᓐᓂᐊᕐᓂᖅ ᐊᒻᒪᓗ 
ᖃᐅᔨᑎᑦᓯᑲᓐᓂᕋᓱᐊᕐᓂᖅ
ᓄᓇᕗᑦ ᒐᕙᒪᖓ ᐃᑲᔪᖅᓯᒪᓂᐊᖅᑐᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᖃᐅᔨᑎᑦᓯᑲᓐᓂᕈᑎᒃᓴᓂᒃ ᐊᒻᒪᓗ 
ᐃᓕᓐᓂᐊᕈᑎᒃᓴᓂᒃ ᓄᓇᕗᒻᒥᐅᓄᑦ. ᐃᓚᒋᔭᐅᓪᓗᑎᒃ 
ᐃᑲᔪᖅᓯᒪᒍᑕᐅᔪᑦ ᐱᓇᓱᐊᕈᑕᐅᔪᑦ ᓲᕐᓗ ᓄᓇᓕᑦᑎᒍᑦ 
ᑲᑎᒪᔨᕋᓛᑦ ᐊᒻᒪᓗ ᐊᓯᖏᑦ ᑕᒫᓂ ᑲᑎᒪᓂᕐᔪᐊᖑᖃᑦᑕᖅᑐᑦ 
ᑐᓴᐅᒪᔾᔪᑎᒃᓴᐅᔪᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ, ᐊᐅᓚᑦᓯᓂᕐᒥᒃ 
ᐱᓕᒻᒪᒃᓴᐅᑎᒃᓴᓂᒃ ᐊᒻᒪᓗ ᑎᑎᕋᖅᑕᐅᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓖᑦ ᖃᐅᔨᒪᓂᖏᑦ.

 ᐱᓇᓱᐊᒐᑦᓴᖅ 3.1 ᐋᖅᑭᑦᓱᐃᓗᓂ ᐊᒻᒪᓗ 
ᓯᐊᒻᒪᑦᑎᓪᓗᒋᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐅᔾᔨᕈᓱᓕᖅᑎᑦᓯᕙᓪᓕᐊᒍᑎᒃᓴᑦ ᓱᓇᑐᐃᓐᓇᐃᑦ ᐊᒻᒪᓗ 
ᐱᓕᕆᔾᔪᑎᒃᓴᑦ.

 ᓄᓇᕗᒻᒥᐅᑦ ᐊᑐᐃᓐᓇᖃᕆᐊᓖᑦ ᒫᓐᓇᕐᓂᓴᓂᒃ ᐊᒻᒪᓗ 
ᓇᓕᖅᑯᑦᓯᓯᒪᑦᓯᐊᖅᑐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑐᓴᐅᒪᔾᔪᑎᓂᒃ. ᑕᒪᓐᓇ ᓇᓗᓇᐃᖅᑕᐅᓚᐅᖅᑐᖅ 
ᓯᕗᓪᓕᐸᐅᔾᔭᐅᔭᕆᐊᖃᕐᓂᖓ ᑕᒪᒃᑮᓐᓂᒃ ᓄᓇᓕᓐᓂᒃ 
ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ. ᓄᓇᕗᒻᒥ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᐅᔨᒋᐊᕐᕕᒃᓴᓄᑦ 
ᐃᑭᐊᖅᑭᕕᒃ ᐃᓚᒋᔭᖓ ᐅᓄᖅᑐᑦ ᑐᓴᐅᒪᑎᑦᓯᓂᕐᒧᑦ 
ᐃᓄᖕᓂᒃ ᐊᑐᕋᑦᓴᐅᔪᑦ. ᓱᓇᑐᐃᓐᓇᐃᑦ ᓲᕐᓗ 
ᖃᐅᔨᔭᐅᓯᒪᓪᓚᑦᑖᖅᑐᓂᒃ ᑎᑎᕋᖅᑕᐅᓯᒪᔪᑦ 
ᐊᒻᒪᓗ ᑐᓴᕈᑏᑦ ᑎᑎᕋᖅᓯᒪᔪᑦ ᓴᖅᑭᖅᑕᐅᓂᐊᖅᑐᑦ. 
ᐋᖅᑭᑦᓯᒪᔭᐅᔪᑦ ᐱᓕᕆᔾᔪᑎᒃᓴᑦ ᐊᒻᒪᓗ ᐊᑲᐅᓂᖅᐹᒃᑯᑦ 
ᐊᑐᕋᑦᓴᐅᔪᑦ ᑲᑎᖅᓱᖅᑕᐅᓂᐊᖅᑐᑦ ᐊᒻᒪᓗ 
ᓯᐊᒻᒪᖅᑎᑕᐅᓗᑎᒃ ᖃᐅᔨᒋᐊᕐᕕᒃᓴᒃᑯᑦ ᐃᑭᐊᖅᑭᕕᒃᑯᑦ.

 ᐱᓇᓱᐊᒐᑦᓴᖅ 3.2 ᑲᔪᖏᖅᓴᕐᓗᒋᑦ ᐊᒻᒪᓗ 
ᐃᑲᔪᖅᓱᕐᓗᒋᑦ ᐅᓂᒃᑳᖃᑦᑕᕐᓂᐅᔪᑦ ᖃᐅᒪᔨᓂᕐᒥᓐᓂᒃ 
ᐊᒻᒪᓗ ᐊᔪᓐᖏᓐᓂᕆᔭᖏᑦ ᐃᓐᓇᐃᑦ ᐃᓅᓱᑦᑐᓄᑦ.

 ᐊᐅᓚᑦᓯᓗᓂ ᑭᖑᕚᕇᓄᑦ ᖃᐅᔨᕙᓪᓕᐊᒍᑎᒃᓴᓂᒃ, 
ᓇᓗᓇᐃᖅᓯᓯᒪᔪᒍᑦ ᑲᔪᓯᑎᑕᐅᓂᐊᕐᓂᖓᓂᒃ 
ᖃᐅᔨᒪᓂᐅᔪᓂᒃ ᐅᓂᒃᑳᖃᑦᑕᕐᓂᖏᑦ ᐃᓐᓇᐃᑦ 
ᒪᒃᑯᑦᑐᓄᑦ. ᓄᓇᒥ ᐊᔪᓐᖏᓐᓂᐅᔪᓂᒃ ᖃᐅᔨᒪᓂᐅᔪᑦ 
ᐅᓂᒃᑳᕆᐅᔭᐅᖃᑦᑕᕐᓂᖏᑦ ᐱᔾᔪᑕᐅᓂᐊᖅᑐᑦ 
ᒪᒃᑯᓂᖅᓴᓄᑦ ᑭᖑᕚᕆᔭᐅᔪᓄᑦ ᐱᖅᑯᓯᒃᑯᑦ 
ᐊᔪᓐᖏᓂᕆᔭᐅᔭᕆᐊᓕᓐᓂᒃ ᓱᖏᐅᑎᕙᓪᓕᐊᔾᔪᑎᒃᓴᓂᒃ 
ᐊᓯᔾᔨᐸᓪᓕᐊᓂᖓᓄᑦ ᐊᕙᑎᐅᑉ.

 ᐱᓇᓱᐊᒐᑦᓴᖅ 3.3 ᐊᑕᖏᖅᓯᒪᓗᑎᒃ 
ᐃᓚᓕᐅᔾᔭᐅᓯᒪᓗᑎᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓅᖓᔪᑦ ᐃᓕᓐᓂᐊᕕᖕᓂ 
ᐃᓕᓐᓂᐊᕈᑎᒃᓴᓄᑦ.

 ᐃᓕᓐᓂᐊᕈᑎᒃᓴᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐃᓚᓕᐅᔾᔭᐅᓂᐊᖅᑐᑦ ᓄᓇᕗᒻᒥ ᐃᓕᓐᓂᐊᕕᖕᓂ 
ᐃᓕᓐᓂᐊᕈᑎᒃᓴᓄᑦ. ᑕᒪᐅᓇ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᓂᐊᕐᓂᖏᓐᓂᒃ ᐱᔾᔪᑕᐅᒍᓐᓇᓂᐊᖅᑐᖅ, 
ᐊᔪᓐᖏᓐᓂᕆᔭᐅᔪᓂᒃ, ᐊᒻᒪᓗ ᖃᐅᒪᓂᐅᔪᓂᒃ 
ᑐᓴᐅᒪᑦᓯᐊᕐᓗᑎᒃ ᐃᓱᒪᓕᐅᖃᑦᑕᕈᓐᓇᖁᓪᓗᒋᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᐃᑲᔪᕈᑎᒋᓗᒍ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ.

 ᐱᓇᓱᐊᒐᑦᓴᖅ 3.4 ᐅᔾᔨᕆᔭᐅᓕᖅᐹᓕᖅᑎᓇᓱᐊᕐᓗᒍ 
ᑲᓇᑕᒥ ᐊᒻᒪᓗ ᓯᓚᕐᔪᐊᕐᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 
ᐊᑦᑐᐃᓂᕆᔭᖏᑦ ᓄᓇᕗᒻᒥ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᓐᓂᒃ.

 ᓯᓚᕐᔪᐊᒥ ᐅᔾᔨᕆᔭᐅᓕᖅᐹᓪᓕᖅᑎᑕᐅᒐᓱᐊᕐᓂᖓ 
ᐅᖃᐅᓯᕆᔭᐅᒋᐊᓕᒃ ᐊᑦᑐᐃᓂᕆᓯᒪᔭᖏᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᑕ ᓄᓇᕗᒻᒥᐅᓂᒃ. ᓄᓇᕗᑦ ᒐᕙᒪᖓ 
ᐊᔭᐅᖅᑐᐃᔾᔪᑎᖃᕐᓂᐊᖅᐳᖅ ᓄᓇᕗᒻᒥᐅᓂᒃ ᐊᔾᔨᒌᓐᖏᑐᖅᑎᒍᑦ 
ᐋᖅᑭᑦᓯᒪᔪᒃᑯᑦ, ᐊᐅᓚᔾᔭᐃᒋᐊᕈᑎᒃᓴᓂᒃ ᐳᔪᕐᓗᐃᑦ/
ᐃᓯᕐᓗᐃᑦ ᓱᕈᓐᓇᖅᑐᓖᑦ ᐱᔾᔪᑕᐅᓪᓗᐊᑕᕐᓂᖏᓐᓂᒃ 
ᐃᑯᓪᓚᐅᒥᑎᑦᓯᑲᓐᓂᕈᑎᒃᓴᓂᒃ ᐊᑦᑐᖅᑕᐅᖃᑦᑕᕐᓂᖓᓂᒃ 
ᓄᓇᒋᔭᕗᑦ. 

ᓇᐳᒃ 4: ᒐᕙᒪᒃᑯᑦ ᐊᑐᐊᒐᖏᑦ 
ᐸᕐᓇᐅᑎᖏᓪᓗ
ᓄᓇᕗᑦ ᒐᕙᒪᖓ ᐅᓄᖅᑐᐊᓗᓐᓂᒃ ᐃᓱᒪᓕᐅᕆᐊᖃᐃᓐᓇᕐᒪᑦ 
ᖃᐅᑕᒫᑦ ᐊᑦᑐᐃᓂᖃᕐᓂᐊᖅᑐᓂᒃ ᐊᕙᖕᒧᑦ ᑎᑭᓯᒪᔪᓂᒃ 
ᐃᓄᖕᓄᑦ ᐊᐅᓚᓂᖏᓐᓄᓪᓗ. ᐃᓚᒋᔭᐅᓪᓗᑎᒃ 
ᐱᕙᓪᓕᐊᑎᑦᓯᓂᖅ ᒐᕙᒪᑎᒍᑦ ᒪᓕᒐᑦᓴᐅᓂᐊᖅᑐᓂᒃ, 
ᐊᐅᓚᑦᓯᔾᔪᑎᓂᒃ ᐊᒻᒪᓗ ᐊᑐᐊᒐᕐᓂᒃ, ᐱᓕᕆᐊᒃᓴᓂᒃ 
ᐊᒻᒪᓗ ᐱᓕᕆᐊᑦᓴᓅᖓᔪᓂᒃ ᑮᓇᐅᔭᓕᕆᔾᔪᑎᒃᓴᓂᒃ.  
ᐱᖕᒪᕆᐅᕗᖅ ᒫᓐᓇ ᐊᒻᒪᓗ ᓯᕗᓂᑦᓴᑎᓐᓂ ᐸᕐᓇᓐᓃᑦ 
ᑎᒍᓯᒍᑎᒃᓴᐅᖁᓪᓗᒋᑦ ᐱᕙᓪᓕᐊᑎᑕᐅᖏᓐᓇᕈᑎᒃᓴᓂᒃ 
ᓱᖏᐅᑎᕙᓪᓕᐊᓇᓱᐊᕈᑎᒃᓴᐅᔪᓂᒃ ᓄᓇᕗᓕᒫᒧᑦ.

 ᐱᓇᓱᐊᒐᑦᓴᖅ 4.1 ᐃᓚᓕᐅᔾᔨᓂᖅ ᓯᓚᐅᑉ  
ᐊᓯᔾᔨᐸᓪᓕᐊᓂᖓᓄᒃ ᐃᓱᒪᒃᓴᖅᓯᐅᕈᑕᐅᒋᐊᓕᓐᓂᒃ 
ᑕᒪᐃᓐᓄᑦ ᒐᕙᒪᓄᑦ ᐃᓱᒪᓕᐅᕈᑕᐅᒋᐊᓕᓐᓄᑦ.

 ᓄᓇᕗᑦ ᒐᕙᒪᖓ ᓇᓗᓇᐃᖅᓯᓂᐊᖅᐳᖅ 
ᑕᒪᕐᒥᒃ ᐱᓕᕆᕝᕕᐅᔪᑦ ᐊᒻᒪᓗ ᑎᒥᐅᔪᑦ 
ᐃᓚᓕᐅᔾᔨᓂᐊᕐᓂᖏᓐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐃᒪᐃᓛᕐᓂᐊᕋᓱᒋᔭᐅᓂᖓᓂᒃ, ᐊᑦᑐᖅᑕᐅᔪᓂᒃ ᐊᒻᒪᓗ 
ᐊᑲᐅᓂᖅᐹᒃᑯᑦ ᑕᒪᐃᓐᓄᑦ ᐃᓱᒪᓕᐅᕈᑎᒋᕙᑦᑕᖏᓐᓄᑦ 
ᐊᑐᓕᖅᑎᑕᐅᕙᓪᓕᐊᖁᓪᓗᒋᑦ ᐃᓚᓕᐅᔾᔭᐅᓯᒪᑦᓯᐊᕐᓗᑎᒃ 
ᐊᑕᖏᖅᑐᒥᒃ ᑲᒪᒋᔭᐅᔾᔪᑎᖃᖁᓪᓗᒍ ᓯᓚᐅᑉ 
ᐊᓯᔾᔨᐸᓪᓕᐊᓂᖓ.

  ᐱᓇᓱᐊᒐᑦᓴᖅ 4.2 ᓇᓗᓇᐃᕐᓗᒍ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᓱᒪᑦᓴᖅᓯᐅᕈᑕᐅᔪᑦ 
ᐃᓚᓕᐅᔾᔭᐅᓯᒪᑦᓯᐊᕐᓗᑎᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓄᑦ 
ᐊᒻᒪᓗ ᐊᕙᑎᒥᒃ ᖃᐅᔨᓴᕐᓂᐅᔪᓄᑦ

 ᐃᓚᓕᐅᔾᔨᓂᖅ ᓯᓚᐅᑉ ᐊᓯᔾᔨᐸᓪᓕᐊᓂᐊᕋᓱᒋᔭᐅᓂᖓᓄᑦ 
ᓄᓇᒥᒃ ᐊᑐᓂᕐᒧᑦ ᐸᕐᓇᓂᕐᒧᑦ ᐊᒻᒪᓗ ᐊᕙᑎᒥᒃ 
ᖃᐅᔨᓴᕐᓂᐅᔪᓄᑦ ᐃᑲᔫᑎᒍᓐᓇᖅᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᑦᑐᖅᑕᐅᓂᐅᔪᑦ ᐊᑕᖏᕐᓗᑎᒃ 
ᐃᓱᒪᑦᓴᖅᓯᐅᕈᑕᐅᑦᓯᐊᕐᓂᖏᓐᓂᒃ ᐸᕐᓇᓐᓂᐅᔪᓄᑦ 
ᓯᕗᓂᒃᓴᒨᖓᔪᓂᒃ ᐱᕙᓪᓕᐊᑎᑦᓯᓂᕐᒧᑦ. ᓄᓇᕗᑦ 
ᒐᕙᒪᖓ ᐃᖅᑲᓇᐃᔭᖃᑎᖃᕐᓂᐊᖅᑐᖅ ᐊᔾᔨᒌᓐᖏᑦᑐᓂᒃ 
ᑲᑐᔾᔨᖃᑎᖃᕐᓗᓂ ᐊᐅᓚᑦᓯᔾᔪᑎᓕᐊᖑᔪᑦ 
ᕿᒥᕐᕈᑦᑕᐅᓂᖏᓐᓂ ᐊᒻᒪᓗ ᐊᑐᓕᖅᑎᑦᓯᕙᓪᓕᐊᓂᕐᒧᑦ 

ᐊᐅᓚᓂᐅᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐃᓱᒪᑦᓴᖅᓯᐅᕈᑕᐅᔪᑦ ᐃᓚᓕᐅᔾᔭᐅᑦᓯᐊᕋᓗᐊᕐᒪᖔᑕ 
ᑕᒪᐃᓐᓄᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓄᑦ - 
ᐃᓚᒋᔭᐅᓪᓗᑎᒃ ᓄᓇᓕᓐᓂ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᓂᕐᒧᑦ, ᐊᒻᒪᓗ ᐊᕙᑎᒥᒃ ᖃᐅᔨᓴᕐᓂᐅᔪᓄᑦ. 
ᐱᕕᒃᓴᖃᖅᑎᑦᓰᓇᕐᓗᑎᒃ ᐃᓱᕐᕆᐅᑎᓕᕆᓂᕐᒧᑦ 
ᐅᖃᐅᔾᔨᒋᐊᖃᑦᑕᕈᑎᒃᓴᓂᒃ ᐊᒻᒪᓗ ᖃᐅᔨᒪᓂᕐᔪᐊᓂᒃ, 
ᓄᓇᕗᑦ ᒐᕙᒪᖓ ᐃᑲᔪᖅᓯᓯᒪᓂᐊᖅᐳᖅ 
ᐃᓚᓕᐅᔾᔨᖃᑦᑕᓂᕐᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᒍᑎᒃᓴᐅᓂᐊᖅᑐᓂᒃ ᓄᓇᓕᓐᓂ 
ᐱᔨᑦᓯᕋᐅᑎᓄᑦ ᐊᒻᒪᓗ ᐱᖁᑎᕐᔪᐊᓄᑦ ᐸᕐᓇᓂᕐᒧᑦ.

 ᐱᓇᓱᐊᒐᑦᓴᖅ 4.3 ᓇᓗᓇᐃᕐᓗᒋᑦ ᓄᑖᑦ 
ᒪᑭᒪᔾᔪᑎᒃᓴᓄᑦ ᐱᕕᒃᓴᖃᖅᑎᑦᓯᓂᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓅᖓᔪᓄᑦ.

 ᖄᖓᒍᑦ ᐅᓗᕆᐊᓇᖅᑐᑦ ᐊᒻᒪᓗ ᐊᑦᓱᕈᕐᓇᖅᑐᑦ, 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᓂᕆᐅᒋᔭᐅᒻᒥᔪᑦ 
ᓴᖅᑭᕈᑕᐅᓂᐊᕐᓂᖓᓂᒃ ᓄᑖᓂᒃ ᒪᑭᒪᔾᔪᑎᒃᓴᓄᑦ 
ᐱᕕᒃᓴᐅᓂᐊᖅᑐᓂᒃ. ᓄᓇᕗᑦ ᒐᕙᒪᖓ 
ᐱᓕᕆᖃᑎᖃᐃᓐᓇᓂᐊᖅᑐᖅ ᑎᒍᒥᐊᖅᑎᐅᖃᑕᐅᕙᑦᑐᓂᒃ 
ᐊᔪᕐᓇᖏᓐᓂᓕᒫᖓᒍᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓅᖓᔪᓂᒃ ᒪᑭᒪᔾᔪᑎᒃᓴᐅᔪᓐᓇᖅᑐᓂᒃ 
ᐊᒻᒪᓗ ᐃᖅᑲᓇᐃᔮᒃᓴᓂᒃ ᐱᕕᒃᓴᖃᖅᑎᑕᐅᓗᑎᒃ 
ᓄᓇᕗᒻᒥᐅᑦ.

 ᐱᓇᓱᐊᒐᒃᓴᖅ 4.4 ᐃᖅᑲᓇᐃᔭᖃᑎᒋᓗᒋᑦ 
ᐱᓕᕆᖃᑎᒋᔭᕗᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᑦᑐᐃᓂᐅᔪᑦ ᐃᓱᒪᑦᓴᖅᓯᐅᕈᑕᐅᑦᓯᐊᖅᓯᒪᖁᓪᓗᒋᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᓂᕐᒧᑦ.

 ᑐᐊᕕᕐᓇᖅᑐᓕᕐᓂᖅ ᐊᒻᒪᓗ ᓂᕆᐅᓇᓐᖏᑦᑐᓄᑦ 
ᐸᕐᓇᐅᑏᑦ ᐃᑲᔫᑎᖃᕐᓂᐊᖅᐳᑦ ᐊᑦᑕᓇᓐᖏᑦᑐᒦᖁᓪᓗᒋᑦ, 
ᖃᓄᐃᓐᓇᖏᑦᑐᒥᒃ ᐊᒻᒪᓗ ᐊᔪᖅᓴᓇᓐᖏᑦᑐᒥ 
ᐃᓄᖏᓐᓄᑦ ᐊᒻᒪᓗ ᓴᐳᔾᔭᐅᓯᒪᓗᑎᒃ ᐱᖁᑎᖏᑦ. 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓂᕆᐅᒋᔭᐅᔪᖅ 
ᐱᕙᓪᓕᐊᔪᒻᒪᕆᐅᓂᐊᕆᐊᒃᓴᖓᓂᒃ ᐊᑯᓚᐃᓐᓂᖅᓴᐅᓗᑎᒃ 
ᐊᒻᒪᓗ ᐱᕐᔪᐊᒻᒪᕆᖃᑦᑕᓂᐊᕐᓂᖓᓂᒃ ᓯᓚᐅᑉ ᖃᓄᐃᓐᓂᖏᑦ 
ᐊᒻᒪᓗ ᐊᑦᑐᐃᓗᓂ ᐊᑦᑕᓇᖅᑐᒦᒍᑕᐅᖃᑦᑕᓂᕐᒥᒃ 
ᑭᒃᑯᑐᐃᓐᓇᕐᓄᑦ ᐃᖏᕐᕋᖃᑦᑕᕐᓂᖏᑎᒍᑦ ᓄᓇᒃᑯᑦ 
ᐃᒪᒃᑯᓘᓐᓃᑦ. ᓄᓇᕗᑦ ᒐᕙᒪᖓ ᐃᖅᑲᓇᐃᔭᖃᑎᖃᕐᓂᐊᖅᑐᖅ 
ᑎᒍᒥᐊᖅᑎᐅᔪᓕᒫᓂᒃ ᑲᒪᖃᑦᑕᖅᑐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐃᓱᒪᒃᓴᖅᓯᐅᕈᑕᐅᓯᒪᔪᑦ 
ᐃᓚᓕᐅᔾᔭᐅᑦᓯᐊᖅᓯᒪᖁᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ 
ᐸᕐᓇᐅᑎᓄᑦ.



ᑎᑎᕋᖅᑕᐅᔪᓐᓇᖁᓪᓗᒍ ᑖᓐᓇ ᑎᑎᕋᖅᓯᒪᔪᖅ, ᐊᕙᑎᓕᕆᔨᒃᑯᑦ 
ᑐᓴᕆᐊᕐᓂᖃᖃᑦᑕᓚᐅᖅᑐᑦ ᑲᒪᖃᑕᐅᖃᑦᑕᖅᑐᓂᒃ 
ᒐᕙᒪᑦ ᐱᓕᕆᕝᕕᖏᓐᓂᒃ ᑎᒥᐅᔪᓂᓪᓗ. ᐱᓗᐊᖅᑐᒥ 
ᖁᔭᒋᔭᕗᖅ ᓄᓇᓖᑦ ᐊᒻᒪᓗ ᖃᐅᒪᔨᓂᐅᔪᓂᒃ 
ᑎᒍᒥᐊᖅᑐᑦ ᐃᑲᔫᑎᖃᓚᐅᕐᓂᖏᓐᓄᑦ ᐅᕙᑦᑎᓐᓄᑦ 
ᐊᑐᕐᓂᓕᕐᔪᐊᒻᒪᕆᐊᓗᓐᓂᒃ ᑕᑯᓐᓇᖅᑕᒥᒍᑦ, ᐊᒻᒪᓗᑦᑕᐅᖅ 
ᖃᐅᔨᓴᖅᑎᕐᔪᐊᑦ ᓄᓇᒥᐅᑕᓕᕆᔨᒃᑯᓐᓂ ᑲᓇᑕᒥ ᐊᒻᒪᓗ ᑲᓇᑕ-
ᓄᓇᕗᑦ ᓄᓇᓕᕆᓂᕐᒧᑦ ᐊᓪᓚᕝᕕᖓ ᑐᓂᓯᔪᓐᓇᓚᐅᕐᓂᖓᓄᑦ 
ᐅᓪᓗᒥᒨᖓᓂᖅᐸᐅᔪᓂᒃ ᖃᐅᔨᓴᖅᑎᕐᔪᐊᓄᑦ 
ᑐᓴᕈᑎᓕᐊᖑᓯᒪᔪᓂᒃ ᐊᑐᐃᓐᓇᐅᓂᖏᓐᓂᒃ.

ᐅᐸᒋᐊᖅᑕᕗᑦ ᓇᓗᓇᐃᖅᓯᒍᑕᐅᕗᖅ ᕗᓇᓄᑦ 
ᒐᕙᒪᖓᑕ ᐊᖏᕈᑎᒋᓯᒪᔭᖓ ᐱᕙᓪᓕᐊᑎᑦᓯᓂᕐᒥᒃ 
ᓱᖏᐅᑎᕙᓪᓕᐊᒍᑎᒃᓴᖏᓐᓂᒃ ᓄᓇᕗᒻᒥ ᓄᓇᓕᓐᓄᑦ 
ᐊᒻᒪᓗ ᐃᖕᒥᓐᓄᑦ ᒐᕙᒪᒃᑯᓐᓄᑦ. ᐋᖅᑭᑦᓯᓯᒪᒍᑕᐅᔪᖅ 
ᐊᑐᖅᑕᐅᓂᐊᖅᑐᓂᒃ ᓯᕗᓂᑦᓴᑎᓐᓂ ᑲᒪᒋᔭᑦᓴᐅᔪᓂᒃ 
ᐊᒻᒪᓗ ᐊᐅᓚᔾᔪᑎᒃᓴᐅᔪᓂᒃ. ᑭᓯᐊᓂ ᐱᓕᕆᖃᑎᒌᓐᓂᒃᑯᑦ 
ᓱᖏᐅᑎᔭᑦᓯᐊᕈᑎᒃᓴᖏᓐᓄᑦ ᓄᓇᕗᑦ ᐊᑐᕐᓂᖃᑦᓯᐊᖅᑐᓂᒃ 
ᐊᒻᒪᓗ ᐊᑐᕈᓐᓇᖅᑐᓂᒃ ᑎᑭᐅᑎᒍᑎᒃᓴᓂᒃ ᐊᑦᓱᕈᕐᓇᖅᑐᓂᒃ 
ᐊᓂᒍᐃᖃᑦᑕᕐᓂᕐᒥᒃ ᓴᖅᑭᖅᑕᐅᔪᒥᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.

ᓄᓇᕗᑦ ᒐᕙᒪᖓ ᐊᖏᕈᑎᖃᖅᓯᒪᕗᖅ ᐊᕐᕌᒍᑕᒫᖅᓯᐅᑎᒥᓐᓂᒃ 
ᐅᓂᒃᑳᓂᒃ ᓴᖅᑮᖃᑦᑕᓂᐊᕐᓂᕐᒥᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᑦᑐᖅᑕᐅᓂᐅᔪᓂᒃ ᐊᒻᒪᓗ 
ᓱᖏᐅᑎᕙᓪᓕᐊᒍᑎᒃᓴᓕᐊᕆᔭᒥᓂᒃ. ᐋᖅᑭᑦᑕᐅᓯᒪᓂᐊᖅᑐᖅ 
ᐱᓕᕆᕝᕕᐅᔪᑎᒍᑦ ᐱᔭᕆᐊᑭᓪᓕᑎᕆᔨᖏᓐᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᓂᖓᓄᑦ ᐊᒻᒪᓗ 
ᓱᖏᐅᑎᕙᓪᓕᐊᒍᑎᒃᓴᓂᒃ. ᐊᕐᕌᒍᑕᒫᖅᓯᐅᑦ ᐅᓂᒃᑲᖅ 
ᐊᑐᐃᓐᓇᐅᖃᑦᑕᓂᐊᖅᑐᖅ ᑭᒃᑯᑐᐃᓐᓇᕐᓄᑦ.

ᐱᒋᐊᖅᓯᒪᓕᖅᑐᒍᑦ ᐊᐅᓚᓂᕆᔭᐅᓂᐊᖅᑐᒥᒃ 
ᓇᓗᓇᐃᖅᑐᐃᓂᕐᒥᒃ ᒫᓐᓇ ᐊᐳᖅᑕᕈᑕᐅᕙᑦᑐᓂᒃ 
ᖃᐅᔨᒪᓂᐅᔪᓄᑦ, ᑐᑭᓯᐅᒪᔾᔪᑎᒃᓴᓄᑦ ᐊᒻᒪᓗ 

ᐊᐅᓚᔾᔭᐃᒋᐊᕈᑎᒃᓴᓄᑦ ᓱᖏᐅᑎᕙᓪᓕᐊᓇᓱᐊᕐᓂᕐᒧᑦ. 
ᑎᓕᓯᔾᔪᑕᐅᓯᒪᔪᖅ ᓯᕗᓪᓕᖅᐹᖅ ᐱᓕᕆᕝᕕᐅᔪᓂ 
ᐱᔭᕆᐊᑭᓪᓕᑎᕆᔨᓄᑦ ᓇᓗᓇᐃᖅᑐᐃᓂᖅ ᐊᒻᒪᓗ 
ᑐᑭᓯᓇᖅᓯᑎᑦᓯᒋᐊᕐᓂᖅ ᖃᐅᔨᒪᓂᐅᔪᓂᒃ ᐊᐳᖅᑕᕈᑕᐅᕙᑦᑐᓂᒃ. 
ᐊᓱᐃᓛᒃ, ᖃᐅᔨᓴᕐᓂᐊᖅᑕᕗᑦ ᑭᓱᓄᑦ ᐊᑐᕈᓐᓇᓂᐊᕐᒪᖔᑦᑎᒍᑦ 
ᐱᔾᔪᑎᒃᓴᒐᓛᒋᔭᕗᑦ ᐊᑐᕐᓂᖃᕐᓂᐹᓄᑦ ᐊᑐᕐᓗᑎᒍ 
ᐋᖅᑭᒋᐊᕈᑕᐅᑎᓪᓗᒋᑦ ᐊᐳᖅᑕᕈᑕᐅᖃᑦᑕᖅᑐᓄᑦ ᑖᒃᑯᓄᖓ.

ᓯᓚᐅᑉ ᐊᓯᔾᔨᐸᓪᓕᐊᓂᖓ ᓴᖅᑭᕈᑕᐅᓯᒪᕗᖅ ᓄᓇᕗᒻᒥ 
ᐅᓄᖅᑐᓄᑦ ᐃᓱᕐᕆᐅᑎᓄᑦ, ᓴᓇᒻᒪᓕᕆᓂᕐᒧᑦ, 
ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐊᑦᓱᕈᕐᓇᖅᑐᓂᒃ. 
ᑕᐃᑲᓐᖓᓂᐊᓗᒃ, ᓄᓇᕗᒻᒥᐅᑦ ᐊᓂᒍᐃᖃᑦᑕᖅᓯᒪᔪᑐᖃᐅᒻᒪᑕ 
ᐅᓄᖅᑐᓂᒃ ᐊᑦᓱᕈᕐᓇᖅᑐᓂᒃ ᐱᔭᕆᐊᑐᔪᖅᑎᒍᑦ 
ᐃᖅᑲᓇᐃᔭᖃᑎᒌᖃᑦᑕᖅᓯᒪᓂᕐᒥᒍᑦ ᐊᒻᒪᓗ 
ᐊᔪᕐᓇᖏᓐᓂᓕᒫᖓᒍᑦ ᐊᑐᕈᓐᓇᖅᑕᒥᓂᒃ ᐱᔾᔪᑎᒃᓴᒐᓛᒥᓂᒃ 
ᐊᑐᖃᑦᑕᓲᖑᓪᓗᑎᒃ. ᐅᐸᒋᐊᖅᑕᕗᑦ ᐊᖅᑭᑦᓯᒪᒍᑕᐅᕗᖅ 
ᐊᑐᕋᑦᓴᐅᓂᐊᖅᑐᓂᒃ ᐃᖅᑲᓇᐃᔭᖃᑎᒌᒍᑎᒃᓴᕆᓂᐊᖅᑕᑎᓐᓂᒃ 
ᓱᖏᐅᑎᕙᓪᐊᓕᓇᓱᐊᕐᓂᕐᒧᑦ ᐊᓯᔾᔨᐸᓪᓕᐊᓂᖓᓄᑦ ᓯᓚᐅᑉ.

ᑲᒪᒋᔭᐅᔪᒫᕐᓂᐊᓕᖅᑐᑦ 

ᖁᔭᒋᔭᐅᔪᑦ

ᓄᓇ ᑐᓐᖓᕕᒋᔭᐅᔪᖅ ᑐᓐᖓᕕᒋᔭᐅᔪᖅ ᐊᐅᓚᑦᓯᕕᐅᖃᑦᑕᓲᖅ 
ᓄᓇᐅᑉ ᖄᖓ ᐃᔾᔫᑉ (ᖄᖓᓃᑦᑐᓪᓘᓐᓃᑦ) ᒪᓐᖏᖃᑦᑕᕐᓂᖓ 
ᐊᐅᔭᒃᑯᑦ ᐊᒻᒪᓗ ᖁᐊᖃᑦᑕᕐᓂᖓ ᐅᑭᐊᑦᓵᒃᑯᑦ. ᐃᑎᓂᖓ 
ᓄᓇ ᑐᓐᖓᕕᒋᔭᐅᔪᖅ ᐊᔾᔨᒌᓐᖏᑦᑐᖅ ᓄᓇᕗᓕᒫᒥ, ᐊᓪᓛᑦ 
ᓄᓇᓖᑦ ᐃᓗᐊᓐᓂ ᖃᓄᐃᑦᑑᓂᖓᓂᒃ ᒪᓕᑦᓯᒪᔪᖅ ᓲᕐᓗ 
ᐃᔾᔪ ᖃᓄᐃᑦᑑᓂᖓᓂᒃ ᐊᒻᒪᓗ ᓇᓃᓐᓂᖓᓂᒃ (ᓲᕐᓗ, 
ᐅᖓᓯᑦᑎᒋᓂᖓ ᑰᖕᒥᒃ).

ᓱᖏᐅᑎᕙᓪᓕᐊᓂᖅ ᑐᑭᖓ ᐊᐅᓚᑕᐅᔪᓕᒫᓂᒃ 
ᐅᓇᑕᕈᑕᐅᔪᓂᒃ ᐱᐅᓐᖏᑦᑐᓂᒃ ᐊᑦᑐᐃᓂᖃᕐᓂᖓᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᑕ ᐅᕝᕙᓘᓐᓃᑦ ᑎᒍᓯᕙᓪᓕᐊᓇᓱᐊᖔᕐᓂᖅ 
ᐱᔾᔪᑎᒃᓴᐅᔪᓐᓇᖅᑐᓂᒃ ᓄᑖᑎᒍᑦ. ᓱᖏᐅᑎᕙᓪᓕᐊᓂᖅ 
ᐊᑐᕐᓂᖃᕈᓐᓇᖅᑐᖅ, ᕿᓚᐅᒥᐅᒍᓐᓇᖅᑐᖅ, ᐅᕝᕙᓘᓐᓃᑦ 
ᐸᕐᓇᓯᒪᒍᓐᓇᖅᑐᖅ.

ᓱᖏᐅᑎᕙᓪᓕᐊᒍᑎᒃᓴᑦ ᐊᕕᑦᑐᖅᓯᒪᓂᐅᔪᒥ ᓄᓇᓕᓐᓂᓘᓐᓃᑦ 
ᐊᐅᓚᑦᓯᒍᓐᓇᕐᓂᖓ ᐊᑦᑐᖅᑕᐅᓂᐅᔪᓂᒃ ᐊᒻᒪᓗ 
ᐅᓗᕆᐊᓇᖅᑐᓂᒃ ᓯᓚᑉ ᐊᓯᔾᔨᐸᓪᓕᐊᓂᖓᓄᑦ.

ᓯᓚᐅᑉ ᐊᓯᔾᔨᐸᓪᓕᐊᓂᖓ ᑐᑭᖓ ᐊᓯᔾᔨᐸᓪᓕᐊᓂᐅᔪᖅ 
ᐊᑯᓂᐊᓗᒃ ᐊᑐᖅᑕᐅᖃᑦᑕᓲᔭᖅᓯᒪᓂᖓᓂᒃ ᓯᓚᐅᑉ 
ᐱᖅᑯᓯᕆᓲᖏᓐᓂᒃ.

ᓂᕿᖃᑦᓯᐊᕐᓂᖅ ᓇᓗᓇᐃᖅᓯᒍᑕᐅᔪᖅ ᑐᓐᖓᕕᖃᑦᓯᐊᓂᕐᒥᒃ 
ᐃᓄᖕᓄᑦ ᐊᖅᑯᑕᐅᔪᓐᓇᖅᑐᓂᒃ ᐊᑦᑕᓇᓐᖏᑦᑐᒥᒃ, 
ᓈᖕᒪᑦᑐᒥᒃ ᐊᒻᒪᓗ ᐃᓕᖅᑯᓯᕐᒨᖓᔪᒥᒃ ᐃᓄᒃᓯᐅᑎᓂᒃ 
ᓂᕿᖃᕐᓂᕐᒥᒃ ᓈᖕᒪᑦᓯᐊᖅᑐᓂᒃ ᐱᐅᔪᓂᒃ ᓂᕿᒋᔭᐅᓂᖏᓐᓄᑦ 
ᐊᐅᓛᖓᐃᓐᓇᖅᑐᒥᒃ ᐃᓅᓯᖃᕈᑕᐅᔪᓐᓇᕐᓗᓂ 
ᐊᒻᒪᓗ ᖃᓄᐃᓐᖏᓯᐊᖅᑐᒥᒃ ᐃᓅᓯᖃᕈᑕᐅᔪᓐᓇᕐᓗᓂ 
ᐊᕐᕌᒍᓕᒫᒥ (ᐅᕙᓐᖔᖅᓯᒪᔪᖅ “ᐅᖃᐅᓯᖅᑕᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ”).

ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᖓ ᐱᖅᑯᓯᕐᒥᑎᒍᑦ ᐃᓄᐃᑦ 
ᐱᖕᒪᕆᐅᔪᖁᑎᒋᔭᖏᑦ, ᖃᐅᔨᒪᓂᖏᑦ, ᐃᓕᖅᑯᓯᖏᑦ, 
ᑕᑯᓐᓇᖅᑕᒥᒍᑦ ᖃᐅᔨᒪᓂᖏᑦ ᐊᒻᒪᓗ ᓂᕆᐅᖕᓂᖏᑦ 
ᐅᖃᐅᓯᕐᒨᖓᔪᓂᒃ, ᐃᓕᖅᑯᓯᕐᒧᑦ, ᐊᓐᓇᒍᑕᐅᔪᓐᓇᖅᑐᓂᒃ 
ᐊᔪᓐᖏᓐᓂᖏᑦ, ᐊᑐᕐᓂᖏᑦ ᐊᑐᕋᑦᓴᓕᐊᖑᓯᒪᔪᓂᒃ, 
ᓂᕿᑦᓴᖅᓯᐅᕈᔾᔨᓂᖅ ᐊᖑᓇᓱᓐᓂᒃᑯᑦ ᐊᒻᒪᓗ ᑐᑭᓯᐊᓂᖅ 
ᐃᓄᓕᒫᓂᒃ, ᐆᒪᔪᑦ ᐊᕙᑎᖏᓐᓂᓪᓗ ᐊᒻᒪᓗ ᐊᕙᑎᒥᒃ.

ᓯᑰᓚᐅᖅᑐᓂ ᐊᐅᓐᓂᖓᓄᑦ ᐊᐅᓚᔾᔭᓐᓂᖓᓄᓇ ᓄᓇ 
ᐅᖁᒪᐃᓪᓕᑎᑕᐅᓯᒪᓚᐅᖅᑐᓂ (ᑲᑕᑦᓯᒪᓚᐅᖅᑎᓪᓗᒍ) 
ᐅᖁᒪᐃᑦᑐᕐᔪᐊᕌᓗᒻᒧᑦ ᓯᕐᒥᕐᓄᑦ ᑭᖑᓪᓕᖅᐹᒥ 
ᓯᑯᕐᔪᐊᓚᐅᖅᑎᓪᓗᒍ ᖃᕐᕙᕈᑕᐅᓪᓗᓂ 
ᓯᑯᖃᕈᓐᓃᐸᓪᓕᐊᓂᖓᓄᑦ. ᑲᑕᑦᓯᒪᓂᖓ ᓄᓇᐅᑉ 
‘ᐅᑎᕆᐊᓕᕐᒪᑦ’ (ᐅᑎᖅᐸᓪᓕᐊᓂᖓᓄᑦ) - ᐊᐅᓚᓂᖓ 
ᑕᐃᔭᐅᓲᖑᔪᖅ isostasy (ᓯᑰᓚᐅᖅᑐᓂ ᐊᐅᓐᓂᖓᓄᑦ 
ᐊᐅᓚᔾᔭᓐᓂᖓ ᓄᓇ). ᑕᐃᒪᐃᑦᑐᖃᐅᖅᑐᖅ ᐃᓚᖏᓐᓂ 
ᓄᓇᖏᓐᓂ ᓄᓇᕗᑦ.

ᓄᓇᐅᑉ ᐃᑭᐊᖓᑕ ᖁᐊᖑᓂᖓ ᖁᐊᖑᓂᐊ ᐃᔾᔪ 
ᐅᔭᕋᐃᓪᓘᓐᓃᑦ ᖁᐊᖑᐃᓐᓇᖅᓯᒪᔪᖅ ᐅᑭᐅᓐᓂᒃ ᒪᕐᕉᓐᓂᒃ 
ᑐᖏᓕᕇᓐᓂᒃ. ᓄᓇᐅᑉ ᐃᑭᐊᖓᑕ ᖁᐊᖑᓂᐊᑕ 
ᐊᐅᑉᐸᓪᓕᐊᓂᖓ ᑐᑭᖓ ᒪᓐᖑᐸᓪᓕᐊᔪᖅ ᓄᓇᐅᑉ 
ᐃᑭᐊᖓᑕ ᖁᐊᖑᓂᖓ; ᖁᐊᑦ ᐃᔾᔪᐃᑦ ᒪᓐᖑᐸᓪᓕᐊᔪᑦ 

ᐆᓇᖅᓯᕙᓪᓕᐊᔪᓪᓘᓐᓃᑦ. ᐃᓚᖏᓐᓂ ᓄᓇᓂ ᓄᓇᐅᑉ 
ᐃᑭᐊᖓᑕ ᖁᐊᖑᓂᖏᑦ ᐃᒪᐅᓂᖅᓴᐅᔪᑦ ᐊᓯᖏᓐᓂᒃ. ᐃᒪᖓ 
ᐃᔾᔪᖓᓂ (ᓲᕐᓗ ᑕᒪᒃᑯᐊ ᓯᑯᐊᖑᓂᖏᑦ ᖁᓪᓗᓕᕋᐃᒻᒪᑕ) 
ᐊᐅᓕᕋᐃᒻᒪᑕ, ᐃᔾᔪ ᖃᐅᓯᓕᓲᖑᔪᖅ ᐊᒻᒪᓗ ᐸᓚᓐᖓᑦᑐᓂ 
ᐊᒻᒪᓗ ᑲᑕᑐᐃᓐᓇᕆᐊᖃᓕᖅᑐᓂ. ᖁᐊᖑᑎᓪᓗᒍ ᐃᔾᔪ 
ᓯᑎᔪᐊᓗᒃ - ᒪᓐᖑᒐᐃᒻᒪᑦ ᐊᕿᓪᓕᓲᖅ. ᐱᖁᑎᕐᔪᐊᑦ ᓄᓇᕗᒻᒥ 
ᑐᓐᖓᕕᖃᖃᑦᑕᖅᑐᑦ ᓄᓇᐅᑉ ᐃᑭᐊᖓᑕ ᖁᐊᖑᓂᐊᓂᒃ 
ᐊᐅᓚᓐᖏᑦᑐᒥᒃ ᑐᓐᖓᕕᖃᖁᓪᓗᒋᑦ. ᓄᓇᐅᑉ ᐃᑭᐊᖓᑕ 
ᖁᐊᖑᓂᖓ ᐊᐅᑉᐸᓪᓕᐊᓕᖅᑎᓪᓗᒍ, ᐅᖁᒪᐃᑦᓴᕈᓐᓇᕐᓂᖓ 
(ᑐᓐᖓᕕᑦᓯᐊᖑᔪᓐᓇᕐᓂᖓ) ᓄᓇᐅᑉ ᐃᑭᐊᖓᑕ 
ᖁᐊᖑᓗᐊᕈᓐᓃᓲᖅ ᐊᒻᒪᓗ ᐃᔾᔪ ᐊᐅᓚᔾᔭᑦᓯᒪᓕᖅᑐᓂ 
ᑐᓐᖓᕕᑦᓴᐅᒍᓐᓃᓲᖅ (ᑲᑕᒐᖅᓱᑎᒃ ᓯᖁᑦᑎᓂᕐᒧᑦ, 
ᑲᑕᑉᐸᓪᓕᐊᓪᓗᓂ, ᐊᓯᖏᓪᓗ) ᐊᒻᒪᓗ ᓱᕋᒍᑕᐅᓗᓂ 
ᐃᓪᓗᕐᒧᐊᓄᑦ, ᐊᖅᑯᑎᓄᑦ, ᖃᖓᑕᓲᒃᑯᕕᖕᓄᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᓴᓇᔭᐅᓯᒪᔪᓄᑦ.

ᒪᓪᓕᓕᑲᓪᓚᑦᑖᓂᖅ ᑐᑭᖓ ᐅᓕᑎᓐᖓᓚᐅᐱᓪᓚᓚᐅᖅᑐᓂ 
ᖁᑦᓯᓂᖅᓴᐅᓕᖅᑐᓂ ᑕᕆᐅᖅ ᓯᔾᔭᖓᓂ. ᑕᐃᒪᐃᑦᑐᑦ 
ᐊᖏᔪᒻᒪᕆᐅᓪᓗᓂ ᒪᓕᒃ ᐊᐅᓚᖃᑕᐅᔪᖅ, ᐊᒻᒪᓗ 
ᐊᐅᓚᑕᐅᔪᖅ, ᓴᓐᖏᔪᒻᒪᕆᐅᔪᒧᑦ ᓯᓚᕐᓂᓗᒻᒧᑦ 
ᐊᓄᕆᕐᔪᐊᒧᑦ (ᐅᕙᓐᖔᖅᓯᒪᔪᖅ “ᐅᖃᐅᓯᖅᑕᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ”).

ᒪᓂᒪᓗᐊᕐᓂᖅ ᖃᓄᐃᓐᓇᖅᑐᓄᑦ ᑐᑭᖓ ᑎᑭᐅᑎᓯᒪᓂᖓ 
ᓯᓚᒃᑯᑦ ᐃᓄᖕᓂᓘᓐᓃᑦ ᐊᐅᓚᑕᐅᔪᒧᑦ (ᐃᓄᖕᓂᒃ-ᐊᐅᓚᑕᐅᔪᑦ) 
ᒪᓂᒪᓗᐊᖅᑎᑕᐅᔪᑦ ᖃᓄᐃᓐᓇᖅᑐᓄᑦ, ᐅᕝᕙᓘᓐᓃᑦ 
ᑲᒪᒍᓐᓇᐃᓪᓕᒍᑕᐅᔪᖅ, ᐊᑦᑐᐃᓂᕆᔭᐅᔪᓂᒃ ᐊᓯᔾᔨᕐᓂᐅᔪᒧᑦ.

ᓯᓚ ᑕᑯᖃᑦᑕᖅᑕᑦ ᓯᓚ ᐃᒐᓛᒃᑯᑦ ᐅᓪᓗᒥ, ᐅᕝᕙᓘᓐᓃᑦ 
ᐊᐅᓚᓂᕆᖃᑦᑕᖅᓯᒪᔭᖓᓂᒃ ᑕᑯᖃᑦᑕᕐᓃᑦ 
ᐊᑯᓂᐅᓗᐊᓐᖏᑦᑐᒥᒃ (ᓲᕐᓗ ᐊᔾᔨᐅᑎᓪᓗᒍ, 
‘ᒪᖁᖃᑦᑕᑐᒻᒪᕆᐅᓚᐅᖅᑐᖅ ᐱᓇᓱᐊᕈᓯᕐᒥ). 
ᓇᓗᓇᐃᕆᐊᒃᑲᓂᕐᓗᒍ, ᓯᓚᖓ ᑐᑭᓕᒃ ᒫᓐᓇᐃᓇᕐᒧᑦ 
ᐃᓕᖓᔪᒥᒃ ᖃᓄᐃᓐᓂᖓᓂᒃ ᓯᓚᖓ ᐊᒻᒪᓗ ᕿᓚᖓ. 
ᓇᓗᓇᐃᖅᑕᐅᓯᒪᔪᖅ ᓯᓚᖓᑕ ᖃᓄᐃᓐᓂᖓᓂᒃ, ᓄᕗᔭᒧᖅ 
ᐊᓄᕌᕐᓂᖓᑕ ᓇᑭᓐᖔᕐᓂᖓ, ᓯᓚᓗᑦᑐᖅ ᐅᕝᕙᓘᓐᓃᑦ 
ᖃᓐᓂᖅᑐᖅ (ᐅᕙᓐᖔᖅᓯᒪᔪᖅ “ᐅᖃᐅᓯᖅᑕᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ”).



ᐊᔾᔨᓐᖑᐊᑦ: 

ᓴᕈᐃᓇ ᑖᑦᔅᕘᑦ
ᔨᒻ ᓅᐳ
ᐊᕆᕝ ᓴᔮᓂ
ᓴᒃᑭᐊᓯ ᓴᐅᓗᐊᐱᒃ
ᑯᕆᔅᑏᓐ ᒪᒃᑖᕕᔅ 
ᑕᐃᕕᑎ ᒪᑉᓕᒃ
ᓄᓇᕗᑦ ᒐᕙᒪᖓ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ



ᐊᕙᑎᓕᕆᔨᒃᑯᑦ
 ᓄᓇᕗᑦ ᒐᕙᒪᖓ
P.O. Box 1000, Stn. 1300 
Iqaluit, NU X0A 0H0 
Canada
ᐃᕐᖐᓈᖅᑐᐊᖅ: environment@gov.nu.ca
ᐅᖄᓚᐅᑖ: +1 (867) 975-7700
ᓱᒃᑲᔪᒃᑯᑦ: +1 (867) 975-7742


